
PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN  : LISAN 

 

DARIPADA  : TUAN WONG CHEN [SUBANG] 
 

TARIKH   : 25 MEI 2023 (KHAMIS) 
 

SOALAN 

 

TUAN WONG CHEN [SUBANG] minta PERDANA MENTERI 

menyatakan tahap keberkesanan Pusat Respons Scam Kebangsaan 

dalam menangani isu penipuan kewangan dalam talian, termasuk 

bilangan laporan yang diterima dan bilangan kes yang ditutup. 

JAWAPAN 

 

YB DATO’ SRI AZALINA BINTI OTHMAN SAID  
MENTERI DI JABATAN PERDANA MENTERI  
(UNDANG-UNDANG DAN REFORMASI INSTITUSI) 
 

Tuan Yang di-Pertua, 
 

1. Keberkesanan Pusat Respons Scam Kebangsaan (NSRC) terletak 

pada ciri-ciri pengoperasiannya, iaitu pertamanya membolehkan 

mangsa-mangsa penipuan membuat aduan dengan mudah dengan 

hanya mendail nombor 997. Sebaik sahaja aduan mangsa diterima, 

pihak NSRC, yang turut dibantu oleh institusi kewangan, mampu untuk 

mengesan jejak kewangan mangsa. Sekiranya wang mangsa dikesan 

masih berada di dalam sistem perbankan, tindakan sekatan boleh 

dilaksanakan. Tindakan sekatan ini dapat menghalang pelupusan wang 

mangsa dan memberi peluang untuk membolehkan wang itu 

dikembalikan semula kepada mangsa kelak.  

 

2. Kesepaduan tindakan pihak agensi penguat kuasa di bawah 

NSRC pula membolehkan modus operandi yang dijalankan oleh sindiket 

penipuan ini dikenal pasti dengan lebih pantas dan penyiasatan lanjut 

dilaksanakan dengan berkesan. 

 

3. Selain itu, pihak NSRC menerusi Suruhanjaya Komunikasi dan 

Multimedia Malaysia (SKMM) dan dibantu oleh industri telekomunikasi 

dapat mengenal pasti ini nombor-nombor telefon yang digunakan dalam 

perlakuan kesalahan penipuan ini. Tindakan sekatan dan penamatan 

perkhidmatan nombor-nombor telefon berkenaan juga boleh diambil. 

Nombor-nombor akaun dan telefon yang terbabit itu juga akan 

direkodkan di dalam sistem Semak Mule pihak Polis Diraja Malaysia 

(PDRM) sebagai rujukan dan panduan termasuk untuk membolehkan 

orang awam membuat semakan sebelum mereka meneruskan transaksi 

kewangan mereka. 

4. Berdasarkan statistik, semenjak penubuhan NSRC pada 12 

Oktober 2022 sehingga bulan April 2023, jumlah panggilan yang diterima 

daripada orang ramai adalah sebanyak 30,069. Daripada jumlah 

tersebut, didapati sejumlah 11,858 adalah panggilan mangsa scam 

dengan jumlah kerugian yang dilaporkan adalah sebanyak RM104.8 juta. 

Kertas siasatan yang dibuka oleh PDRM adalah sebanyak 3,595 bagi 

kes kesalahan penipuan di bawah seksyen 420 Kanun Keseksaan dan 

33 kertas siasatan bagi kesalahan pengubahan wang haram. Tiada 

kertas siasatan ditutup. Sebanyak 50,128 tangkapan bagi jenayah 
penipuan dalam talian berjaya dilakukan bagi tahun 2018 sehingga 30 
April 2023. Manakala, sebanyak 33,639 jumlah pertuduhan telah 
dicatatkan bagi penipuan dalam talian bagi tempoh masa yang sama. 

 

5. Statistik yang telah dianalisa untuk jangka masa lima tahun 
kebelakang sehingga April 2023 pula menunjukkan jumlah kerugian 
sebanyak RM2,955,035,941.00 dan terdapat peningkatan kes-kes 
penipuan dalam talian dalam tempoh ini. Berdasarkan data 

perbandingan trend tersebut, terdapat 7 kategori penipuan dalam talian 

(online scam) dicatatkan bagi tahun 2018 sehingga 2023 iaitu belian 

online, pinjaman tidak wujud, pelaburan, love scam, phone scam, 

business e-mail compromise (BEC) dan tipu SMS. Daripada jumlah itu,  

3 kes tertinggi dicatatkan di Wilayah Persekutuan Kuala Lumpur 

melibatkan pembelian online, pelaburan dan BEC. Manakala diikuti 

dengan negeri Selangor dan Johor yang masing-masing mencatatkan 

laporan kes tertinggi penipuan dalam talian ini bagi kategori love scam, 

phone scam, pinjaman tidak wujud dan tipu SMS.  

 

Sekian, terima kasih.  

 

 



NO. SOALAN : 12 
 

 
 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN  

 

DARIPADA         : DATO' SRI SAIFUDDIN ABDULLAH  
[INDERA MAHKOTA]  
 

TARIKH  : 25 MEI 2023 (KHAMIS)  

 

 

SOALAN  

 

Dato' Sri Saifuddin Abdullah [Indera Mahkota] minta MENTERI 
PENDIDIKAN TINGGI menyatakan:- 
 

(a) pendekatan Kementerian untuk meningkatkan kadar penyertaan 
murid dalam program pendidikan sains, teknologi, kejuruteraan 
dan matematik (STEM) pada peringkat menengah atas dan 
universiti yang rendah berbanding sasaran nisbah 60:40; dan 

 

(b) apakah usaha proaktif Kerajaan untuk meningkatkan pengambilan 
pekerjaan dalam kalangan wanita yang tamat pengajian dalam 
bidang STEM supaya setara dengan golongan lelaki berdasarkan 
laporan KPT Graduate Tracer Study, 2015–2021. 

JAWAPAN 

 

Tuan Yang di-Pertua, 

 

(a) 

1. Usaha-usaha bagi meningkatkan penyertaan dalam program STEM 

merupakan tindakan bersama antara beberapa kementerian 

termasuklah KPT, Kementerian Sains, Teknologi dan Inovasi 

(MOSTI) dan Kementerian Pendidikan Malaysia (KPM). Penetapan 

sasaran kadar penyertaan murid dalam program STEM mengikut 

nisbah 60:40 (60 Sains, 40 Sastera) adalah sasaran yang 
ditetapkan oleh KPM.   
 

2. Kementerian Pendidikan Tinggi (KPT) sentiasa mengambil langkah 

proaktif untuk meningkatkan pengambilan pelajar daripada program 

pendidikan sains, teknologi, kejuruteraan dan matematik (STEM) 

untuk menyambung pengajian ke Institusi Pendidikan Tinggi (IPT). 

Usaha ini adalah bagi menghasilkan graduan dalam bidang yang 

dapat memberi sumbangan yang selaras dengan keperluan pihak 

industri dan guna tenaga negara. 

 
3. Di peringkat KPT, antara usaha yang dilaksanakan bagi 

meningkatkan kadar penyertaan dalam program STEM adalah 

melalui inisiatif My STEM Ambassador. 

 
4. MY STEM Ambassador melibatkan mahasiswa universiti awam 

(UA) selaku duta STEM dalam memberi pendedahan berkaitan 

STEM kepada mahasiswa dan pelajar sekolah dengan penglibatan 

pensyarah sebagai pemantau. Program ini memberi pendedahan, 

kefahaman dan minat kepada mahasiswa IPT dan pelajar sekolah 

dalam bidang STEM. 

 

(b) 

1. Berhubung peningkatan pengambilan pekerjaan dalam kalangan 
wanita yang tamat pengajian dalam bidang STEM, Kerajaan melalui 

Kementerian Sumber Manusia (KSM) memberi fokus dalam 

menangani isu kurangnya penyertaan wanita dalam tenaga buruh.  

2. Dalam hal ini, KSM melalui agensinya iaitu TalentCorp 

melaksanakan strategi untuk memudah cara penyertaan wanita 

dalam tenaga buruh dengan memperkenalkan: 

 
i. Dasar sosial yang sesuai serta inisiatif yang menyokongnya;  

 

ii. Galakan kepada majikan untuk mewujudkan persekitaran dan 

proses kerja yang kondusif termasuklah aturan kerja fleksibel; 

dan 

 

iii. Kemudahan penjagaan kanak-kanak di pejabat. 

 
3. Berhubung perkara ini juga, antara program berkaitan wanita yang 

dilaksanakan adalah: 

 

i. Career Comeback Program (CCP) iaitu inisiatif secara 

kolaborasi dengan rakan industri yang menyokong 

kemasukan kembali wanita yang mengambil career break ke 

dalam pasaran kerja;  

 

ii. Women Industry Network (WIN) untuk mewujudkan jaringan 

wanita profesional melalui program permentoran khusus untuk 

memenuhi keperluan tenaga kerja wanita dalam segmen yang 

spesifik;  

 
iii. YESWomen program iaitu advokasi bersama IPTA/ IPTS di 

seluruh Malaysia untuk memberikan pendedahan mengenai 

isu gender dan kepentingan diversity, equity and inclusion 

(DEI), Senarai Pekerjaan Kritikal (Critical Occupation List, 

MyCOL) dan trend tenaga kerja kini dan masa hadapan; dan 

 
iv. RockTheSchool program iaitu advokasi bersama sekolah di 

seluruh Malaysia untuk memberikan pendedahan mengenai 

isu gender dan kepentingan diversity, equity and inclusion 

(DEI), Senarai Pekerjaan Kritikal (Critical Occupation List, 

MyCOL) dan trend tenaga kerja kini dan masa hadapan.  

 

Sekian, terima kasih.  



SOALAN NO : 13 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA : DR. KELVIN YII LEE WUEN  

[BANDAR KUCHING] 

 

TARIKH  : 25 MEI 2023 (KHAMIS) 

 

SOALAN 

 

DR. KELVIN YII LEE WUEN [BANDAR KUCHING] minta MENTERI 

PEMBANGUNAN USAHAWAN DAN KOPERASI menyatakan   

bagaimana Kerajaan memastikan wujudnya keadaan pasaran yang 

menggalakkan untuk peniaga-peniaga tempatan SMEs dan MSMEs di dalam 

pasaran platform digital e-dagang, berbanding dengan peniaga-peniaga asing 

yang turut bersama berniaga di platform tersebut.    

JAWAPAN 

 

Tuan Yang Di Pertua, 

 

1. Bagi memastikan wujudnya keadaan pasaran yang 

menggalakkan untuk peniaga-peniaga tempatan, khususnya 

Perusahaan Mikro, Kecil dan Sederhana (PMKS) di dalam pasaran 

platform digital  

e-dagang, Kementerian Pembangunan Usahawan dan Koperasi 

(KUSKOP) telah melancarkan sebuah platform pembangunan 

ekosistem keusahawanan digital iaitu MyMall. Platform MyMall yang 

dilancarkan pada 12 April 2022 ini terdiri daripada empat paksi utama 

iaitu e-dagang, latihan, pembiayaan dan pemasaran, di mana agensi-

agensi KUSKOP telah dihimpunkan bagi menawarkan perkhidmatan-

perkhidmatan mereka di bawah satu bumbung digital.   

 

2. Platform MyMall juga telah menyediakan ruang pemasaran dalam 

talian secara percuma terhadap produk atau perkhidmatan yang 

ditawarkan PMKS tempatan. Selain menikmati platform e-dagang tanpa 

caj, usahawan tempatan yang berdaftar di MyMall memiliki kelebihan 

termasuklah diberi akses terhadap alat-alat bantuan perniagaan 

(business development tools), latihan keusahawanan, serta peluang 

mendapatkan pembiayaan perniagaan. Platform ini telah mula 

beroperasi sepenuhnya sejak bulan Oktober 2022. Sehingga 17 Mei 

2023, sebanyak 867 orang usahawan telah menyertai MyMall dengan 

melibatkan 1,336 produk dan mencatatkan nilai jualan sebanyak RM2.6 

juta. 

 

3. Selain itu, KUSKOP melalui UDA Holdings Berhad dengan 

produk MARI Mart (Produk Barang Keperluan) dan Kirana (Produk 

Berkonsepkan Kraf), akan turut serta menyokong usaha Kementerian 

dengan memasarkan produk-produk mereka melalui platform MyMall. 

UDA Holdings melalui Program Insentif Usahawan juga menyediakan 

bantuan kepada usahawan-usahawan di bawah UDA, yang berminat 

untuk memasarkan produk dalam platform digital e-dagang. 
 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA,                                 

PARLIMEN KELIMA BELAS TAHUN 2023 

 

PERTANYAAN : LISAN 

 

DARIPADA   : DATO’ SERI SHAHIDAN BIN KASSIM   

    [ ARAU ]  

 

TARIKH             : 25 MEI 2023 (KHAMIS) 

 

SOALAN  

 

DATO' SERI DR. SHAHIDAN BIN KASIM [ ARAU ] minta MENTERI 

PERDAGANGAN DALAM NEGERI DAN KOS SARA HIDUP 

menyatakan sejauh manakah konsep jualan Rahmah berjaya membantu 

mengurangkan beban rakyat yang berdepan kos sara hidup tinggi 

sedangkan harga barang mentah naik dan gagal dikawal dengan baik 

hingga membebankan peniaga. 

 

JAWAPAN 

 

Yang di-Pertua, 

 

Saya mengucapkan terima kasih di atas yang diajukan oleh Yang 

Berhormat Arau. Untuk makluman Yang Berhormat, Jualan Rahmah yang 

telah dilancarkan pada 11 Januari 2023 adalah merupakan satu inisiatif 

oleh Kerajaan dalam usaha membantu meringankan kos sara hidup 

rakyat yang mana pelaksanaan dan penglibatan pemain industri 

peruncitan adalah secara sukarela tanpa melibatkan sebarang 

peruntukan daripada Kerajaan. Ia telah diperluaskan ke seluruh negara 

dengan penglibatan dan kerjasama daripada pemain-pemain industri 

peruncitan seperti hypermarket, pasaraya besar, pasaraya, pasaraya 

mini, kedai runcit dan sebagainya. Inisiatif ini turut disertai di peringkat 

pengeluar bagi sama-sama menyahut seruan Kerajaan dalam membantu 

rakyat meringankan kos sara hidup.  

Program ini pada mulanya hanya tertumpu kepada barangan 

keperluan harian makanan, namun kini telah diperluaskan lagi kepada 

barangan keperluan harian selain makanan seperti bahan pencuci, 

lampin pakai buang, barangan penjagaan diri, barangan pembersihan 

rumah, pakaian dan lain-lain lagi. 

 

Susulan daripada kelulusan Belanjawan 2023 yang telah 

memperuntukan sebanyak RM100 juta bagi pelaksanaan Jualan 

Rahmah, program Jualan Rahmah ini akan diperluaskan, diperkembang 

dan dilaksanakan di semua 222 kawasan Parlimen yang mana akan 

diselaras dan dilaksanakan melalui pejabat-pejabat Kementerian 

Perdagangan Dalam Negeri dan Kos Sara Hidup (KPDN) di seluruh 

negara.  

 

Program Jualan Rahmah ini dilaksanakan menggunakan konsep 

yang hampir sama dengan program-program jualan murah yang pernah 

dilaksanakan oleh KPDN sebelum ini di mana penerima manfaat daripada 

program ini adalah disasarkan kepada golongan berpendapatan rendah 

dan sederhana. Ia dilaksanakan di premis-premis perniagaan peruncitan 

terpilih, di kawasan yang menjadi tumpuan atau berhampiran penduduk 

golongan berpendapatan rendah dan sederhana. 

Berdasarkan pengalaman pelaksanaan program-program jualan 

murah yang telah dilaksanakan oleh KPDN sebelum ini, sambutan yang 

diberikan oleh pemain-pemain industri peruncitan ini amat menggalakkan. 

Mereka bukan sahaja berminat untuk menyertai jualan murah ini, malah 

turut menyumbang dalam membantu mengurangkan harga barangan 

keperluan harian. Secara tidak langsung, bilangan pengunjung juga turut 

bertambah ke premis-premis perniagaan yang terlibat.  

 

Selain itu, program ini turut membantu merancakkan ekonomi 

dengan menggalakkan pengguna berbelanja kerana barangan yang 

ditawarkan adalah antara 10% sehingga 30% lebih rendah berbanding 

harga pasaran semasa setempat. Justeru, program ini sentiasa dinanti-

nantikan oleh orang ramai dan berdasarkan maklum balas yang diterima 

KPDN sebelum ini, program ini amat dialu-alukan serta terdapat 

cadangan yang diterima supaya kekerapan dan lokasi pelaksanaannya 

dipertingkatkan. 

Keutamaan pelaksanaan Jualan Rahmah di dalam premis-premis 

peruncitan terpilih sama ada hypermarket, pasaraya besar, pasaraya, 

pasaraya mini atau kedai runcit di satu-satu kawasan berdasarkan 

perbincangan dan persetujuan bersama antara pejabat KPDN Negeri dan 

premis yang  terlibat serta cadangan dan nasihat daripada Ahli Parlimen 

atau ADUN yang berkaitan.  

 

Selain itu, sekiranya terdapat keperluan untuk program ini 

dilaksanakan di kawasan terbuka, terutamanya dilaksanakan bersama-

sama dengan program-program lain, kos logistik dan peralatan perlulah 

di tahap yang paling minima. Ini bagi memastikan peruntukan yang 

digunakan akan memberikan manfaat secara terus kepada rakyat tanpa 

perlu dibazirkan kepada keperluan logistik. 

 

Bagi kawasan yang tidak mempunyai premis perniagaan yang 

bersesuaian langsung untuk pelaksanaan Jualan Rahmah, kaedah 

secara bergerak/mobil juga boleh dilaksanakan. Melalui kaedah ini, 

barangan keperluan harian akan dibawa masuk oleh pihak yang berkaitan 

ke kawasan tersebut dengan menggunakan sama ada lori ataupun trak 

mengikut tarikh dan masa yang dipersetujui. Jualan boleh diadakan di 

kawasan yang sesuai seperti di dewan orang ramai, kawasan lapang 

yang dipasang khemah tanpa mengira lokasi dan bentuk muka bumi bagi 

manfaat golongan sasaran.  

Sekian, terima kasih. 



SOALAN NO. 15 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA, 

PARLIMEN KELIMA BELAS 

 

PERTANYAAN  :  LISAN 

 

DARIPADA    :  TUAN SYAHREDZAN BIN JOHAN [BANGI] 

 

TARIKH     :  25 MEI 2023 (KHAMIS) 
 

SOALAN 

TUAN SYAHREDZAN BIN JOHAN [BANGI] minta MENTERI 

KOMUNIKASI DAN DIGITAL menyatakan: 

(a) apakah cadangan komposisi dan kuasa Majlis Media Malaysia 

yang akan ditubuhkan kelak; dan 

(b) sama ada terdapat rancangan untuk merangka kod etika 

kewartawanan yang terpakai ke atas pengamal media. 

 

JAWAPAN 

 

Tuan Yang di-Pertua, 

 

Kementerian Komunikasi dan Digital sedang meneruskan usaha 

menubuhkan Majlis Media Malaysia dengan mengadakan perbincangan 

bersama Jawatankuasa Pro-Tem yang terdiri daripada pengamal media 

bagi memuktamadkan kandungan Rang Undang-Undang Majlis Media 

Malaysia. Antara perkara yang sedang dalam peringkat perbincangan 

termasuklah mengenai kuasa dan komposisi Majlis Media Malaysia 

serta fungsi Majlis Media Malaysia untuk mewujudkan kod etika 

kewartawanan. 

 

Perbincangan masih berjalan di antara KKD dan Jawatankuasa 

Pro-Tem dalam usaha memastikan peruntukan-peruntukan yang 

dipersetujui dalam kandungan Rang Undang-Undang Majlis Media 

Malaysia jelas dan mengambil kira faedah kepada negara secara amnya 

dan pengamal media secara khususnya. 



SOALAN NO. 15 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS 

 
  

PERTANYAAN : LISAN   

  

DARIPADA  : TUAN ZULKIFLI BIN ISMAIL [ JASIN] 

 

TARIKH  : 25 MEI 2023 (KHAMIS)  

  

SOALAN 

Minta PERDANA MENTERI menyatakan apakah persediaan yang 

dilakukan para agamawan dan cendekiawan di negara ini terhadap isu 

dan cabaran teknologi moden terutama sekali penggunaan Teknologi 

Kecerdasan Buatan (Artificial Intelligence) daripada sudut pandang dan 

panduan agama. 

 

JAWAPAN  

 

YB SENATOR DATO' SETIA DR. HAJI MOHD NA'IM  

BIN HAJI MOKHTAR 

MENTERI DI JABATAN PERDANA MENTERI  (HAL EHWAL AGAMA)  

 

Tuan Yang di-Pertua,  

  

1. Kerajaan menyedari bahawa perkembangan pesat sains dan 

teknologi memberi impak yang besar dalam hampIr keseluruhan aspek 

kehidupan manusia masa kini. Ini termasuklah perkembangan Teknologi 

Kecerdasan Buatan (Artificial Intelligence) atau AI.  

 

2. AI merupakan suatu  sistem  yang  dimasukkan  ke  dalam  mesin  

seperti  komputer  atau  robot  supaya  dapat bertindak mirip dengan 

sifat asasi manusia seperti keupayaan berfikir, mengingati  sesuatu dan  

sebagainya. Teknologi ini digunakan secara meluas meliputi bidang 

kesihatan, ekonomi, kewangan, penerbangan, automotif dan pendidikan. 
 

3. Tidak dinafikan, para agamawan dan cendekiawan perlu turut 

sama mengambil perhatian sewajarnya terhadap perkembangan AI ini. 

Maklumat terperinci mengenai semua aspek teknologi AI perlu difahami 

dan dikuasai dengan mengkaji kelebihan dan kekurangan teknologi 

berkenaan, melakukan wacana dan perbincangan serta mengenal pasti 

peluang yang boleh diterokai dan apakah ancaman yang wujud 

sekiranya teknologi ini disalahgunakan.  
 

4. Sehubungan itu, penerokaan teknologi AI ini penting untuk 

disenergikan antara golongan cendekiawan dan agamawan melalui 

pematuhan garis panduan, prosedur, pengawalan dan etika penggunaan 

teknologi ini menurut acuan serta perspektif Islam. Perkara ini perlu 

dibangunkan oleh pihak yang berkepakaran dengan mengambilkira 

aspek pandangan hukum-hakam bagi mengelakkan penyelewengan 

teknologi, meruntuhkan nilai-nilai agama dan kemanusiaan dan 

menafikan kepakaran bidang keilmuan golongan agamawan yang 

berautoriti. 
 

 Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN 

  

DARIPADA         : TUAN MANNDZRI BIN NASIB [TENGGARA] 
 

TARIKH  : 25 MEI 2023 (KHAMIS) 

 

 

SOALAN 

 
TUAN MANNDZRI BIN NASIB [TENGGARA] minta PERDANA 

MENTERI menyatakan jumlah kos kerosakan melibatkan tanah-tanah 

rancangan FELDA kesan musibah hujan lebat/banjir pada Mac 2023 lalu 

terutama berkaitan hakisan tanah serius, tanah runtuh, jalan putus dan 

jambatan rosak.  

JAWAPAN 

 

YB DATO' SRI AZALINA BINTI OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Yang Berhormat, terdapat dua Wilayah FELDA 

yang terjejas kerana musibah hujan lebat atau banjir iaitu Wilayah Johor 

Bahru melibatkan 21 permohonan yang diterima oleh FELDA dengan 

anggaran kos sebanyak RM 2,208,198.92 dan Wilayah Segamat 

melibatkan 35 permohonan yang diterima oleh pihak FELDA dengan 

anggaran kos sebanyak RM4,707,013.19.  

 

2. Untuk makluman, FELDA memperuntukkan sebanyak RM10 juta 

setahun bagi pembaikan infrastruktur bagi seluruh Rancangan FELDA 

diseluruh negara. Peruntukan ini merangkumi kos perbelanjaan bagi 

pelbagai kategori infrastruktur seperti tanah runtuh, parit dan longkang 

dan bangunan komuniti.  

 

3. Walaubagaimanapun, peruntukan ini telah habis dibelanjakan 

pada suku tahun pertama 2023 lagi setelah mengambilkira kelulusan 

permohonan-permohonan terdahulu (tahun 2022) yang masih 

menunggu giliran.  

 

Sekian, terima kasih. 

 

 



SOALAN NO: 18 

 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS 

 

PERTANYAAN  : LISAN 

 

DARIPADA : DATUK ALI ANAK BIJU [SARATOK] 

 

TARIKH : 25 MEI 2023 (KHAMIS) 

 

SOALAN  

 

DATUK ALI ANAK BIJU [SARATOK] minta MENTERI KOMUNIKASI 

DAN DIGITAL menyatakan status terkini pembinaan 11 menara 

telekomunikasi baru di bawah Pelan Jalinan Digital Negara (JENDELA) 

di kawasan P. 205 Saratok. 

 

JAWAPAN 

 

Tuan Yang di-Pertua, 

 

Sebanyak 21 menara komunikasi baharu 4G telah dirancang di 

Parlimen Saratok melalui Pelan Jalinan Digital Negara (JENDELA) Fasa 

1 seliaan Suruhanjaya Komunikasi dan Multimedia Malaysia (SKMM) 

yang kini sedang giat dilaksanakan dan dijadualkan siap serta 

beroperasi secara berperingkat sehingga suku keempat tahun 2023. 

Setakat suku pertama tahun 2023, status pembinaan menara 

komunikasi di bawah JENDELA Fasa 1 di Parlimen Saratok adalah 

seperti berikut: 

(i) Empat menara komunikasi telah siap dan beroperasi di 

Rumah Kos Rendah Seroja Indah, Sebubu Lichok, SMK 

Kabong dan Rh Ungu; 

(ii) Tiga menara komunikasi telah siap dibina dan kini dalam 

proses untuk serahan kepada pihak penyedia perkhidmatan 

untuk kerja-kerja pemasangan pemancar; 

(iii) Dua tapak menara komunikasi sedang dalam peringkat 

pembinaan; 

(iv) Tiga tapak menara komunikasi telah siap pembinaan tapak 

asas; 

(v) Empat tapak menara komunikasi sedang dalam peringkat 

pembinaan tapak asas;  

(vi) Empat tapak telah siap penyelidikan tanah dan akan 

memulakan pembinaan tapak asas; dan 

(vii) Satu  tapak sedang dalam peringkat penyelidikan tanah. 

 

  Selain daripada pembinaan menara-menara telekomunikasi, 

sebanyak 1,314 daripada sasaran 4,187 premis di kawasan Parlimen 

Saratok telah tersedia dengan akses kepada perkhidmatan jalur lebar 

talian tetap melalui teknologi gentian optik. Manakala, sebanyak 85 

stesen pemancar telah siap dinaik taraf kepada teknologi 4G dan baki 

sebanyak 4 lagi dalam peringkat pelaksanaan yang dijangka siap dan 

beroperasi menjelang suku keempat tahun 2023. Bagi penyediaan jalur 

lebar satelit pula, kesemua 10 lokasi yang dirancang telah siap dan 

beroperasi. Kesemua inisiatif ini menyumbang kepada 79.86% liputan 

4G di kawasan berpenduduk pada suku pertama 2023 berbanding 

59.07% sebelum pelaksanaan JENDELA pada tahun 2020.  

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

PERTANYAAN : LISAN 

 

DARIPADA :     DATUK SERI PANGLIMA BUNG MOKTAR BIN   

    RADIN [KINABATANGAN] 
 

TARIKH  : 25 MEI 2023 (KHAMIS) 

 

SOALAN 

 

DATUK SERI PANGLIMA BUNG MOKTAR BIN  RADIN 

[KINABATANGAN] minta MENTERI PEMBANGUNAN USAHAWAN 

DAN KOPERASI menyatakan apakah bantuan-bantuan yang telah 

disalurkan kepada golongan penjaja dan peniaga industri kecil dan 

sederhana. Berapa jumlah peniaga yang telah mendapat manfaat dari 

bantuan-bantuan ini. 

 

JAWAPAN 

 

Tuan Yang di-Pertua, 

 

1. Kementerian Pembangunan Usahawan dan Koperasi (KUSKOP) 

sentiasa cakna akan kebajikan dan keperluan golongan penjaja dan 

peniaga kecil di negara ini melalui penyediaan bantuan dan sokongan 

latihan serta kewangan seperti berikut: 

 

(i) Program Pembiayaan Mikro untuk Penjaja dan Peniaga 

Kecil 2.0 di bawah Bank Rakyat dengan menawarkan nilai 

pembiayaan sebanyak RM10,000 kepada usahawan 

informal dan RM50,000 kepada usahawan mikro dengan 

tempoh bayaran balik hingga lima tahun dengan kadar 

keuntungan 0% dan pemberian moratorium selama 12 

bulan. Sehingga 31 Mac 2023, sebanyak 2,123 permohonan 

telah diluluskan dengan jumlah pembiayaan sebanyak 

RM46.74 juta. 

(ii) Program Pembiayaan TEKUN Nasional dengan 

menawarkan nilai pembiayaan sebanyak RM1,000 sehingga 

RM100,000 dengan tempoh bayaran balik sehingga 120 

bulan dan kadar keuntungan tetap sebanyak 4% setahun. 

Sehingga 31 Mac 2023, TEKUN Nasional telah menyalurkan 

pembiayaan sebanyak RM278.7 juta kepada 17,858 orang 

usahawan mikro termasuk penjaja dan peniaga kecil. 

 

(iii) Program Pembangunan Kapasiti Penjaja dan Peniaga 

Kecil oleh INSKEN dengan kolaborasi bersama Amanah 

Ikhtiar Malaysia (AIM) melalui pelaksnaan Kursus Urus Tunai 

Penjaja dan Peniaga Kecil di beberapa negeri melibatkan 

seramai 600 orang. INSKEN juga telah melaksanakan 

beberapa program latihan dan bimbingan lain kepada 

usahawan termasuk penjaja dan peniaga kecil seperti 

Program Bimbingan Bisnes Bumiputera INSKEN (IBBC) 

Kiosk Vendor, Program Pembangunan Kapasiti Penjaja dan 

Peniaga Kecil dan program Kursus Asas Industri (INBT) 

Gerai Makanan dan Penjaja. 

 

(iv) Program Pemantapan Penjaja dan Peniaga Kecil yang 

bertujuan meningkatkan pengetahuan dan pendedahan 

berkaitan transformasi perniagaan penjaja dan peniaga kecil. 

Program ini telah bermula sejak tahun 2020 dengan 

kerjasama Institut Keusahawanan Negara (INSKEN), Institut 

Koperasi Malaysia (IKMa) dan Bank Rakyat melibatkan 

bilangan peserta seramai 7,100 orang di seluruh negara. 

 

(v) Program Pendigitalan Penjaja dan Peniaga Kecil dengan 

kerjasama SME Corp. dengan memberi bantuan geran 

terminal digital perniagaan bagi membantu penjaja dan 

peniaga kecil merekodkan transaksi perniagaan melalui 

kaedah pembayaran tanpa tunai melibatkan seramai 3,500 

peserta. 

 

Sekian, terima kasih. 

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     DATO' KHLIR BIN MOHD NOR [KETEREH] 

TARIKH             : 25 MEI 2023 (KHAMIS) 

 

 

SOALAN 

 

DATO' KHLIR BIN MOHD NOR [KETEREH] minta MENTERI 

PERTAHANAN menyatakan berapakah bilangan Veteran ATM yang 

menuntut penyelarasan pencen dan apakah status terkini penyelarasan 

pencen mereka iaitu mereka yang berpencen sebelum 1 Januari 2013. 

JAWAPAN 
 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 
 

Tuan Yang Di-Pertua, 

 

1. Kementerian Pertahanan tiada sebarang data berkaitan bilangan 

sebenar veteran ATM yang menuntut penyelarasan pencen. Berdasarkan 

keadaan semasa, tuntutan penyelarasan pencen ini datangnya daripada 

beberapa buah persatuan veteran ATM serta ahli-ahli politik yang 

memperjuangkan nasib veteran. Kementerian kini juga sedang 

berhadapan dengan tuntutan kes saman berkaitan pelarasan pencen di 

Mahkamah Tinggi Persekutuan yang dibawa  oleh seramai 50 orang 

plantif dikalangan Veteran ATM. 

 

2. Bagi status pelarasan pencen yang melibatkan mereka yang 

berpencen sebelum 1 Januari 2013, beberapa siri perbincangan lanjut di 

peringkat Kementerian telah diadakan bagi meneliti opsyen-opsyen 

terbaik bagi mempertimbangkan  perkara ini. Pada masa ini, Kementerian 

Pertahanan sedang menyediakan perincian opsyen cadangan dengan 

mengambil kira dasar dan kemampuan kewangan Kerajaan. Walau 

bagaimanapun ia juga tertakluk kepada keputusan pihak Mahkamah 

Tinggi Persekutuan, atas tuntutan yang telah difailkan oleh kumpulan 

veteran berkenaan. Sehubungan itu, pihak Kerajaan akan akur terhadap 

sebarang keputusan penghakiman yang akan dibuat oleh pihak 

mahkamah kelak. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA : DATO' NGEH KOO HAM [ BERUAS ] 
 

TARIKH : 25 MEI 2023 (KHAMIS) 
 

SOALAN 

 

minta PERDANA MENTERI menyatakan rancangan yang sedang 
dibuat untuk mengatasi masalah kemungkinan Kerajaan tidak 
mampu membayar pencen pegawai-pegawai Kerajaan bersara 
menjelang tahun 2030. 

JAWAPAN 

 

DIJAWAB OLEH YB DATUK ARMIZAN MOHD ALI,  

MENTERI DI JABATAN PERDANA MENTERI 

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua, 
 

1. Bagi memperkukuh kedudukan fiskal negara, Kerajaan mengguna 

pakai Rangka Kerja Fiskal Jangka Sederhana atau Medium Term 

Fiscal Framework (MTFF) sebagai panduan dalam menggubal 

strategi ke arah konsolidasi fiskal jangka sederhana (3 hingga 5 

tahun) yang selari dengan pelan pembangunan Rancangan 

Malaysia Kedua Belas (RMKe-12). RMKe-12 menyediakan rangka 

kerja dasar yang holistik bagi pembaharuan struktur dan 

menetapkan halatuju jangka masa sederhana. 

 

2. Kerajaan juga sedang membangunkan Strategi Hasil Jangka 

Sederhana (MTRS) bagi menambah baik asas hasil merangkumi 

pelaksanaan langkah hasil secara berperingkat, semakan semula 

perundangan cukai dan pemodenan pentadbiran hasil. 

Pelaksanaan MTRS adalah penting bagi memastikan Kerajaan 

dapat membiayai perbelanjaan termasuk bayaran pencen dalam 

tempoh jangka panjang. Bayaran pencen dikategorikan sebagai 

perbelanjaan tanggungan iaitu perbelanjaan yang 

dipertanggungkan terus kepada Kumpulan Wang Disatukan 

selaras dengan Perkara 98, Perlembagaan Persekutuan. 

 

3. Untuk jangka masa panjang, skim persaraan sedia ada akan 

diperhalusi bagi memastikan beban kewangan Kerajaan lebih 

mampan dan pada masa yang sama kebajikan pesara turut diberi 

perhatian sewajarnya selaras dengan kedudukan kewangan 

semasa Kerajaan. 

 

 

Sekian terima kasih. 

PEMBERITAHUAN PERTANYAAN LISAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA : DATUK ANDI MUHAMMAD SURYADY 

BIN BANDY [KALABAKAN] 

 

TARIKH  : 25 MEI 2023 (KHAMIS) 

 

SOALAN 3 

 

DATUK ANDI MUHAMMAD SURYADY BIN BANDY 

[KALABAKAN]  minta PERDANA MENTERI menyatakan bentuk 

mekanisme secara holistik dan bersepadu yang dirangka oleh 

pihak Kerajaan di dalam menguruskan isu-isu berkaitan status 

‘rakyat tanpa negara’ khususnya di kawasan Pantai Timur Sabah. 

JAWAPAN 

DIJAWAB OLEH YB DATUK ARMIZAN BIN MOHD ALI 

MENTERI DI JABATAN PERDANA MENTERI (HAL EHWAL 

SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

 

1. Jawatankuasa Pengurusan Warga Asing di Sabah 

(JKPWAS) telah ditubuhkan oleh Kerajaan susulan daripada syor 

Suruhanjaya Siasatan Diraja (Royal Commission of Inquiry - RCI) 

Mengenai Pendatang Asing di Sabah bertujuan untuk mengkaji 

dan membincangkan isu berkaitan pendatang dan warga asing di 

Sabah. 

 

2. JKPWAS yang ditubuhkan mempunyai dua tier iaitu 

JKPWAS Induk yang dipengerusikan secara bersama oleh YB 

Menteri Dalam Negeri dengan YAB Ketua Menteri Sabah serta 

JKPWAS Teknikal yang dipengerusikan secara bersama oleh YB 

Timbalan Menteri Dalam Negeri dan YB Timbalan Ketua Menteri 

Sabah.  

 

3. Sejak penubuhan JKPWAS pada 3 Disember 2014, 

sebanyak 11 mesyuarat telah diadakan iaitu tujuh mesyuarat di 

peringkat JKPWAS-Induk manakala empat kali mesyuarat di 

peringkat JKPWAS-Teknikal. Bagi tahun 2022, Mesyuarat 

JKPWAS-Teknikal telahpun diadakan pada 24 Januari 2022 

manakala JKPWAS-Induk telah bermesyuarat pada 10 Februari 

2022 dan 17 Jun 2022. Mesyuarat pada 17 Jun 2022 telah 

memutuskan supaya pendataan warga asing di Sabah 

dilaksanakan secara digital terlebih dahulu sebelum cadangan 

penyeragaman dokumen dilaksanakan. 

 

4. Kerajaan Negeri Sabah pada masa ini sedang dalam fasa 

pertama untuk melaksanakan program khas pendataan warga 

asing di Sabah bagi membolehkan Kerajaan Negeri mengenal 

pasti jumlah sebenar golongan warga asing yang berada di negeri 

Sabah ini termasuklah “rakyat tanpa negara” atau stateless. 

Melalui program ini, Kerajaan akan memperolehi maklumat-

maklumat penting identiti individu warga asing iaitu maklumat 

biometric dan facial recognition dan mengetahui keberadaan lokasi 

semasa golongan ini. Dengan memperolehi maklumat-maklumat 

yang lengkap mengenai warga asing secara pendataan digital ini, 

akan membolehkan kerajaan membuat satu dasar yang jelas, 

termasuk strategi dan mekanisma tindakan penguatkuasaan 

berkaitan golongan ini. 

 

5. Selain itu, Kerajaan Negeri telah mewujudkan Pusat 

Pengasingan Pengemis Bukan Warganegara di Kota Kinabalu. 

Majoriti golongan pengemis yang ditahan adalah daripada suku 

Palauh yang merupakan kumpulan masyarakat tanpa dokumen 

yang secara tradisinya menghuni kawasan pesisir laut dan pulau-

pulau di pantai timur Negeri Sabah. Pusat ini diselia oleh Pejabat 

Hal Ehwal Dalam Negeri dan Penyelidikan dan Jabatan 

Perkhidmatan Kebajikan Am serta dibantu oleh Pihak Berkuasa 

Tempatan (PBT). Penubuhan pusat ini merupakan langkah 

melibatkan program khas yang menerapkan kemahiran mengenai 

pengurusan diri, kehidupan bermasyarakat dan pembelajaran 

rohani secara tidak rasmi kepada pengemis dan kanak-kanak 

jalanan yang ditahan. Pengemis dan kanak-kanak jalanan ini akan 

dihantar ke pusat perlindungan sementara untuk pengasingan 

untuk tempoh maksima sehingga tiga (3) bulan. 

 

6. Kerajaan juga telah mengenalpasti beberapa lokasi di 

daerah Semporna, Lahad Datu, Kudat dan Kunak untuk 

menempatkan semula ‘rakyat tanpa negara’ agar lebih tersusun 

dan mudah dipantau. Ianya juga boleh dikembangkan menjadi 

pusat Pendidikan asas setempat, kraftangan dan tarikan 

pelancong dengan mendedahkan cara hidup mereka yang unik 

kepada pelancong dan dalam masa yang sama mereka tidak 

didorong untuk mengemis di pekan dan bandar. 

 

Sekian, terima kasih. 

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     TUAN AZLI BIN YUSOF [SHAH ALAM] 

TARIKH             : 25 MEI 2023 (KHAMIS) 

 

 

SOALAN 

 

TUAN AZLI BIN YUSOF [SHAH ALAM] minta MENTERI PERTAHANAN 

menyatakan : 

 

(a) adakah Kementerian ingin melaksanakan satu mekanisme untuk 

mempromosi ATM di institusi pengajian tinggi untuk menarik minat kaum 

bukan Melayu untuk menyertai ATM. Kini, peratusan bukan Bumiputera 

hanyalah pada 3% ; dan  

 

(b) adakah terdapat perancangan di peringkat Kementerian untuk 

mewujudkan semula program khidmat negara bagi lepasan institusi 

pengajian tinggi awam/swasta. 

JAWAPAN 

 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

Tuan Yang Di-Pertua, 

 

1. Kementerian Pertahanan melalui Angkatan Tentera Malaysia (ATM) 

telah melaksanakan pelbagai program dalam usaha untuk menarik minat  

golongan belia dan remaja tanpa menetapkan sebarang kouta kaum dan 

sentiasa berusaha untuk meningkatkan penyertaan warganegara 

Malaysia terutama kaum bukan Bumiputra dan Orang Asli untuk 

menyertai ATM. Berdasarkan maklumat perangkaan, penyertaan dalam 

ATM dan Pasukan Sukarelawan di dominasi oleh satu kaum sahaja  

manakala penyertaan dari kaum lain kurang menggalakkan. Namun 

begitu, ini tidak bermakna mereka tidak patriotik kepada negara, 

sebaliknya lebih cenderung untuk memilih sektor-sektor pekerjaan yang 

lain terutamanya sektor ekonomi dan perniagaan yang menjanjikan 

keuntungan dan peluang kerjaya yang lebih baik. 

 

2. Pihak ATM juga telah melaksanakan pelbagai inisiatif untuk 

mempromosikan kerjaya dalam ATM di institusi pengajian tinggi dengan 

menjalinkan kerjasama rapat dengan Kementerian Pengajian Tinggi 

(KPT). Di samping itu, pihak ATM turut terlibat bersama-sama 

Kementerian Sumber Manusia dan Agensi Awam/Swasta yang lain untuk 

mengadakan ‘road show’ dalam Karnival Kerjaya bagi mempromosikan 

kerjaya dalam ATM kepada belia lepasan SPM dan pelajar lepasan 

IPTA/IPTS melalui aktiviti pameran dan promosi outreach, kempen Jom 

Masuk IPT serta ceramah dan pameran kerjaya ATM di seluruh Malaysia.  

 

3. Berhubung dengan cadangan untuk mewujudkan semula program 

khidmat negara bagi lepasan institusi pengajian tinggi awam/swasta, pada 

masa ini, Kementerian Pertahanan belum bercadang untuk melaksanakan 

semula program ini kerana institusi pengajian tinggi telah menyediakan 

program berbentuk kenegaraan seperti Pasukan Latihan Pegawai Simpanan 

(PALAPES) dan Kesatria. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN  

 

DARIPADA :     DATUK WIRA HAJAH MAS ERMIEYATI BINTI  

SAMSUDIN [ MASJID TANAH ] 

 

TARIKH  : 25 MEI 2023 (KHAMIS) 

 

SOALAN 

 

DATUK WIRA HAJAH MAS ERMIEYATI BINTI SAMSUDIN [ MASJID 

TANAH ] minta PERDANA MENTERI menyatakan adakah Kerajaan 

bercadang supaya mana-mana Menteri yang terlibat dengan siasatan 

SPRM untuk sekurang-kurangnya direhatkan sementara dari tugas 

sebagai Menteri. Ini bagi memberi ruang kepada pihak SPRM untuk 

menjalankan siasatan sepenuhnya sebagai tanggungjawab kolektif 

Kerajaan, seperti mana prinsip tatakelola yang dijanjikan oleh YAB 

Perdana Menteri. 

JAWAPAN 

 

DIJAWAB OLEH YB DATUK ARMIZAN BIN MOHD ALI, MENTERI DI 

JABATAN PERDANA MENTERI (HAL EHWAL SABAH, SARAWAK 

DAN TUGAS-TUGAS KHAS) 

 

Tuan Yang Di-Pertua, 

 

1. Kerajaan Perpaduan di bawah pentadbiran YAB Perdana Menteri 

tidak akan bertolak ansur dan campur tangan dalam proses siasatan 

dan perbicaraan mana-mana kes yang berhubung kait dengan gejala 

rasuah mahupun salah guna kuasa oleh sesiapa sahaja termasuklah 

dalam kalangan Ahli Jemaah Menteri. Kesemua parti komponen 

Kerajaan Perpaduan juga telah maklum dengan pendirian ini bahawa 

mana-mana individu tidak akan terlepas daripada hukuman sekiranya 

didapati bersalah oleh mahkamah.  

 

2. Namun, selagi mana individu tersebut masih tidak disabitkan 

kesalahan oleh mahkamah, maka individu tersebut masih tidak bersalah 

dan mempunyai hak untuk membela diri. Adalah penting bagi semua 

pihak untuk menghormati institusi mahkamah sepanjang proses 

keadilan berjalan dengan saksama berlandaskan undang-undang sedia 

wujud dalam negara tanpa mengira siapa juga yang diadili. Ini penting 

dalam memastikan kepercayaan masyarakat terhadap kewibawaan 

institusi kehakiman negara.  

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

 

DARIPADA : DATUK SERI UTAMA HASNI BIN MOHAMMAD  

[SIMPANG RENGGAM] 

   

TARIKH  : 25 MEI 2023 (KHAMIS)  

 

SOALAN 

  

DATUK SERI UTAMA HASNI BIN MOHAMMAD [ SIMPANG 

RENGGAM ] minta KEMENTERIAN PELABURAN PERDAGANGAN 

DAN INDUSTRI menyatakan apakah perkembangan terkini 19 MoU dari 

China yang berjumlah RM170 bilion yang ditandatangani YAB PM bulan 

lalu. 

JAWAPAN 
 

Tuan Yang di-Pertua, 

 

Semasa lawatan rasmi YAB Perdana Menteri ke Republik Rakyat 

China (RRC) dari 29 Mac hingga 1 April 2023, Kementerian Pelaburan, 

Perdagangan dan Industri (MITI) telah mengaturkan dua program 

perniagaan yang dipengerusikan oleh YAB Perdana Menteri. Pertama 

ialah sesi Meja Bulat yang dihadiri oleh pemimpin industri dan ketua 

perniagaan RRC daripada sektor pembuatan dan perkhidmatan yang 

merangkumi 36 buah syarikat telah menghasilkan komitmen pelaburan 

bernilai RM100.33 bilion. Kedua, Forum Perniagaan Malaysia-China yang 

diadakan telah menyaksikan pertukaran 19 Memorandum Persefahaman 

(MoU) dan Perjanjian business-to-business (B2B) antara syarikat-syarikat 

Malaysia dan RRC dengan potensi pelaburan berjumlah RM69.74.  

 

Kerajaan melalui MIDA sedang giat melaksanakan perundingan 

aktif dengan syarikat-syarikat berpotensi ini dan memfasilitasi 

sepenuhnya bagi memastikan keputusan pelaburan dapat 

dimuktamadkan dan direalisasikan secepat mungkin. Pemantauan 

kemajuan projek pelaburan telah menjadi agenda tetap di dalam 

mesyuarat Majlis Pelaburan Negara (MPN) yang dipengerusikan oleh 

Yang Amat Berhormat Perdana Menteri. Mesyuarat yang pertama telah 

diadakan pada 19 Mei 2023. 

 

Lawatan rasmi YAB Perdana Menteri ke RRC telah berjaya 

mencapai matlamatnya dalam mengukuhkan keyakinan pelabur-pelabur 

terhadap Malaysia sebagai destinasi pelaburan pilihan utama di rantau 

ini. Lawatan ini juga telah memperbaharui komitmen bagi memperkasa 

kerjasama, hubungan perdagangan dan pelaburan dua hala antara 

Malaysia dan RRC. Sehubungan ini, Kerajaan komited untuk terus 

proaktif menambahbaik aspek fasilitasi dan dasar mesra perniagaan bagi 

memastikan projek-projek pelaburan ini dapat direalisasikan secepat 

mungkin. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA,   

PARLIMEN KELIMA BELAS TAHUN 2023 

 

PERTANYAAN : LISAN 

DARIPADA   : DATUK SERI PANGLIMA HAJI MOHD SHAFIE 

 BIN HAJI APDAL [ SEMPORNA ] 

TARIKH             : 25 MEI 2023 (KHAMIS) 

 

SOALAN  

 

DATUK SERI PANGLIMA HAJI MOHD SHAFIE BIN HAJI APDAL 

[SEMPORNA] minta MENTERI PERDAGANGAN DALAM NEGERI DAN 

KOS SARA HIDUP menyatakan perancangan jangka pendek, sederhana 

dan panjang kementerian bagi menangani kenaikan harga barang dan 

adakah strategi atau langkah yang akan diambil akan mengambil kira zon 

atau wilayah-wilayah di dalam Malaysia.  

JAWAPAN 

 

Yang di-Pertua,   

Kementerian Perdagangan Dalam Negeri dan Kos Sara Hidup (KPDN) 

mempunyai beberapa perancangan untuk menangani kenaikan harga 

barangan. Kenaikan harga barangan merupakan hal yang kompleks 

berkaitan dengan penawaran dan permintaan oleh pasaran (supply and 

demand). Oleh yang demikian, ianya bersifat dinamik dan berubah-ubah, 

boleh berlaku pada bila-bila masa dan lazimnya dikaitkan dengan 

bekalan. 

Bagi menangani isu kenaikan harga, strategi jangka masa pendek dan 

pendekatan yang diambil oleh kementerian, khususnya apabila 

berlakunya kenaikan harga barangan akibat kekurangan pengeluaran 

barangan di pasaran adalah seperti berikut :  

 

1. Memastikan bekalan makanan yang penting diwartakan sebagai 

barang kawalan berjadual di bawah Peraturan-Peraturan Kawalan 

Bekalan 1974. Melalui pewartaan ini, peniaga-peniaga di setiap 

lapisan rantaian hendaklah mendaftarkan syarikat dan 

mendapatkan lesen untuk berniaga secara borong atau runcit. 

Tujuan pelesenan ini bukanlah untuk menyulitkan perniagaan, 

tetapi membolehkan KPDN dan penguatkuasa memantau bekalan 

dan keberadaan barang kawalan tersebut di pasaran. 

 

2. KPDN juga boleh mengawal kenaikan harga mendadak melalui 

penetapan harga siling bagi sesuatu barang kawalan.             

Terdapat beberapa contoh program kawalan harga yang 

dilaksanakan sebelum ini, contohnya: 

 

a. Program Mekanisme Kawalan Harga Minyak Masak, ianya 

dilaksanakan ketika harga minyak sawit mentah melambung 

tinggi dan melalui program ini harga runcit minyak masak 

dalam botol dapat dikawal. 

b. Kawalan Harga Musim Perayaan yang menetapkan harga 

siling kepada barang makanan mengikut tempoh tertentu bagi 

memastikan ianya kekal rendah di musim perayaan. 

 

c. Penetapan harga siling bagi ayam dan telur, antaranya 

sebagai langkah untuk mengawal kenaikan harga yang 

mendadak. 

 

Bagi strategi jangka masa sederhana dan jangka masa panjang, 

kementerian melihat isu keberadaan bekalan barangan keperluan dan 

makanan sebagai satu aspek yang amat penting. Sekiranya bekalan 

cukup, harga tentunya stabil, sekiranya bekalan berlebihan harga tentu 

akan turun. Oleh itu, ianya amat penting untuk kementerian bekerjasama 

dengan agensi-agensi Kerajaan dan swasta untuk memastikan bekalan 

mencukupi untuk jangka masa sederhana dan panjang. Untuk itu,  Majlis 

Tindakan Sara Hidup Negara (NACCOL) yang dipengerusikan oleh       

YAB Perdana Menteri telah dibentuk dan majlis ini berperanan untuk 

memastikan perancangan dan tindakan dibuat dan dipantau secara 

sistematik.  

Selain daripada strategi-strategi yang dinyatakan tadi, kementerian turut 

melaksanakan program-program mengawal kenaikan harga sepanjang 

tahun. Program ini turut melihat keseimbangan dan keseragaman harga 

barangan diantara wilayah dan diantara kawasan bandar dan luar bandar. 

Antara program yang masih diteruskan sehingga hari ini termasuklah  : 

1. Program Pengedaran Barang Perlu, LPG dan Community 

Drumming atau dikenali sebagai Program Penyeragaman Harga 

semenjak tahun 2009. Program ini dilaksanakan bagi menanggung 

kos pengangkutan membawa tujuh (7) barangan 

bersubsidi/kawalan iaitu beras, gula, tepung gandum, minyak 

masak, LPG, Petrol95, dan Diesel dari pembekal ke kawasan-

kawasan pedalaman di enam (6) negeri iaitu Kedah, Kelantan, 

Terengganu, Pahang, Sabah dan Sarawak supaya penduduk 

boleh membeli 7 barangan di atas dengan harga yang sama seperti 

harga di bandar terdekat. Sekiranya program ini tidak dilaksanakan, 

penduduk luar bandar di Sabah terpaksa membeli 7 barangan 

tersebut dengan kadar 15% hingga 155.81% lebih tinggi daripada 

harga kawalan. Kerajaan melalui Kementerian Perdagangan Dalam 

Negeri telah melantik 113 syarikat di Sarawak dan 67 syarikat di 

Sabah bagi melaksanakan perkhidmatan pengedaran Barang 

Perlu, LPG dan Community Drumming  bagi tempoh 24 bulan mulai 

1 Mei 2023 sehingga 30 April 2025.  

Bagi tahun 2023, program ini melibatkan 67 zon di Sabah dengan 

peruntukan sebanyak RM 65,441,724.60. Bagi tahun 2023 juga, 

jumlah peruntukan untuk wilayah Sabah dan Sarawak adalah 

seperti berikut:  

 

Wilayah Jumlah Peruntukan % Peruntukan 

Sarawak RM 120,352,362.60 60.1% 

Sabah RM 65,441,724.60 32.7% 

 

2. Program Penyeragaman Harga Sabah, Sarawak dan Wilayah 

Persekutuan Labuan. Program Penyeragaman Harga Sabah 

Sarawak dan Labuan mula dilaksanakan bermula Februari 2013 

dan dikawal selia oleh KPDN. Melalui program ini, kos barangan 

keperluan asas seperti gula, minyak masak dan tepung gandum 

diseragamkan di antara kedua-dua wilayah. 

Sekian, terima kasih.  



NO SOALAN: 27 

 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 
PARLIMEN KELIMA BELAS TAHUN 2023 

 

PERTANYAAN  : LISAN 

 

DARIPADA  : TUAN HAJI BAKRI BIN JAMALUDDIN  
                   [TANGGA BATU]  

 

TARIKH   : 25 MEI 2023 (KHAMIS) 
 

SOALAN 

 

TUAN HAJI BAKRI BIN JAMALUDDIN [TANGGA 
BATU] minta PERDANA MENTERI menyatakan perbandingan trend 
dan bilangan kes online scamming mengikut tahun, negeri, umur, etnik 
mangsa dan jumlah wang yang terlibat untuk jangka masa lima tahun 
kebelakang dari tahun 2018 – 2023 (terkini), dan juga berapa bilangan 
scammer yang telah ditangkap dan dijatuhkan hukuman. 

JAWAPAN 

 

YB DATO’ SRI AZALINA BINTI OTHMAN SAID  
MENTERI DI JABATAN PERDANA MENTERI  
(UNDANG-UNDANG DAN REFORMASI INSTITUSI) 
 

Tuan Yang di-Pertua, 
 

1. Keberkesanan Pusat Respons Scam Kebangsaan (NSRC) terletak 

pada ciri-ciri pengoperasiannya, iaitu pertamanya membolehkan 

mangsa-mangsa penipuan membuat aduan dengan mudah dengan 

hanya mendail nombor 997. Sebaik sahaja aduan mangsa diterima, 

pihak NSRC, yang turut dibantu oleh institusi kewangan, mampu untuk 

mengesan jejak kewangan mangsa. Sekiranya wang mangsa dikesan 

masih berada di dalam sistem perbankan, tindakan sekatan boleh 

dilaksanakan. Tindakan sekatan ini dapat menghalang pelupusan wang 

mangsa dan memberi peluang untuk membolehkan wang itu 

dikembalikan semula kepada mangsa kelak.  

 

2. Kesepaduan tindakan pihak agensi penguat kuasa di bawah 

NSRC pula membolehkan modus operandi yang dijalankan oleh sindiket 

penipuan ini dikenal pasti dengan lebih pantas dan penyiasatan lanjut 

dilaksanakan dengan berkesan. 

 

3. Selain itu, pihak NSRC menerusi Suruhanjaya Komunikasi dan 

Multimedia Malaysia (SKMM) dan dibantu oleh industri telekomunikasi 

dapat mengenal pasti ini nombor-nombor telefon yang digunakan dalam 

perlakuan kesalahan penipuan ini. Tindakan sekatan dan penamatan 

perkhidmatan nombor-nombor telefon berkenaan juga boleh diambil. 

Nombor-nombor akaun dan telefon yang terbabit itu juga akan 

direkodkan di dalam sistem Semak Mule pihak Polis Diraja Malaysia 

(PDRM) sebagai rujukan dan panduan termasuk untuk membolehkan 

orang awam membuat semakan sebelum mereka meneruskan transaksi 

kewangan mereka. 

4. Berdasarkan statistik, semenjak penubuhan NSRC pada 12 

Oktober 2022 sehingga bulan April 2023, jumlah panggilan yang diterima 

daripada orang ramai adalah sebanyak 30,069. Daripada jumlah 

tersebut, didapati sejumlah 11,858 adalah panggilan mangsa scam 

dengan jumlah kerugian yang dilaporkan adalah sebanyak RM104.8 juta. 

Kertas siasatan yang dibuka oleh PDRM adalah sebanyak 3,595 bagi 

kes kesalahan penipuan di bawah seksyen 420 Kanun Keseksaan dan 

33 kertas siasatan bagi kesalahan pengubahan wang haram. Tiada 

kertas siasatan ditutup. Sebanyak 50,128 tangkapan bagi jenayah 
penipuan dalam talian berjaya dilakukan bagi tahun 2018 sehingga 30 
April 2023. Manakala, sebanyak 33,639 jumlah pertuduhan telah 
dicatatkan bagi penipuan dalam talian bagi tempoh masa yang sama. 

 

5. Statistik yang telah dianalisa untuk jangka masa lima tahun 
kebelakang sehingga April 2023 pula menunjukkan jumlah kerugian 
sebanyak RM2,955,035,941.00 dan terdapat peningkatan kes-kes 
penipuan dalam talian dalam tempoh ini. Berdasarkan data 

perbandingan trend tersebut, terdapat 7 kategori penipuan dalam talian 

(online scam) dicatatkan bagi tahun 2018 sehingga 2023 iaitu belian 

online, pinjaman tidak wujud, pelaburan, love scam, phone scam, 

business e-mail compromise (BEC) dan tipu SMS. Daripada jumlah itu,  

3 kes tertinggi dicatatkan di Wilayah Persekutuan Kuala Lumpur 

melibatkan pembelian online, pelaburan dan BEC. Manakala diikuti 

dengan negeri Selangor dan Johor yang masing-masing mencatatkan 

laporan kes tertinggi penipuan dalam talian ini bagi kategori love scam, 

phone scam, pinjaman tidak wujud dan tipu SMS.  

 

Sekian, terima kasih.  

 

 

 



SOALAN NO: 28 
 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS  

 

PERTANYAAN  : LISAN 

 

DARIPADA : TUAN TAN KOK WAI [CHERAS] 

 

TARIKH : 25 MEI 2023 (KHAMIS) 

 

 

SOALAN 

 

TUAN TAN KOK WAI [CHERAS] minta MENTERI KOMUNIKASI DAN 

DIGITAL menyatakan bagaimana Kerajaan akan mengawal selia 

pengumpulan dan penggunaan data perniagaan e-dagang (data bukan 

sensitif tetapi mempunyai kepentingan ekonomi) oleh platform e-

dagang, demi memastikan penguasaan segala data diperolehi Kerajaan 

bagi tujuan mendalami pergerakan dan tingkah laku pasaran. Apakah 

mekanisma yang akan digunakan untuk memperolehi data bagi 

membuat pengawasan dan pemeriksaan tingkah laku anti-persaingan 

seperti mana yang dilaksanakan EU iaitu mewajibkan laporan usaha 

waja (‘due diligence’) oleh penyedia platform setiap 2 tahun. 

JAWAPAN 

 

Tuan Yang di-Pertua, 

 

 Kementerian Komunikasi dan Digital tidak mengawal 

pengumpulan dan penggunaan data perniagaan e-dagang oleh platform 

e-dagang, kecuali setakat yang dinyatakan di bawah Akta Perlindungan 

Data Peribadi 2010 yang mengawal selia pemprosesan data peribadi 

dalam transaksi komersial. Pengumpulan dan penyebaran prestasi 

ekonomi negara termasuk data ekonomi digital dan e-dagang adalah 

dikendalikan oleh Jabatan Perangkaan Malaysia (DOSM). Penerbitan 

DOSM tersedia untuk digunakan oleh Kerajaan dan orang awam. 

 

 Bagi mekanisme yang berkaitan dengan tingkah laku anti-

persaingan, Suruhanjaya Persaingan Malaysia (MyCC) telah ditubuhkan 

sebagai satu badan bebas di bawah Akta Suruhanjaya Persaingan 2010 

untuk menguatkuasakan Akta Persaingan 2010 bagi melindungi proses 

persaingan demi kepentingan perniagaan, pengguna dan ekonomi.  

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 
PARLIMEN KELIMA BELAS TAHUN 2023 

 

 

PERTANYAAN    :  LISAN  
  
DARIPADA :   DATUK MUSLIMIN BIN YAHAYA  

[SUNGAI BESAR] 
       

TARIKH    :   25 MEI 2023 (KHAMIS)  
  
  
SOALAN 

  
DATUK MUSLIMIN BIN YAHAYA [SUNGAI BESAR] minta PERDANA 
MENTERI menyatakan berapa banyak penyaluran dana sama ada 
pinjaman ataupun geran di bawah Perbadanan Usahawan Nasional 
Berhad (PUNB) dalam tempoh 10 tahun untuk membantu para usahawan 
dan berapa peratus pulangan semula pinjaman dana ini dibayar semula 
oleh para usahawan kepada pihak PUNB.  

JAWAPAN  
 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  
(UNDANG-UNDANG DAN REFORMASI INSTITUSI) 
  
Tuan Yang di-Pertua,  
  
1. Perbadanan Usahawan Nasional Berhad (PUNB) telah diamanahkan 
untuk membangun usahawan Bumiputera yang berkualiti bagi memenuhi 
matlamat untuk mewujudkan Masyarakat Perdagangan dan Perindustrian 
Bumiputera (MPPB). PUNB juga telah terlibat secara aktif dalam 
pembangunan Perusahaan Kecil dan Sederhana (PKS) Bumiputera dalam 
sektor Peruncitan dan Perdagangan Pengedaran sejak tahun 2000. 
Berdasarkan pengalaman yang ada, PUNB berjaya mewujudkan 
kompetensi strategik dalam meningkatkan pertumbuhan sosioekonomi 
melalui perniagaan.  
 

2. PUNB telah memberi 4,956 kelulusan bagi pembiayaan perniagaan 
berjumlah RM1,991,100 juta sejak tahun 2015 sehingga tahun Mac 2023. 
Pembiayaan perniagaan yang telah diluluskan ini meliputi pelbagai industri 
dalam sektor Peruncitan dan Perdagangan Pengedaran (Retail and 
Distributive Trade) seperti Makanan dan Minuman, Fesyen, Tekstil dan 
Aksesori, Automotif, Kejuruteraan, Bahan Binaan dan banyak lagi.  
 

3. Melalui pembiayaan perniagaan ini, PUNB telah menerima semula 
pulangan pinjaman dana sebanyak RM2,053,300 juta dari tahun 2015 
sehingga Mac 2023. Pencapaian syarikat yang telah diberi pembiayaan 
dipantau mengikut petunjuk kedudukan prestasi syarikat (Company 
Performance Rating) iaitu dari kategori A hingga F. Klasifikasi kategori 
syarikat ini diukur berdasarkan kriteria prestasi jualan/hasil serta 
pengendalian akaun. Syarikat yang mempunyai prestasi yang cemerlang, 
baik, dan memuskan adalah syarikat yang berada dalam kategori A, B dan 
C.  

4. Sepanjang tahun 2015 sehingga Mac 2023, kadar pembiayaan tidak 
berbayar (Non-Performing Financing) secara keseluruhan adalah lebih 
kurang 21%. PUNB sentiasa menitik berat akan kemampuan usahawan 
Bumiputera untuk membayar semula pembiayaan yang telah diterima bagi 
memastikan usahawan Bumiputera kekal berdaya maju. PUNB melalui 
aktiviti sokongan korporat perniagaan akan terus memantau dan memberi 
khidmat nasihat kepada usahawan Bumiputera dalam mencapai aspirasi 
agenda pembangunan Bumiputera yang telah disasarkan oleh Kerajaan.  
 

5. PUNB akan mempergiat usaha bagi memastikan tanggungjawab dan 
amanat yang diberikan dapat dilaksanakan bagi mencapai pembangunan 
ekonomi negara sejajar dengan pelaksanaan Rancangan Malaysia Kedua 
Belas (RMK-12) iaitu untuk mewujudkan pertumbuhan ekonomi yang 
mampan, pembangunan yang inklusif, dan peningkatan kesejahteraan 
rakyat.  
  
Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

PERTANYAAN : LISAN 

DARIPADA : YB DATUK SERI JOHARI BIN ABDUL GHANI   

   [TITIWANGSA]  

TARIKH  : 25 MEI 2023 9 (KHAMIS) 

 

 

SOALAN 

 

DATUK SERI JOHARI BIN ABDUL GHANI minta Menteri Pelaburan, 

Perdagangan dan Industri menyatakan jumlah eksport, import dan 

imbangan perdagangan di antara Malaysia dengan China dari tahun 2017 

hingga 2022.  

JAWAPAN 

 

Tuan Yang di-Pertua, 
 

Republik Rakyat China (RRC) merupakan rakan dagang terbesar 
Malaysia sejak tahun 2009, dengan nilai dagangan dicatatkan berjumlah 
RM487.14 bilion pada tahun 2022 atau 17.1 peratus daripada jumlah 
perdagangan global negara. Jika dilihat kepada perkembangan hubungan 
perdagangan antara Malaysia dan RRC dari tahun 2017 hingga 2022, 
ianya telah merekodkan pertumbuhan yang positif. 
 

Dalam tempoh enam tahun iaitu dari  tahun 2017 hingga 2022, 
purata pertumbuhan tahunan bagi nilai perdagangan Malaysia dengan 
RRC adalah sebanyak 9%. Manakala jumlah eksport Malaysia ke RRC 
serta jumlah import dari RRC bagi tempoh 2017 hingga 2022 telah 
mencatatkan purata pertumbuhan tahunan masing-masing sebanyak 
8.9% dan 9.05%. Ini jelas menunjukkan trend peningkatan dari segi 
eksport Malaysia ke China yang berfokuskan kepada produk elektrik dan 
elektronik (E&E); bahan kimia dan produk kimia; serta gas asli cecair 
(LNG). Sementara itu, jumlah import dari RRC juga mencatatkan trend 
peningkatan yang merangkumi produk E&E; mesin, peralatan dan alat 
ganti; bahan kimia dan produk kimia dan produk petroleum.  
 

Berdasarkan kepada Jabatan Perangkaan Malaysia, bagi tempoh 
2017 hingga 2022, Malaysia mencatatkan defisit perdagangan dengan 
RRC di mana jumlah import melebihi jumlah eksport.  Defisit perdagangan 
yang dicatatkan oleh Malaysia dengan RRC bagi tahun 2017 sehingga 
tahun 2022, masing-masing adalah sebanyak RM38.49 bilion (2017), 
RM36.27 bilion (2018), RM34.74 bilion (2019), RM12.99 bilion (2020), 
RM36.54 bilion (2021) dan RM65.90 bilion (2022). Sungguh pun defisit 
perdagangan Malaysia dengan RRC meningkat dari tahun ke tahun, 
namun secara keseluruhan ianya tidak menjejaskan prestasi 
perdagangan global Malaysia. Sebagai negara pengeksport dan 
pembuatan terbesar dunia, RRC menyediakan pelbagai jenis barangan 
dan perkhidmatan dengan harga yang lebih kompetitif berbanding 
penyumberan dari negara-negara lain.  
 

Untuk memastikan Malaysia terus mencatat trend kenaikan dalam 
jumlah eksport ke RRC, Kementerian Pelaburan, Perdagangan dan 
Industri (MITI) melalui agensi penggalak perdagangannya, Perbadanan 
Pembangunan Perdagangan Luar Malaysia (MATRADE), telah merangka 
dan melaksanakan pelbagai program penggalakkan eksport yang terdiri 

daripada aktiviti promosi eksport, pembangunan keupayaan dan kapasiti 
pengeksport serta kemudahan fasiliti perdagangan termasuk geran dan 
khidmat-khidmat sokongan. Antara program-program utama adalah Misi 
Akselerasi Eksport dan Program Penyumberan Antarabangsa bagi 
membantu meningkatkan kehadiran serta memperkukuhkan profil 
syarikat-syarikat Malaysia di RRC serta penggunaan teknologi digital dan 
platform e-dagang rentas sempadan seperti Business Linkage (eBizLink) 
dan eTrade 2.0 untuk menggalakkan lebih banyak aktiviti pengeksportan 
ke RRC. 
 

Selain itu, MATRADE akan terus mempromosikan potensi eksport 
Malaysia untuk menjadi sebahagian daripada rantaian bekalan serta 
meluaskan akses pasaran baharu ke Wilayah Barat China, termasuk 
Chongqing, Sichuan dan Gansu; terutamanya dalam sektor halal, 
makanan & minuman, farmaseutikal dan perkhidmatan. 
 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA         : DATUK HAJI AHMAD MARZUK BIN SHAARY 

[PENGKALAN CHEPA] 

 

TARIKH  : 25 MEI 2023 (KHAMIS) 

 

  

SOALAN 

 

DATUK HAJI AHMAD MARZUK BIN SHAARY [PENGKALAN CHEPA] 

minta PERDANA MENTERI menyatakan penjelasan berhubung 

pembayaran royalti minyak kepada Kerajaan Negeri Kelantan 

sebagaimana yang termaktub dalam Fasal 1(1) Perjanjian Kerajaan 

Kelantan dan Petronas pada 9 Mei 1975. Malah, kenyataan yang 

dikeluarkan oleh Menteri di Jabatan Perdana Menteri (Undang- Undang 

dan Reformasi Intitusi) juga tidak tepat memandangkan Akta Laut 

Wilayah 2012 (Akta 750) telah ditolak dalam persidangan Dewan 

Undangan Negeri Kelantan pada 5 November 2015. 

JAWAPAN 

 

YB DATO' SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Yang Berhormat, tiada definisi statutori 

berkenaan royalti dalam konteks penyaluran hasil petroleum bagi semua 

negeri di Semenanjung Malaysia serta Sabah dan Sarawak di bawah 

Akta Kemajuan Petroleum 1974 [Akta 144]. 

 

2. Sebaliknya, Bayaran Tunai Hasil Petroleum dilunaskan 

berdasarkan Akta 144 dan Perjanjian Pembayaran Wang Tunai 1975 

(Cash Payment Agreement) bagi minyak mentah, kondensat dan gas 

asli yang didapati dan diperolehi (won and saved) di dalam negeri 

berkenaan. 

 

3. Ketika ini, tiada negeri di Semenanjung Malaysia yang mendapat 

Bayaran Tunai Hasil Petroleum secara perundangan kerana kedudukan 

medan pengeluaran petroleum melebihi 3 batu nautika dan berada di 

luar wilayah negeri. 

 

Sekian, terima kasih. 

 



SOALAN NO: 32 

  

 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS  

 

PERTANYAAN  : LISAN 

 

DARIPADA : PUAN WONG SHU QI [KLUANG] 

 

TARIKH : 25 MEI 2023 (KHAMIS) 

 

SOALAN 

 

PUAN WONG SHU QI [KLUANG] minta MENTERI KOMUNIKASI DAN 

DIGITAL menyatakan penaakulan keputusan untuk menukar model 

pasaran infrastruktur 5G dari rangkaian borong tunggal (SWN) ke 

dwirangkaian borong selepas DNB mencapai sasaran 80% liputan di 

kawasan berpenduduk seluruh negara. 

 

 

JAWAPAN 

 

Tuan Yang di-Pertua, 

 

Tujuan asal pelaksanaan rangkaian 5G melalui model rangkaian 

borong tunggal atau Single Wholesale Network (SWN) melalui Digital 

Nasional Berhad (DNB) adalah untuk mempercepatkan pelaksanaan 

rangkaian 5G negara yang telah tertangguh akibat pandemik COVID-19. 

Jika dilihat pada hari ini, DNB telah berjaya membangunkan rangkaian 

5G negara sehingga mencapai lebih 50% liputan di kawasan 

berpenduduk. Sasaran liputan 80% yang pada asalnya dijangka dicapai 

pada penghujung 2024 juga telah diawalkan keada penghujung tahun 

ini.  

 

Kerajaan telah menilai semula dasar pelaksanaan rangkaian 5G 

negara dan berpandangan bahawa apabila pencapaian liputan 5G DNB 

berada pada paras yang baik, iaitu pada kadar 80% liputan di kawasan 

berpenduduk, adalah sesuai untuk pembangunan rangkaian 5G diterajui 

semula oleh pemain-pemain industri. Keputusan ini sebenarnya 

bukanlah sebuah pertukaran polisi atau policy reversal, tetapi lebih 

kepada sebuah anjakan kerana perancangan asal untuk mencapai 80% 

liputan 5G di kawasan berpenduduk dalam masa yang singkat masih 

diteruskan. 

 

Pengenalan rangkaian kedua kelak akan melengkapkan 

pembangunan rangkaian 5G di Malaysia selari dengan amalan yang 

diguna pakai di negara-negara lain. Sepertimana disebut sebelum ini, 

tiada negara yang melaksanakan rangkaian 5G menggunakan model 

SWN. Kebanyakan negara mempunyai dua hingga empat rangkaian 5G 

yang dibangunkan sendiri oleh pihak penyedia perkhidmatan tanpa 

penglibatan secara langsung daripada pihak Kerajaan. 

 

Peralihan kepada model dwirangkaian akan menggalakkan 

persaingan dalam kalangan pihak penyedia perkhidmatan sekali gus 

menamatkan unsur monopoli yang sering dikaitkan dengan DNB. Model 

dwirangkaian ini juga dapat mengatasi risiko titik kegagalan tunggal 

rangkaian 5G di samping menjamin kemampanan ekosistem industri 

telekomunikasi di Malaysia. 

 

Justeru, peralihan kepada model dwirangkaian ini dijangka akan 

merancakkan lagi pembangunan dan inovasi dalam industri komunikasi 

di Malaysia sekali gus mendorong kepada penyediaan perkhidmatan 

jalur lebar yang lebih baik. 

 

Sekian, terima kasih. 

 

 



  SOALAN NO: 33 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA, 

PARLIMEN KELIMA BELAS 

 

PERTANYAAN  : LISAN 

 

DARIPADA : DATUK HAJI AWANG BIN HASHIM    

                                              [PENDANG] 

 

TARIKH   :  25 MEI 2023 (ISNIN) 

 

SOALAN 

 

Datuk Haji Awang bin Hashim [Pendang] minta MENTERI 

KOMUNIKASI DAN DIGITAL menyatakan tahap kebebasan media 

(media freedom) yang dipraktikkan di Malaysia dan apakah bidang 

kuasa yang digunakan dalam mengawal penyebaran bahan-bahan yang 

mampu menggugat ketenteraman awam. 

JAWAPAN 

 

Tuan yang di-Pertua, 

  

Kerajaan sentiasa menyokong kebebasan media serta menjamin 

hak kebebasan bersuara rakyat menurut Fasal 1(a), Perkara 10 

Perlembagaan Persekutuan. Kebebasan media di Malaysia semakin 

terserlah apabila Indeks Kebebasan Media Dunia 2022 (World Press 

Freedom Index 2022) meletakkan Malaysia di tangga 113, yang tertinggi 

di kalangan negara Asean berbanding Thailand di tangga (115), 

Indonesia (117), Singapura (135), Kemboja (142), Brunei (144), Filipina 

(147), Laos (161), Vietnam  (174), Myanmar (176). Laporan indeks ini 

dikeluarkan oleh badan bebas iaitu Reporters Without Borders yang 

membuat pemantauan kebabasan media di 180 buah negara di seluruh 

dunia. 
 

Bagaimanapun, harus diingatkan bahawa hak yang dimiliki adalah 

bukan bersifat penuh dan mutlak dan ianya harus dilaksanakan secara 

bertanggungjawab, beretika, dan mengambil kira kepelbagaian budaya 

dan agama yang mencorakkan masyarakat Malaysia. 

 

Akta Hasutan 1948 (Akta 15) dan Akta Rahsia Rasmi 1972 bukan 

di bawah bidang kuasa Kementerian Komunikasi dan Digital (KKD). 

Walau bagaimanapun, Akta Komunikasi dan Multimedia 1998 [Akta 588] 

di bawah KKD tidak pernah bertindak untuk menghadkan kebebasan 

media selagi mana penggunaan media eletronik tidak melanggar 

peruntukan perundangan di bawah Akta 588, khususnya di bawah 

peruntukan seksyen 211 dan juga seksyen 233. Akta ini hanya bagi 

media dalam talian sebaliknya tidak terpakai bagi media cetak yang 

tertakluk kepada Akta Mesin Cetak dan Penerbitan 1984. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

PERTANYAAN : LISAN 

 

DARIPADA         : TUAN EDWIN ANAK BANTA [ SELANGAU ] 

 

TARIKH  : 25 MEI 2023 (KHAMIS) 

 

 

SOALAN 

 

TUAN EDWIN ANAK BANTA [ SELANGAU ] minta MENTERI 

EKONOMI menyatakan tentang kaedah yang digunakan untuk 

mengkategorikan bahawa sesebuah daerah itu adalah daerah termiskin 

(poorest district) di Malaysia dan secara spesifiknya bagaimana Daerah 

Selangau di Sarawak boleh dikategorikan sebagai salah satu daripada 7 

daerah termiskin di Sarawak. 

JAWAPAN 

 

Tuan Yang di-Pertua, 

 

Kemiskinan isi rumah diukur menggunakan Pendapatan Garis 

Kemiskinan (PGK) di mana sesebuah isi rumah dianggap miskin jika 

pendapatan mereka kurang daripada nilai PGK yang diperlukan. PGK 

bagi setiap isi rumah adalah berbeza mengikut lokasi (negeri dan strata), 

saiz isi rumah dan komposisi demografi. PGK di peringkat nasional adalah 

RM2,208 manakala PGK negeri Sarawak adalah RM2,131, masing-

masing bagi isi rumah seramai empat orang. 

          

Untuk makluman Ahli Yang Berhormat, berdasarkan Laporan Survei 

Pendapatan, Perbelanjaan Isi Rumah dan Kemudahan Asas (HIES & BA) 

2019, Daerah Selangau mempunyai kadar kemiskinan pada 14.3%. Ini 

menjadikan Daerah Selangau sebagai daerah yang ke-15 dengan kadar 

kemiskinan tertinggi di Sarawak.  

 

Statistik terkini mengenai kemiskinan akan dapat diketahui pada 

suku ketiga 2023 berdasarkan HIES & BA 2023.  

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   DATO' AHMAD BIN SAAD @ YAHAYA 

                                [POKOK SENA] 

 

TARIKH :   25 MEI 2023 (KHAMIS) 

 

 

SOALAN  

 

DATO' AHMAD BIN SAAD @ YAHAYA [POKOK SENA] minta 

PERDANA MENTERI menyatakan relevansi mengadakan sekali lagi 

sesi libat urus pembentangan RUU Dana Politik selepas sesi yang sama 

telah diadakan pada September tahun lalu. 

JAWAPAN  

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Yang Berhormat, Kerajaan komited dalam 

membanteras rasuah dan politik wang. Justeru itu, RUU Dana Politik ini 

perlu diangkat semula untuk kelulusan dasar baharu oleh Jemaah 

Menteri.  

 

2. Susulan perkembangan politik pasca Pilihanraya Umum 15, 

landskap politik di Malaysia turut mengalami beberapa perubahan di 

mana terdapat gabungan politik yang baru. Oleh yang demikian, sesi 

libat urus perlu diteruskan untuk mendapatkan maklum balas parti-parti 

politik dan pihak berkepentingan, agar RUU yang bakal digubal ini 

adalah inklusif dan komprehensif.  

 

3. Dalam hal ini, RUU Dana Politik akan dicadang untuk dirujuk 

kepada Jawatankuasa Pilihan Khas (PSC) supaya semua Ahli-Ahli 

Dewan Rakyat boleh memberi pandangan dan cadangan supaya semua 

aspek yang penting berkenaan dana politik ini diambil kira. Selain 

daripada RUU Dana Politik, Kerajaan juga akan mengambil kira amalan 

dan perundangan yang sedia ada untuk mengatasi isu dana politik, 

antaranya Akta Suruhanjaya Pencegahan. Rasuah Malaysia 2009 [Akta 

694], Akta Kesalahan Pilihan Raya 1954 [Akta 5], Akta Pendaftar 

Pertubuhan 1966 [Akta 335] dan Akta Pengubahan Wang Haram, 

Pencegahan Pembiayaan Keganasan dan Hasil Daripada Kegiatan 

Haram 2001 [Akta 613]. 

 
Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA         : DATUK JONATHAN YASIN [ RANAU ] 

 

TARIKH  : 25 MEI 2023 (KHAMIS) 

 

 

SOALAN 

 

DATUK JONATHAN YASIN [ RANAU ] minta MENTERI EKONOMI 

menyatakan langkah-langkah yang dilakukan Kerajaan untuk 

memuktamad atau menyelesaikan isu kemiskinan bagi keluarga kategori 

miskin di daerah Ranau yang berjumlah 4,301 dan juga di seluruh Sabah 

seperti hasrat murni Kerajaan Madani di bawah Perdana Menteri. 

 

JAWAPAN 

 

Tuan Yang di-Pertua, 

 

Kerajaan sentiasa komited untuk memastikan agenda menangani 

kemiskinan dan pembangunan inklusif dilaksanakan tanpa mengira status 

ekonomi dan lokasi. Berdasarkan data eKasih sehingga 15 Mei 2023, 

bilangan isi rumah miskin dan miskin tegar berdaftar di Ranau adalah 

sebanyak 3,438 manakala bagi negeri Sabah adalah sebanyak 71, 245.  

 

Rancangan Malaysia Kedua Belas, 2021 - 2025 (RMKe-12) telah 

menggariskan beberapa strategi jangka sederhana dan panjang untuk 

menangani kemiskinan dari pelbagai dimensi. Ini termasuklah 

meningkatkan pendapatan dan meningkatkan taraf hidup golongan 

miskin, peningkatan akses kepada sokongan sosial seperti pendidikan 

dan kesihatan serta perumahan dan infrastruktur bagi mengekalkan tahap 

kualiti hidup tertentu serta meningkatkan kesejahteraan isi rumah miskin.  

Khusus di Ranau, projek-projek pembangunan bagi Rolling Plan 3 

dengan kos sekitar RM2 billion yang merangkumi pembinaan dan naik 

taraf pembangunan sekolah, infrastruktur seperti jalan, jambatan, bekalan 

air bersih dan elektrik, serta perubatan dan kesihatan.  

 

Di samping itu juga, dalam usaha untuk mengurangkan kemiskinan 

dan menoktahkan kemiskinan tegar, Ketua Menteri Sabah juga telah 

bersetuju untuk menggunakan sebahagian bayaran hasil petroleum ke 

Sarawak dan Sabah bagi program pembasmian kemiskinan tegar. 

 

Tuan Yang di-Pertua, 

 

Kementerian Ekonomi sedang melaksanakan Inisiatif Pendapatan 

Rakyat untuk membantu rakyat menjana pendapatan bagi kumpulan B40 

dan miskin tegar di seluruh negara, termasuk Sabah. Di bawah IPR, 

sebanyak 3 inisiatif rintis telah diperkenalkan iaitu Inisiatif Usahawan Tani 

(INTAN), Inisiatif Usahawan Makanan (INSAN) dan Inisiatif Operator 

Perkhidmatan (IKHSAN). 

 

Bagi golongan miskin tegar yang tidak mempunyai akses kepada 

tiga inisiatif di atas, program bersasar berdasarkan potensi lokaliti dan 

minat peserta dilaksanakan di bawah Program Pembasmian Kemiskinan 

Tegar (BMT). Kerajaan memberikan bantuan bagi pelaksanaan 

pertanian, penternakan dan keusahawanan serta latihan. 

 

Pelaksanaan BMT di Ranau telah dimulakan di lokaliti Kg. Kaingaran, 

Ranau dengan penyertaan 35 Ketua Isi Rumah (KIR). Pelaksanaan ini 

akan diperluaskan ke lokaliti lain di seluruh Sabah. 

 

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :  LISAN 

 

DARIPADA  :  TUAN AFNAN HAMIMI BIN TAIB AZAMUDDEN  

[ALOR SETAR]    

  

TARIKH   :  25 MEI 2023 (KHAMIS) 

 

  

SOALAN 

 

TUAN AFNAN HAMIMI BIN TAIB AZAMUDDEN [ALOR SETAR] minta 

PERDANA MENTERI menyatakan pendirian terkini terhadap 

pelaksanaan konsep federalisme antara Kerajaan Persekutuan dan 

agensi-agensi Persekutuan dengan Kerajaan Negeri Kedah. 

JAWAPAN  

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 
 

1. Konsep federalisme yang diamalkan di Malaysia telah 

diperuntukkan dalam Perlembagaan Persekutuan. Prinsip ini  

telah diiktiraf oleh Mahkamah Persekutuan dalam kes  

Loh Kooi Choon v. Government of Malaysia [1977] 2 MLJ 187. 

  

2. Menurut Fasal (1) dan (2) Perkara 74 Perlembagaan 

Persekutuan, kuasa perundangan Parlimen (bagi Kerajaan 

Persekutuan)  

dan kuasa perundangan Dewan Undangan Negeri  

(bagi Kerajaan Negeri) disenaraikan masing-masing dalam  

Senarai Persekutuan dan Senarai Negeri Jadual Kesembilan 

Perlembagaan Persekutuan. Kedua-dua Parlimen dan  

Dewan Undangan Negeri juga mempunyai kuasa perundangan secara 

bersama bagi perkara yang dinyatakan dalam Senarai Bersama  

Jadual Kesembilan Perlembagaan Persekutuan.  

 

3. Bagi Negeri Sabah dan Sarawak, selain Senarai Negeri Jadual 

Kesembilan Perlembagaan Persekutuan, kuasa perundangan bagi 

Negeri juga merangkumi Senarai Tambahan kepada Senarai Negeri, 

Jadual Kesembilan Perlembagaan Persekutuan dan Senarai 

Tambahan kepada Senarai Bersama, Jadual Kesembilan 

Perlembagaan Persekutuan. 

 

4. Badan Perundangan Negeri juga diberi kuasa untuk membuat 

undang-undang sebagaimana yang diperuntukkan dalam Perkara 77 

Perlembagaan Persekutuan mengenai apa-apa perkara yang tidak 

disebut dalam Senarai yang dinyatakan dalam Jadual Kesembilan,  

iaitu yang bukan merupakan suatu perkara yang berkenaan  

dengannya Parlimen berkuasa membuat undang-undang.  

5. Perkara 74 Jadual Kesembilan Perlembagaan Persekutuan 

hendaklah dibaca bersama dengan Perkara 80 Perlembagaan 

Persekutuan mengenai pembahagian kuasa eksekutif. Dalam hal ini, 

Fasal (1) Perkara 80 Perlembagaan Persekutuan menyatakan bahawa 

kuasa eksekutif Persekutuan meliputi segala perkara yang 

mengenainya Parlimen boleh membuat undang-undang, dan kuasa 

eksekutif sesuatu Negeri meliputi segala perkara yang mengenainya 

Badan Perundangan Negeri itu boleh membuat undang-undang.  
 

6. Fasal (4) Perkara 80 Perlembagaan Persekutuan pula 

menyatakan bahawa undang-undang Persekutuan boleh membuat 

peruntukan supaya kuasa eksekutif sesuatu Negeri hendaklah meliputi 

pentadbiran mana-mana peruntukan tertentu dalam undang-undang 

persekutuan. Tertakluk kepada mana-mana undang-undang 

persekutuan atau Negeri, Fasal (5) Perkara 80 Perlembagaan 

Persekutuan menyatakan  

bahawa perkiraan boleh dibuat antara Persekutuan dan Negeri  

bagi pelaksanaan apa-apa fungsi oleh mana-mana pihak  

(sama ada Persekutuan atau Negeri) bagi pihak yang satu lagi 

termasuklah membuat peruntukan bagi pembayaran apa-apa kos yang 

terlibat semasa perkiraan tersebut dibuat. 
 

7. Perlembagaan Persekutuan memperuntukkan badan perundingan 

dan mekanisme (consultative bodies and mechanisms) yang bertujuan 

untuk menyeragamkan dasar Kerajaan Persekutuan dan Kerajaan 

Negeri dalam perkara-perkara tertentu yang menyentuh bidang kuasa 

serta kepentingan Kerajaan Negeri. Perkara ini telah diperuntukkan 

dalam Perlembagaan Persekutuan dengan mengambil kira cadangan 

Suruhanjaya Reid sebagaimana yang dinyatakan dalam subperenggan 

3 (i) dan perenggan 149 Laporan Suruhanjaya Reid seperti yang 

berikut:  
 

“3. ... 

     ... 

(i) The establishment of a strong central government 

with the States and Settlements enjoying a 



  NO. SOALAN: 37 

 

 

 

measure of autonomy (the question of the residual 

legislative power to be examined by, and to be the 

subject of recommendations by the Commission) 

and with machinery for consultation between the 

central Government and the States and 

Settlements on certain financial matters to be 

specified in the Constitution;  

 

... 

 

149. ...We are directed by our terms of reference to 

recommend machinery for consultation between the 

central Government and the States and Settlements on 

certain financial matters to be specified in the 

Constitution... .”. 
 

8. Contoh badan perundingan dan mekanisme  

(consultative bodies and mechanisms) adalah seperti Majlis Kewangan 

Negara yang ditubuhkan di bawah Perkara 108  

Perlembagaan Persekutuan, Majlis Tanah Negara di bawah Perkara 91 

Perlembagaan Persekutuan dan Majlis Negara bagi Kerajaan 

Tempatan di bawah Perkara 95A Perlembagaan Persekutuan.  

 

9. Dalam hal ini, keanggotaan bagi setiap Majlis yang ditubuhkan  

di bawah Perkara 108 Perlembagaan Persekutuan, Perkara 91 

Perlembagaan Persekutuan dan Perkara 95A Perlembagaan 

Persekutuan tersebut melibatkan wakil bagi setiap negeri termasuk 

Negeri Sabah dan Sarawak. Walau bagaimanapun, Perkara 95E(2) 

Perlembagaan Persekutuan memperuntukkan bahawa Kerajaan Negeri 

Sabah dan Sarawak tidak dikehendaki untuk mengikuti dasar yang 

dibentuk oleh Majlis Tanah Negara atau Majlis Negara bagi Kerajaan 

Tempatan dan wakil bagi Negeri Sabah dan Sarawak tidak berhak 

mengundi dalam kedua-dua Majlis berkenaan.  
 

10. Terdapat juga forum yang diperuntukkan dalam undang-undang 

yang dianggotai oleh wakil-wakil daripada Kerajaan Negeri seperti 

Majlis Perancangan Fizikal Negara yang ditubuhkan di bawah  

Akta Perancangan Bandar dan Desa 1976 [Akta 172]. Selain itu, 

Kerajaan Persekutuan dan Kerajaan Negeri mewujudkan mekanisme 

perundingan secara pentadbiran sebagai contoh Mesyuarat Menteri 

Besar dan Ketua Menteri. 
 

11. Di samping itu, Kerajaan Persekutuan telah menubuhkan Majlis 

Tindakan Pelaksanaan Perjanjian Malaysia 1963 sebagai platform 

perundingan antara Kerajaan Persekutuan dengan Kerajaan Negeri 

Sabah dan Kerajaan Negeri Sarawak yang khususnya  

bagi membincangkan isu-isu berhubung dengan pelaksanaan  

Perjanjian Malaysia 1963. 
 

12. Oleh itu, Kerajaan Persekutuan dan Kerajaan Negeri hendaklah 

sentiasa mematuhi peruntukan dalam Perlembagaan Persekutuan dan 

undang-undang berkaitan, yang antara lainnya telah memperuntukkan 

pembahagian kuasa yang jelas antara Kerajaan Persekutuan dengan 

Kerajaan Negeri termasuk pewujudan badan perundingan dan 

mekanisme bagi berunding mengenai hal perkara tertentu antara 

Kerajaan Persekutuan dan Kerajaan Negeri. Hal ini bagi memastikan 

pelaksanaan konsep federalisme terus terpelihara dalam sistem 

pentadbiran Kerajaan di Negara ini.  
 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA         : DATO' SERI HISHAMMUDDIN BIN TUN 

HUSSEIN [ SEMBRONG ] 

 

TARIKH  : 25 MEI 2023 (KHAMIS) 

 

 

SOALAN 

 

DATO' SERI HISHAMMUDDIN BIN TUN HUSSEIN [ SEMBRONG ] 

minta MENTERI EKONOMI menyatakan di manakah punca sebenar 

dalam rantaian bekalan dan permintaan yang mendorong pada 

peningkatan inflasi dan menjejaskan kuasa beli pengguna. 

JAWAPAN  

 

Tuan Yang di-Pertua, 

 

Untuk makluman Ahli Yang Berhormat, peningkatan kadar inflasi 

pada masa ini merupakan fenomena global yang dialami oleh 

kebanyakan negara, termasuk Malaysia. Peningkatan kadar inflasi ini, 

antaranya disebabkan oleh perbezaan di antara permintaan dan 

penawaran. Selain itu, terdapat beberapa faktor utama yang menjadi 

punca kenaikan harga barangan dan perkhidmatan yang melibatkan 

faktor luaran dan faktor dalaman.  

 

Kenaikan harga komoditi dunia telah bermula sejak April 2021 

selepas pembukaan semula ekonomi global. Konflik di antara Rusia dan 

Ukraine, gangguan rantaian bekalan serta kenaikan kos logistik dan 

pengangkutan telah turut memberi kesan terhadap kadar inflasi negara. 

Di samping itu, kenaikan kos pengeluaran, permintaan domestik yang 

semakin kukuh susulan peralihan ke fasa endemik serta kekurangan 

bekalan domestik, termasuk makanan telah mendorong kepada 

peningkatan inflasi dan kos sara hidup di Malaysia.  

 

Berdasarkan wajaran 29.5% bagi kumpulan Makanan dan Minuman 

Bukan Beralkohol yang menentukan keseluruhan IHP, kumpulan ini 

merupakan antara pendorong utama kepada peningkatan kadar inflasi 

Malaysia. Peningkatan harga input pertanian seperti makanan ternakan 

dan baja di pasaran antarabangsa memberi tekanan kepada harga 

produk makanan di Malaysia. Sebagai contoh, harga gandum dan baja di 

pasaran antarabangsa telah meningkat mendadak, masing-masing 

melebihi AS$1,200 dan AS$750 pada pertengahan tahun 2022. Kenaikan 

harga input pertanian ini mendorong kenaikan harga bagi produk-produk 

makanan di Malaysia seperti ayam bulat dan roti putih serta menu 

makanan di restoran seperti roti canai, nasi ayam dan nasi lemak.   

 

Sebagai sebuah negara yang terbuka dengan nilai perdagangan 

sekitar 160% daripada keluaran dalam negeri kasar (KDNK), kejatuhan 

nilai ringgit akan memberi kesan kepada kenaikan harga barangan. Pada 

tahun 2022, Malaysia mengimport 54.5% barang pengantara yang 

menjadi input untuk pengeluaran, 9.3% barang modal dan 8.0% barang 

pengguna. Kejatuhan nilai ringgit akan menjadikan harga barangan yang 

diimport lebih mahal. Kenaikan harga barangan diimport dan barangan 

yang menggunakan input yang diimport akan memberi kesan kepada 

kenaikan inflasi yang sekaligus meningkat kos sara hidup. Selain itu, 

pergantungan Malaysia kepada makanan yang diimport  turut menjadi 

punca kepada peningkatan inflasi. Pada tahun 2022, nilai dagangan bagi 

import makanan mencecah RM75.6 bilion, meningkat berbanding RM63.7 

bilion pada 2021.  

 

Bagi mengatasi masalah kenaikan harga, Kerajaan telah merangka 

pelbagai dasar dan strategi bagi mengurangkan impak kenaikan harga 

kepada rakyat. Sebagai contoh, buat masa ini, Kerajaan bersetuju 

meneruskan kawalan harga bagi bahan makanan seperti ayam standard, 

telur ayam dan minyak masak serta melaksanakan Program 

Penyeragaman Harga (PPH) meliputi kawasan luar bandar/pedalaman 

Semenanjung, Sabah dan Sarawak bagi 7 barangan asas, iaitu beras 

putih, gula, minyak masak 1 kilogram, tepung gandum, LPG, petrol 

RON95 dan diesel. 

 

Selain itu, Menu Rahmah sebagai sebahagian daripada inisiatif awal 

di bawah Program Payung Rahmah turut diperkenalkan. Inisiatif ini 

menawarkan harga makanan sebanyak RM5 bagi setiap hidangan untuk 

memastikan golongan B40, terutamanya dalam kategori miskin tegar 

mendapat akses kepada pilihan harga yang lebih mampu bayar. Kerajaan 

juga terus menyediakan pelbagai bantuan sosial, termasuk bantuan tunai 

kepada kumpulan sasar bagi mengurangkan kos sara hidup yang tinggi. 

Pembayaran Sumbangan Tunai Rahmah (STR) Fasa 1 telah disalurkan 

kepada golongan B40 secara berperingkat mulai 17 Januari 2023, 

manakala Fasa 2 bermula 5 April 2023. 

 

Tuan Yang di-Pertua, 

 

Inisiatif yang dilaksanakan oleh Kerajaan telah mula menampakkan 

hasil. Kadar inflasi di Malaysia telah mula mereda dan menunjukkan trend 

penurunan sebanyak 7 bulan berturut-turut dengan merekodkan 3.4% 

pada Mac 2023, berbanding kadar tertinggi 4.7% pada Ogos 2022. Inflasi 

kumpulan Makanan dan Minuman bukan Alkohol yang menjadi 

pendorong utama kepada kenaikan inflasi di Malaysia turut 

menyederhana kepada 6.9% pada Mac 2023, berbanding 7.3% pada 

November 2022. Selain itu, kumpulan Pengangkutan turut mencatatkan 

penurunan seiring dengan harga minyak mentah dunia. 

 

Kerajaan sedar pertumbuhan ekonomi yang diiringi dengan kos 

sara hidup yang tinggi akan membebankan rakyat. Sehubungan itu, 

Kerajaan telah melancarkan program Inisiatif Pendapatan Rakyat (IPR) 

pada 26 Februari 2023 bagi membantu isi rumah kumpulan miskin tegar 

dan B40. IPR bersifat serampang dua mata dengan tumpuan untuk 

menambah pendapatan dan menyelesaikan masalah kekurangan 

bekalan bahan mentah makanan. Terdapat tiga inisiatif di bawah IPR, 

iaitu Inisiatif Usahawan Tani (INTAN), Inisiatif Usahawan Makanan 

(INSAN) dan Inisiatif Operator Perkhidmatan (IKHSAN). Peserta IPR 

selepas 24 bulan dijangka dapat menjana pendapatan yang lebih baik dan 

keluar daripada kemiskinan. Sehingga 22 Mei 2023, sebanyak 33,501 

permohonan telah diterima untuk menyertainya IPR. Penyertaan dalam 

program ini akan membuka peluang kepada rakyat untuk meningkatkan 

pendapatan dengan terlibat secara langsung dalam rantaian ekonomi. 

 

Kedudukan kewangan Kerajaan yang terhad mendorong Kerajaan 

untuk menyemak semula perbelanjaan dari segi pemberian subsidi dan 

bantuan agar lebih bersasar. Penjimatan daripada pelaksanaan subsidi 

bersasar akan dapat disalurkan kepada program dan projek yang 

memberi impak yang besar kepada rakyat. Kerajaan juga akan terus 

memberi tumpuan terhadap pelaksanaan inisiatif dan program yang 

bersesuaian bagi memastikan kebajikan dan kesejahteraan rakyat, 

terutamanya golongan miskin tegar dan B40 terjaga. Selain itu, 

pembangunan Pangkalan Data Utama (PADU) sebagai sumber rujukan 

yang sahih akan memastikan golongan yang benar-benar layak sahaja 

menerima bantuan. 

 

Sekian, terima kasih. 

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     DATUK SERI DR. HAJI DZULKEFLY BIN 

AHMAD [KUALA SELANGOR] 

TARIKH             : 25 MEI 2023 (KHAMIS) 

 

 

SOALAN 

 

DATUK SERI DR. HAJI DZULKEFLY BIN AHMAD [KUALA 

SELANGOR] minta MENTERI PERTAHANAN menyatakan 

kesiapsiagaan aset-aset ketenteraan Malaysia khususnya di perairan 

Laut China Selatan memandangkan terdapat tekanan antara beberapa 

buah negara seperti US, China, Filipina dan Australia. 

JAWAPAN 

 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

Tuan Yang Di-Pertua, 

 

1. Kesiagaan aset-aset Tentera Laut Diraja Malaysia (TLDM) sentiasa 

berada di tahap yang optimum bagi menghadapi ancaman di sempadan 

perairan negara. Kapal-kapal TLDM sentiasa ditugaskan di perairan Laut 

China Selatan sepanjang masa terutamanya di kawasan perairan Beting 

Patinggi Ali dan perairan Gugusan Semarang Peninjau. Pada masa yang 

sama, pihak TLDM juga sentiasa melaksanakan latihan dan eksesais 

secara berterusan sama ada secara bersendirian atau bersama aset-aset 

perkhidmatan ATM yang lain serta aset Tentera Laut luar negara.  

 

2. Pelaksanaan latihan dan eksesais ini penting bagi memastikan 

tahap kesiapsiagaan TLDM adalah pada tahap tertinggi di samping 

memastikan interoperability bersama aset-aset perkhidmatan lain. 

 

3. Selain itu, penugasan kapal-kapal TLDM juga turut mendapat 

sokongan daripada Agensi Penguatkuasaan Maritim (APMM) serta 

penugasan pesawat TUDM secara berkala dalam membantu memantau 

dan mempertahankan kedaulatan perairan negara di Laut China Selatan. 

 

Sekian, terima kasih. 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS 

 

PERTANYAAN  : LISAN 

 

DARIPADA : DATO' SRI IKMAL HISHAM BIN ABDUL 

AZIZ [TANAH MERAH] 

 

TARIKH : 25 MEI 2023 (KHAMIS) 

 

SOALAN  

 

DATO' SRI IKMAL HISHAM BIN ABDUL AZIZ [TANAH MERAH] minta 

MENTERI KOMUNIKASI DAN DIGITAL menyatakan jumlah kandungan 

Tik Tok yang disekat kerana mengkritik Kerajaan Perpaduan. 

 

JAWAPAN 

 

Tuan Yang di-Pertua, 

 

 Kerajaan tidak menyekat mana-mana kandungan yang mengkritik 

Kerajaan. Sekiranya mana-mana kandungan yang didapati melanggar 

peruntukan undang-undang sedia ada, termasuklah menyalahgunaan 

platform-platform berkenaan untuk menyebarkan kandungan yang 

bersifat lucah, sumbang, palsu, mengancam atau jelik sifatnya seperti 

mana yang diperuntukkan di bawah seksyen 233 Akta Komunikasi dan 

Multimedia 1998 [Akta 588] dan tidak selaras dengan terma 

perkhidmatan dan piawaian komuniti yang ditetapkan di mana-mana 

platform, kandungan tersebut juga boleh diturunkan sekiranya 

Suruhanjaya Komunikasi dan Multimedia Malaysia membuat 

permohonan kepada penyedia platform yang berkenaan. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS 

 
  

PERTANYAAN : LISAN   

  

DARIPADA : YB TUAN HAJI MOHD HASNIZAN BIN HARUN 

                                [HULU SELANGOR] 

 

TARIKH  : 25 MEI 2023 (KHAMIS) 

  

SOALAN  

Minta PERDANA MENTERI menyatakan pemerkasaan undang-undang 

Syariah dan ekonomi Islam mengikut konsep Al-Falah yang dibawa oleh 

Menteri di Jabatan Perdana Menteri (Hal Ehwal Agama). 

 

JAWAPAN 

  

YB SENATOR DATO’ SETIA DR. HAJI MOHD NA’IM  

BIN HAJI MOKHTAR 

MENTERI DI JABATAN PERDANA MENTERI (HAL EHWAL AGAMA) 

 

Tuan Yang di-Pertua,  

  

1. Melalui Pelan Transformasi Al-Falah, pemerkasaan undang-

undang Syariah terletak di bawah Teras 3 iaitu Kemuliaan Syariah dan 

Fokus 5 iaitu memartabatkan perundangan dan kehakiman Islam yang 

mana ia bertujuan untuk mengangkat martabat perundangan dan 

kehakiman Islam bagi mencapai matlamat keadilan dan kemuliaan 

insan. 

 

2. Berdasarkan Teras 3 tersebut, bagi mencapai outcome iaitu 

sistem perundangan dan kehakiman Syariah yang komprehensif, antara 

strategi yang dirangka adalah seperti yang berikut: 

(a) memperkasakan sistem kehakiman Mahkamah Syariah melalui 

program keunggulan Syariah seperti penggubalan Rang 

Undang-Undang Mahkamah Syariah (Wilayah-Wilayah 

Persekutuan) dan meningkatkan bidang kuasa Mahkamah 

Syariah melalui pindaan kepada Akta Mahkamah Syariah 

(Bidang Kuasa Jenayah) 1965 [Akta 355]; dan 

 

(b) meningkatkan penyampaian perkhidmatan pentadbiran 

keadilan yang berkesan melalui program cakna Syariah seperti 

wacana perundangan dan kehakiman dan program intelektual 

penguatkuasa undang-undang Syariah. 

 

3. Pemerkasaan ekonomi Islam mengikut konsep Al-Falah adalah 

pengukuhan institusi-institusi hal ehwal agama Islam melalui Pelan 

Transformasi Hal Ehwal Agama Menuju Malaysia Madani 2023-2027 

dan program-program ekonomi Islam termasuklah kewangan serta 

kebajikan sosial yang sedang dan akan dirancang melalui Pelan 

Transformasi tersebut. 

 

4. Fokus pemerkasaan ekonomi Islam dilihat dari sudut 

kemampanan ekonomi dan kebajikan sosial Islam sebagai tonggak 

pembangunan masyarakat dan negara Madani. 

 

 

 

Sekian, terima kasih.  

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     DATO' SERI HAMZAH BIN ZAINUDIN [LARUT] 

TARIKH             : 25 MEI 2023 (KHAMIS) 

 

 

SOALAN 

 

DATO' SERI HAMZAH BIN ZAINUDIN [LARUT] minta MENTERI 

PERTAHANAN menyatakan status terkini tindakan terhadap laporan 

PAC serta siasatan SPRM berhubung skandal rasuah LCS TLDM. 

JAWAPAN 
 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

Tuan Yang Di-Pertua, 
 

1. Kementerian Pertahanan telah memberikan maklum balas kepada 

pihak Jawatankuasa Kira-Kira Wang Negara (PAC) semasa prosiding 

yang telah dilaksanakan pada 5 Oktober 2022. Pihak PAC juga telah 

mengambil maklum terhadap semua 7 syor yang memerlukan tindakan 

berhubung Perolehan Kapal Peronda Generasi Kedua (LCS) bagi Tentera 

Laut Diraja Malaysia. 4 syor telah selesai dan 2 syor sedang dalam 

tindakan Kementerian iaitu: 
 

i. membentangkan perancangan perolehan ketenteraan 

substantif kepada Jawatankuasa Pilihan Khas Keselamatan; 

dan 
 

ii. membentangkan laporan kemajuan projek LCS setiap 3 bulan 

kepada PAC sehingga projek LCS disempurnakan. 
 

2. Baki satu syor lagi adalah di bawah tindakan pihak Suruhanjaya 

Pencegahan Rasuah Malaysia (SPRM), di mana agensi tersebut perlu 

mengambil tindakan ke atas segala penemuan dalam Laporan PAC, 

Laporan Jawatankuasa Siasatan Tadbir Urus Perolehan dan Kewangan 

Kerajaan (JKSTUPKK), dan Laporan Pengauditan Forensik dengan kadar 

segera.  
 

3. Berhubung dengan siasatan SPRM ini, Kementerian Pertahanan 

menyerahkan sepenuhnya kepada pihak berkuasa untuk mengambil 

tindakan jika terdapat salah laku dalam pelaksanaan projek LCS ini. Pihak 

Kementerian juga akan memberi kerjasama penuh dan tiada halangan 

supaya proses siasatan dan pendakwaan dilaksanakan dengan segera.  
 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

PERTANYAAN : LISAN 

 

DARIPADA  : TUAN M. KULASEGARAN [IPOH BARAT] 

 

TARIKH  : 25 MEI 2023 (KHAMIS) 

 

SOALAN 

TUAN M. KULASEGARAN [IPOH BARAT] minta PERDANA 

MENTERI menyatakan langkah-langkah yang akan diambil oleh 

Kerajaan untuk memastikan peruntukan yang diberikan kepada Unit 

Transformasi Masyarakat India (MITRA) diguna pakai untuk tujuan 

meningkatkan sosioekonomi masyarakat India. 

JAWAPAN 

 

YB TUAN RAMKARPAL SINGH A/L KARPAL SINGH 

TIMBALAN MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Langkah-langkah yang telah diambil oleh Kerajaan Perpaduan pada 

tahun ini untuk memastikan peruntukan yang diberikan kepada Unit 

Transformasi Masyarakat India Malaysia (MITRA) diguna pakai 

sepenuhnya untuk meningkatkan sosioekonomi masyarakat India 

adalah seperti berikut: 

 

1.1. Penubuhan Jawatankuasa Pasukan Petugas Khas (JPPK) 

pada 11hb April 2023 oleh YAB Perdana Menteri telah 

membuka ruang kepada Kerajaan Perpaduan untuk meneliti 

dan menambahbaik fungsi MITRA dalam pengurusan geran 

kewangan serta mengenalpasti isu-isu berkaitan di kalangan 

masyarakat India. JPPK ini dipengerusikan oleh YB Dato’ 
Ramanan Ramakrishnan, Ahli Parlimen Sungai Buloh, YB 

Senator Dato’ Sivaraj A/L Chandran, YB Tuan Ganabatirau A/L 

Veraman, Ahli Parlimen Klang dan YB Tuan Yuneswaran A/L 

Ramaraj, Ahli Parlimen Segamat. JPPK juga turut disertai 

wakil dari Suruhanjaya Pencegahan Rasuah Malaysia (SPRM) 

dan Unit Integriti, Jabatan Perdana Menteri (JPM). 

 

1.2. Mesyuarat-mesyuarat JPPK turut dihadiri oleh pegawai SPRM 

dan Ketua Unit Integriti, JPM serta pegawai-pegawai kanan 

dari JPM.  

 

1.3. Selain itu, Garis Panduan Pengurusan Geran Kewangan 

MITRA juga telah ditambahbaik berdasarkan khidmat nasihat 

dari  SPRM seperti berikut: 

 

a. Dokumen Kontrak telah ditambahbaik dengan 

memasukkan klausa dari Akta SPRM. Tindakan akan 

diambil berdasarkan Akta SPRM ke atas organisasi yang 

tidak mematuhi kontrak dan akan disenarai hitam. Mana-

mana organisasi yang melanggar kontrak akan dilaporkan 

kepada SPRM oleh pihak MITRA. 

 

b. Kelulusan geran untuk organisasi telah ditambahbaik 

dengan had maksima tidak melebihi RM300,000. Hanya 

satu geran sahaja akan diluluskan untuk satu organisasi 

yang menepati kriteria permohonan geran. 

 

c. Hanya pemohon yang memegang jawatan utama suatu 

organisasi boleh mengemukakan permohonan geran. 

Pemohon hanya boleh mewakili satu organisasi sahaja 

dan sekiranya didapati mewakili lebih dari satu organisasi, 

maka permohonan tersebut akan ditolak.  

 

d. Pelaksanaan Program Pembangunan Sosioekonomi 

Masyarakat India (PPSMI) tidak lagi bergantung kepada 

organisasi sahaja malah MITRA telah mengambil inisiatif 

untuk bekerjasama dengan agensi/pusat latihan bertauliah 

secara langsung. Melalui tindakan tersebut, ketirisan 

penyaluran geran dapat dihalang.  

 

e. Proses penilaian geran juga telah ditambah baik dari dua 

(2) peringkat kepada tiga (3) peringkat sekarang, iaitu: 

 

i. Proses saringan di peringkat seksyen adalah dengan 

menggunakan borang penilaian. Mana-mana 

organisasi yang gagal menepati kriteria permohonan 

seperti mana yang tertera dalam Garis Panduan akan 

ditolak. 

 

ii. Peringkat kelulusan oleh Jawatankuasa Kerja MITRA 

melibatkan pembentangan oleh organisasi yang telah 

berjaya di peringkat seksyen. Wakil Unit Integriti, JPM 

dan pegawai JPM akan juga terlibat di peringkat ini. 

Hanya permohonan geran yang tidak melebihi RM1 

juta boleh diluluskan di peringkat tersebut. 

 

iii. Peringkat ketiga iaitu Jawatankuasa MITRA JPM 

adalah melibatkan kelulusan geran melebihi RM1 juta. 

Mesyuarat ini akan dipengerusikan oleh Timbalan 

Ketua Setiausaha Kanan JPM dan melibatkan 

Pegawai-Pegawai Kanan JPM termasuk Ketua Unit 

Integriti, JPM. 

 

f. Selain itu, MITRA juga sentiasa mendapatkan khidmat 

nasihat dari SPRM untuk penambahbaikan berterusan 

dalam pengurusan geran kewangan. 

 

2. Kerajaan Perpaduan komited untuk memastikan peruntukan yang 

diberikan kepada MITRA  dimanfaatkan sepenuhnya bagi tujuan 

meningkatkan sosioekonomi masyarakat India dan akan terus 

menambahbaik proses pengurusan geran kewangan MITRA di 

kesemua peringkat. 
 

Sekian, terima kasih. 



NO SOALAN : 44 

 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA      : TUAN FATHUL HUZIR BIN AYOB [GERIK] 

 

TARIKH  : 25 MEI 2023 (KHAMIS) 

 

 

SOALAN 

 

TUAN FATHUL HUZIR BIN AYOB [GERIK] minta PERDANA 

MENTERI menyatakan apakah status permohonan dan pembinaan 

perumahan Generasi Ke 2 FELDA di seluruh negara.  

 

JAWAPAN 

 

YB DATO' SRI AZALINA BINTI OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Bagi projek Projek Perumahan Generasi Baharu Felda (PBGF) 

yang mencapai proses kerja 100% adalah di negeri Pahang di tapak 

Padang Piol, Selancar 4 dan 5, Keratong 4, Selendang 2 dan Sungai 

Koyan 1B. Di Negeri Sembilan di tapak Pasoh 1 dan Pasir Besar. Di 

negeri Johor melibatkan tapak Sungai Sibol dan Inas Utara. Di negeri 

Kedah melibatkan tapak di kawasan Laka Selatan dan Sungai Tiang.  

 

2. Projek PGBF yang status masih dalam pembinaan terdapat di 

negeri Pahang di tapak Sungai koyan tapak A dan B, Chini 3 dan Sungai 

Tekam . Di negeri Sembilan melibatkan tapak Palong 8, Bukit Jalor, 

Bukit Rokan Utara dan Pasoh 2. Di negeri Johor melibatkan tapak 

Moakil 1 dan 2, dan Papan Timur. Di negeri Perak melibatkan tapak di 

Lasah dan Gunung Besout. Di negeri Terengganu hanya melibatkan 

satu tapak di Kerteh 5. 

 

3. Pihak Kerajaan juga telah menjalankan semakan bajet terhadap 7 

tapak PGBF yang masih terbengkalai dengan menganggarkan 

peruntukan melalui Rolling Plan 4 (RP4) sebanyak RM 200 juta dan sesi 

semakan bajet ini telah dibentangkan pada 24 Februari 2023. Antara 

tapak yang terbengkalai adalah di negeri Johor di tapak Bukit Aping 

Timur dan Pasak. Di negeri Sembilan di tapak Pasoh 3, Palong 12 dan 

Palong 16. Di negeri Kelantan di tapak Chiku 5 dan di negeri 

Terengganu di tapak Kerteh 5. Status semasa, Jabatan/Agensi di bawah 

JPM sedang dalam Sesi Pemeriksaan dan Perakuan Bajet 

Pembangunan oleh Kementerian Ekonomi yang bermula pada bulan 

April dan dijangka selesai bulan Julai 2023 sebelum diangkat kepada 

Kementerian Kewangan. 

 

4. Bagi projek di 10 tapak di negeri Pahang diserahkan kepada 

Kerajaan Negeri Pahang. Antaranya di tapak Jengka 1, Jengka 11, Kota 

Gelanggi 2, Keratong 7, Bukit Tajau, Kampung Awah, Bukit Sagu 1, 

Jengka 6, Sungai Rentang dan Jengka 12. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA         : TUAN HAJI MOHD HASNIZAN BIN HARUN 

 [HULU SELANGOR] 

 

TARIKH  : 25 MEI 2023 (KHAMIS) 

 

 

SOALAN 

 
TUAN HAJI MOHD HASNIZAN BIN HARUN [HULU SELANGOR] 

minta PERDANA MENTERI menyatakan usaha dan langkah yang telah 

dilaksanakan oleh Kerajaan bagi mengatasi masalah saham FGV yang 

merudum. 

JAWAPAN 

 

YB DATO' SRI AZALINA BINTI OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Walaupun harga saham FGV telah merudum berbanding harga 

penyenaraian awam saham FGV pada harga RM4.55 sesaham, 

pelbagai usaha dan langkah telah dan sedang diambil oleh pihak 

pengurusan FGV dan FELDA, sebagai pemegang saham utama FGV.  

 

2. Sebahagian daripada usaha-usaha ini telah berjaya meningkatkan 

harga saham FGV terkini yang tutup pada 17 Mei 2023 pada harga 

RM1.45 sesaham, berbanding RM0.68 sesaham iaitu harga saham 

paling rendah FGV pada 14 Disember 2018. Peningkatan harga saham 

lebih 100% ini telah diperolehi di dalam tempoh masa 4-5 tahun di mana 

keuntungan kumpulan FGV telah bertambah baik. Kumpulan FGV telah 

merekod keuntungan selepas cukai dan minority (PATAMI) sebanyak 

RM1.1 billion pada tahun operasi 2022 berbanding kerugian sebanyak 

RM1.0 billion pada tahun 2018.  

 

3. Usaha dan langkah yang telah dan sedang di ambil oleh pihak 

FGV termasuk:  

 

a) Melupuskan aset tidak berprestasi dan bukan teras berjumlah 

lebih RM 330 juta sejak tahun 2012; 

b) Program transformasi yang telah dilaksanakan sejak tahun 

2019 melibatkan (1) Model Perladangan dan Kilang Sawit; (2) 

aktiviti penanaman semula pokok sawit; (3) kebolehkesanan 

tanaman sawit; (4) meningkatkan kawasan mekanisasi; 

c) Merealisasikan inisiatif penjimatan kos yang memberi tumpuan 

kepada perolehan dan modal insan; 

d) Pengukuhan proses dan sistem tadbir urus; dan 

e) Memperkembangkan bidang pertumbuhan baru melibatkan 

perniagaan bernilai tambah yang tinggi, khususnya Produk 

Pengguna berasaskan makanan.  

 

4. Secara keseluruhan, FGV sentiasa berusaha untuk berada dalam 

kedudukan untuk mencipta nilai dan pertumbuhan yang mampan melalui 

4 teras strategik utama, iaitu:  

 

a) penambahbaikan operasi;  

b) penembusan produk dan pasaran;  

c) perkembangan perniagaan baru yang dapat meningkatkan 

aktiviti nilai tambah tinggi dan keuntungan secara keseluruhan; 

serta; dan 

d) pembinaan kewangan dan keupayaan. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN  

 

DARIPADA  : TUAN HAJI BAKRI BIN JAMALUDDIN  

[ TANGGA BATU ] 

 

TARIKH  : 25 MEI 2023 (KHAMIS) 

 

 

SOALAN  

 

Tuan Haji Bakri bin Jamaluddin [ Tangga Batu ] minta MENTERI 

PENDIDIKAN TINGGI menyatakan bilakah program Diploma Fisioterapi 

yang tidak lagi selari dengan garis panduan dan keperluan WHO dan 

World Confederation for Physical Therapists (WCPT) hendak ditamatkan 

atau dijumudkan oleh pihak Kementerian dan Agensi Kelayakan 

Malaysia (Malaysian Qualifications Agency, MQA). 

  

JAWAPAN 

 

Tuan Yang di-Pertua, 

 

1. Agensi Kelayakan Malaysia (MQA) telah menerbitkan pelbagai 

dokumen sebagai asas pelaksanaan akreditasi, antaranya ialah 

Kerangka Kelayakan Malaysia (MQF), Kod Amalan Akreditasi 

Program (COPPA), Kod Amalan Audit Institusi (COPIA), Garis 

Panduan Amalan Baik (GGP) dan Standard Program (PS). 

 

2. Dalam proses penilaian akreditasi khususnya program Diploma 

Fisioterapi, penilaian dilaksanakan Bersama Majlis Profesion 

Kesihatan Bersekutu Malaysia (MPKBM) di bawah Kementerian 

Kesihatan Malaysia (KKM) dengan merujuk kepada dokumen 

Standard Program: Sains Perubatan dan Kesihatan yang 

diterbitkan oleh MQA. 

3. Standard ini telah dibentuk oleh panel pakar yang berpengalaman 

yang terdiri daripada wakil Pemberi Pendidikan Tinggi (PPT) awam 

dan swasta, Kementerian Kesihatan Malaysia (KKM), agensi-agensi 

Kerajaan yang berkaitan dan wakil industri berkaitan Sains 

Perubatan dan Kesihatan. 

 

4. Dalam pembangunan standard program dan berdasarkan 

konsultansi dengan pelbagai pihak berkepentingan di Malaysia, 

panel pakar telah menanda aras dengan amalan baik antarabangsa 

agar penawaran program Diploma Fisioterapi menepati keperluan 

semasa.  

 

Tuan Yang di-Pertua, 

 

5. Untuk makluman, World Health Organization (WHO) dan World 

Confederation for Physical Therapists (WCPT) hanya mengiktiraf 

kelayakan peringkat Ijazah Sarjana Muda dan ke atas. Bagi 

kelayakan Diploma di Malaysia di bawah Akta Profesion Kesihatan 

Bersekutu 2016 [Akta 774] Jadual Kedua, kelayakan Diploma 

Fisioterapi dikenali sebagai Jurupulih Perubatan. 

 

6. Diploma Fisioterapi yang disenaraikan di Malaysian Qualifications 

Register (MQR) adalah layak berdaftar sebagai Jurupulih Perubatan 

di bawah Akta 774 tersebut. 

 

7. Malah, berdasarkan penilaian kualiti yang dilaksanakan oleh MQA 

dan Majlis Profesion Kesihatan Bersekutu Malaysia (MPKBM), tiada 

keperluan untuk menjumudkan atau menamatkan program Diploma 

Fisioterapi sedia ada. 

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

DARIPADA : TUAN SYED SADDIQ BIN SYED ABDUL 

RAHMAN [MUAR] 

TARIKH : 25 MEI 2023 (KHAMIS) 

  

 

SOALAN  

  

TUAN SYED SADDIQ BIN SYED ABDUL RAHMAN [ MUAR ] minta 

KEMENTERIAN PELABURAN PERDAGANGAN DAN INDUSTRI 

menyatakan  

berdasarkan lawatan Perdana Menteri ke China pada tempoh hari 

:-                                                                    

(a)   apakah sumber pelaburan RM170 bilion dari 19 

Memorandum  Persefahaman yang dimeterai; dan     

                              

(b)  apakah sektor-sektor yang terlibat dalam pelaburan ini. 

JAWAPAN 
 

Tuan Yang di-Pertua, 

 

Kementerian Pelaburan, Perdagangan dan Industri (MITI) bertindak 

melaksanakan Misi Perdagangan dan Pelaburan (Trade and Investment 

Mission - TIM) yang merupakan salah satu inisiatif Kerajaan dalam usaha 

menarik pelaburan yang berkualiti ke dalam negara dan meningkatkan 

prestasi perdagangan antarabangsa. Lazimnya, TIM memberi tumpuan 

untuk memuktamadkan cadangan pelaburan dan perdagangan bernilai 

tinggi serta mampu mewujudkan peluang pekerjaan yang berpendapatan 

tinggi dalam pelbagai sektor ekonomi. 

 

Semasa lawatan rasmi YAB Perdana Menteri ke Republik Rakyat 

China (RRC) dari 29 Mac hingga 1 April 2023, MITI telah mengaturkan 

dua program perniagaan yang dipengerusikan oleh YAB Perdana Menteri 

dan telah berjaya menarik pelaburan berjumlah RM170 bilion seperti 

berikut: 

  

i. Program pertama ialah sesi Meja Bulat yang dihadiri oleh 

pemimpin industri dan ketua perniagaan RRC daripada sektor 

pembuatan dan perkhidmatan yang merangkumi 36 buah 

syarikat dari industri pembuatan menghasilkan komitmen 

pelaburan bernilai RM100.33 bilion. 

Sektor-sektor industri terlibat dalam komitmen pelaburan 

melalui sesi Meja Bulat ini termasuklah petrokimia, automotif, 

peralatan pengangkutan, elektrikal dan elektronik, teknologi 

pembinaan; serta sektor perkhidmatan seperti pusat data, 

telekomunikasi, e-dagang, pembankan dan perkhidmatan 

pengangkutan udara; dan 

  

ii. Program kedua pula adalah Forum Perniagaan Malaysia-China 

yang dihadiri lebih daripada 1,000 pemimpin-pemimpin 

perniagaan dari Malaysia dan RRC, memberi peluang 

berinteraksi dan berkongsi pandangan dengan YAB Perdana 

Menteri mengenai idea baharu, isu dan cabaran ekonomi 

semasa. Di Forum Perniagaan tersebut, YAB Perdana Menteri 

telah menyaksikan pertukaran 19 Memorandum Persefahaman 

(MoU) dan Perjanjian business-to-business (B2B) antara 

syarikat-syarikat Malaysia dan RRC dengan potensi pelaburan 

berjumlah RM69.74 bilion dalam sektor pendidikan, pusat data, 

kesihatan, automotif, hartanah dan logistik. 

  

Lawatan rasmi ini telah berjaya mencapai matlamatnya dalam 

mengukuhkan keyakinan pelabur-pelabur terhadap Malaysia di samping 

memperbaharui komitmen bagi memperkasa kerjasama, dan hubungan 

dua hala antara Malaysia dan RRC. 

  

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

PERTANYAAN : LISAN 

DARIPADA : YB DATO' WIRA DR. KU ABD RAHMAN 

BIN KU ISMAIL [KUBANG PASU] 

TARIKH : 25 MEI 2023 (KHAMIS) 

  

 

SOALAN  

 

YB DATO' WIRA DR. KU ABD RAHMAN BIN KU ISMAIL [ KUBANG 

PASU ] minta KEMENTERIAN PELABURAN PERDAGANGAN DAN 

INDUSTRI menyatakan 

1.  

a. apakah perancangan dan strategi Kementerian dalam usaha 

memperkasa industri halal bagi menjadikan Malaysia 

sebagai            hab halal di peringkat global sejajar dengan 

Pelan Induk Industri Halal 2030; dan        

                                                             

b. apakah langkah Kementerian untuk meningkatkan nilai 

tambah produk halal tempatan bagi memenuhi permintaan 

global. 

JAWAPAN 
 

Tuan Yang di-Pertua, 

  

Dalam menjadikan Malaysia sebagai peneraju industri Halal di 

peringkat global, Pelan Induk Industri Halal 2030 (HaIal Industry Master 

Plan 2030 - HIMP) telah dirangka dengan memberi tumpuan terhadap 

penghasilan produk dan perkhidmatan halal di sepanjang rantaian 

bekalan. Ia turut mengambil kira keperluan dan potensi pembangunan 

industri halal dengan memanfaatkan sub-sektor terpilih yang mempunyai 

nilai ditambah yang tinggi, menggalakkan penyertaan aktif Perusahaan 

Mikro, Kecil dan Sederhana (PMKS), terutamanya syarikat Bumiputera 

serta mempergiat pengkomersilan produk R&D dan inovasi halal. 

Pelaksanaan HIMP 2030 dijangka menyumbang kepada industri halal 

melalui peningkatan perdagangan dan pelaburan, penciptaan peluang 

pekerjaan dan pengukuhan integriti rantaian bekalan halal. 

  

Pasaran Halal global merupakan antara komponen penyumbang 

yang mempunyai potensi besar dalam pertumbuhan sosioekonomi 

negara. Sejajar dengan matlamat Kerajaan di bawah Rancangan 

Malaysia Keduabelas (RMKe-12), industri halal dikenal pasti sebagai 

antara industri strategik dan berimpak tinggi yang menyumbang kepada 

penjanaan semula ekonomi negara. Ianya merangkumi bidang kewangan 

Islam serta bidang perindustrian halal seperti penghasilan produk 

makanan & minuman, produk farmaseutikal serta produk-produk 

kosmetik & penjagaan diri. Berikutan peningkatan jumlah populasi Muslim 

dunia, saiz pasaran antarabangsa dijangka berkembang kepada USD7.7 

trilion (RM32.2 trilion) menjelang tahun 2030. 

 

Beberapa program/mekanisme yang sedang dilaksanakan oleh 

Kerajaan untuk meningkatkan nilai tambah produk halal tempatan bagi 

memenuhi permintaan global, antaranya termasuk: 

  

a. pembudayaan keusahawanan melalui program seperti Latihan 

Industri Halal yang akan menyediakan latihan industri Halal 

kepada syarikat Halal tempatan bagi mengamalkan best 

practices industri Halal untuk meningkatkan pengeluaran dan 

potensi kebolehpasaran produk Halal yang bernilai tinggi; 

  

b. pembangunan kapasiti seperti Halal Home Grown Champion-

Sourcing Partnership untuk meningkatkan jumlah syarikat 

juara halal tempatan agar berdaya saing memenuhi kualiti dan 

standard antarabangsa; dan 

  

c. peningkatan akses pembiayaan bersasar dan inklusif seperti 

GoHalal Financing Program dengan penyediaan bantuan 

kewangan bagi aktiviti pemasaran produk, peningkatan 

keupayaan dan kapasiti serta penambahbaikan fasiliti 

perniagaan. 

  

Pelaksanaan semua inisiatif secara lebih berkesan ini mampu 

memastikan peningkatan sumbangan industri Halal kepada Keluaran 

Dalam Negeri Kasar (KDNK) sebanyak 8.1% pada tahun 2025. Selain itu, 

struktur tadbir urus pembangunan industri halal yang diterajui oleh MITI 

dengan kerjasama agensi di bawah MITI iaitu MIDA, MATRADE dan HDC 

akan dapat terus memacu pertumbuhan industri ini serta 

mempertingkatkan akses syarikat-syarikat tempatan ke rantaian serantau 

dan global dalam pasaran halal antarabangsa. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   DATUK WAN SAIFULRUDDIN BIN WAN JAN 

                                [TASEK GELUGOR] 

 

TARIKH :   25 MEI 2023 (KHAMIS) 

 

 

SOALAN  

 

DATUK WAN SAIFULRUDDIN BIN WAN JAN [TASEK GELUGOR] 

minta PERDANA MENTERI menyatakan adakah Kerajaan akan 

memasukkan dalam draf Akta Pendanaan Politik satu klausa untuk 

mewajibkan peruntukan tetap bagi Dana Pembangunan Kawasan 

Parlimen kepada semua Ahli Dewan Rakyat tanpa mengira parti, dan 

bilakah Akta Pendanaan Politik itu akan dibentangkan di Parlimen. 

JAWAPAN  

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Yang Berhormat, Kerajaan komited dalam 

membanteras rasuah dan politik wang. Justeru itu, RUU Dana Politik 

termasuk cadangan baharu ini perlu diangkat semula untuk kelulusan 

dasar baharu oleh Jemaah Menteri.  

 

2.  Susulan perkembangan politik pasca Pilihanraya Umum 15, 

landskap politik di Malaysia turut mengalami beberapa perubahan di 

mana terdapat gabungan politik yang baru. Oleh yang demikian, sesi 

libat urus perlu diteruskan untuk mendapatkan maklum balas parti-parti 

politik dan pihak berkepentingan, agar RUU yang bakal digubal ini 

adalah inklusif dan komprehensif.  

 

3.  Dalam hal ini, RUU Dana Politik akan dicadang untuk dirujuk 

kepada Jawatankuasa Pilihan Khas (PSC) supaya semua Ahli-Ahli 

Dewan Rakyat boleh memberi pandangan dan cadangan supaya semua 

aspek yang penting berkenaan dana politik ini diambil kira. Selain 

daripada RUU Dana Politik, Kerajaan juga akan mengambil kira amalan 

dan perundangan yang sedia ada untuk mengatasi isu dana politik, 

antaranya Akta Suruhanjaya Pencegahan. Rasuah Malaysia 2009 [Akta 

694], Akta Kesalahan Pilihan Raya 1954 [Akta 5], Akta Pendaftar 

Pertubuhan 1966 [Akta 335] dan Akta Pengubahan Wang Haram, 

Pencegahan Pembiayaan Keganasan dan Hasil Daripada Kegiatan 

Haram 2001 [Akta 613]. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

DARIPADA : TUAN OSCAR LING CHAI YEW   

[SIBU]  

TARIKH : 25 MEI 2023 (KHAMIS)  
  

SOALAN  

  

TUAN OSCAR LING CHAI YEW [ SIBU ] minta KEMENTERIAN 

PELABURAN PERDAGANGAN DAN INDUSTRI menyatakan perincian 

penglibatan syarikat swasta dan GLC dalam pembangunan Ibu Kota 

Nusantara Indonesia serta cadangan membina lebuh raya atas landasan 

kereta api menghubungkan IKN dengan Sabah dan Sarawak. 

JAWAPAN 
 

Tuan Yang di-Pertua, 

  

Pembangunan Ibu Kota Nusantara (IKN) sebagai ibu negara 

Republik Indonesia yang baru menawarkan potensi pelaburan, 

perdagangan dan kolaborasi ekonomi yang lebih luas dalam pelbagai 

bidang untuk pemain-pemain industri dari Malaysia. Sebagai negara jiran 

yang terdekat dari segi geografi, Malaysia dijangka akan turut merasai 

impak limpahan ekonomi daripada pembangunan IKN, sama ada secara 

langsung atau tidak langsung, terutamanya bagi Sabah dan Sarawak. 

  

Bersempena Lawatan Rasmi YAB Perdana Menteri ke Republik 

Indonesia pada 8 Januari 2023, 10 syarikat Malaysia telah menzahirkan 

kesungguhan untuk melibatkan diri dalam pembangunan IKN dengan 

penyerahan 11 Surat Niat untuk mengambil bahagian dalam pelbagai 

sektor seperti perkhidmatan; pembangunan bandar dan hartanah; 

infrastruktur dan utiliti; perkhidmatan kesihatan; ekonomi digital; 

pembekalan bahan binaan; perkhidmatan kejuruteraan; dan 

perkhidmatan sokongan. Terkini, terdapat tambahan 4 syarikat Malaysia 

yang menyatakan hasrat menerusi Surat Niat untuk terlibat dalam 

pembangunan IKN. 

  

Bagi memanfaatkan peluang ekonomi yang terbit daripada 

pembangunan IKN, penglibatan syarikat-syarikat tempatan dalam 

menyediakan perkhidmatan bagi sektor-sektor strategik dianggap 

sebagai elemen penting dalam pelaksanaan projek pembangunan 

tersebut. Kerajaan Malaysia akan terus berusaha untuk mengetengahkan 

kepakaran syarikat-syarikat Malaysia di persada antarabangsa dan 

mencari peluang untuk lebih banyak syarikat Malaysia terlibat sepanjang 

tempoh pembangunan IKN. 

  

Kerajaan Republik Indonesia, secara dasarnya, menyambut baik 

hasrat Malaysia dan mengalu-alukan minat syarikat-syarikat dari 

Malaysia untuk menyertai pembangunan IKN. Oleh yang demikian, pihak 

Kerajaan akan terus memudahcara penglibatan syarikat-syarikat 

tempatan yang mana ianya juga akan dapat menyumbang ke arah 

peningkatan prestasi pelaburan dan perdagangan antara Malaysia dan 

Republik Indonesia, demi merealisasikan kesejahteraan rakyat di Sabah 

dan Sarawak dan negara amnya. 

   

Pihak Kerajaan sentiasa mengikuti perkembangan pembangunan 

IKN di Kalimantan Timur dan ketika ini, pihak Kementerian Pengangkutan 

tidak mempunyai sebarang cadangan untuk membina rangkaian rel 

kereta api bagi menghubungkan Sarawak dan Sabah dengan Brunei atau 

IKN. Buat masa ini, tumpuan sedang diberikan kepada penyediaan 

rangkaian rel bandar di bawah Projek Kuching Urban Transport System 

(KUTS) yang diterajui oleh Sarawak Metro di Sarawak manakala di 

Sabah, tumpuan diberikan kepada penambahbaikan infrastruktur kereta 

api serta mutu perkhidmatan kereta api Sabah yang diterajui oleh Jabatan 

Kereta api Negeri Sabah (JKNS). 

  

Namun begitu, pihak Kerajaan melalui Kementerian Pengangkutan 

bersedia untuk membantu mana-mana pihak yang berminat untuk 

menjalankan kajian kebolehlaksanaan berkaitan pembinaan lebuh raya 

atau landasan kereta api yang menghubungkan Sabah dan Sarawak 

dengan IKN. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

_________________________________________________________ 

 

PERTANYAAN  :  LISAN 

 

DARIPADA  :  DATUK ISKANDAR DZULKARNAIN BIN  

                                     ABDUL KHALID (KUALA KANGSAR) 

 

TARIKH   :  25 MEI 2023 (KHAMIS) 

 

 

SOALAN 

 

DATUK ISKANDAR DZULKARNAIN BIN ABDUL KHALID [ KUALA 

KANGSAR ] minta PERDANA MENTERI menyatakan pecahan 

perbelanjaan yang telah dibelanjakan sehingga kini bagi tujuan promosi 

dan pengiklanan jenama Malaysia Madani di seluruh negara. 

JAWAPAN 

 

DIJAWAB OLEH YB DATUK ARMIZAN MOHD ALI,  

MENTERI DI JABATAN PERDANA MENTERI  

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

 

1. Seperti sedia maklum, Malaysia MADANI merupakan agenda 

nasional yang didokong oleh pentadbiran dan Kerajaan pada masa 

sekarang. Usaha untuk mempromosikan Malaysia MADANI bukan 

bersifat eksklusif dan ianya dilaksanakan oleh semua Kementerian, 

Jabatan dan Agensi Kerajaan melalui platform dan medium yang 

bersesuaian. Inisiatif ini penting bagi meningkatkan penghayatan dan 

kefahaman rakyat mengenai aspirasi dan dasar semasa Kerajaan.   

 

2. Kos perbelanjaan terkini bagi program-program Malaysia MADANI, 

termasuk pengiklanan dan promosi adalah sebanyak RM7.4 juta. 

Sebahagian besar daripada peruntukan ini, terutamanya kos 

pemasangan papan iklan menggunakan peruntukan pentadbiran 

Kerajaan sebelum ini.  

 

3. Secara perbandingan, jumlah perbelanjaan yang pernah 

diperuntukkan untuk usaha promosi agenda nasional seperti Jelajah 

Aspirasi Keluarga Malaysia (JAKM) adalah sebanyak RM62 juta.  

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT        

MESYUARAT KEDUA, PENGGAL KEDUA 

         PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA : TUAN FONG KUI LUN [ BUKIT 

BINTANG ]  

 

TARIKH : 25 MEI 2023 (KHAMIS) 

 

SOALAN 

 

minta PERDANA MENTERI menyatakan usaha untuk menyemak 

semula elaun kakitangan awam yang bertugas di bandar-bandar 

besar seluruh negara kerana dibebani dengan kos sara hidup 

yang tinggi.  

JAWAPAN 

DIJAWAB OLEH YB DATUK ARMIZAN MOHD ALI,  

MENTERI DI JABATAN PERDANA MENTERI 

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

 

1. Pemberian Bayaran Imbuhan Sara Hidup (BISH) atau Cost of Living 

Allowance (COLA) yang diperkenalkan oleh Kerajaan pada tahun 2005 

melalui Pekeliling Perkhidmatan Bilangan 28 Tahun 2005 (PP Bil. 28 

Tahun 2005) adalah diperuntuk kepada penjawat awam Kumpulan 

Pengurusan dan Profesional dan Kumpulan Pelaksana di Semenanjung 

Malaysia bagi membantu mereka dalam menangani isu kenaikan kos sara 

hidup.  

 

2. BISH dibayar pada kadar RM150 hingga RM350 sebulan mengikut 

kumpulan perkhidmatan dan kawasan yang telah ditetapkan. Pada masa 

ini, perbezaan kadar BISH mengikut kawasan ditentukan berdasarkan 

faktor komponen utama kos sara hidup seperti makanan, perumahan dan 

pengangkutan dengan menggunakan data perbelanjaan isi rumah 

bulanan melalui laporan Household Expenditure Survey (HES) yang 

dikeluarkan oleh Jabatan Perangkaan Malaysia.  

 

3. Kerajaan sentiasa dari semasa ke semasa membuat kajian 

semakan elaun Perkhidmatan Awam secara keseluruhan berdasarkan 

prinsip-prinsip tertentu. Dalam melaksanakan kajian semakan elaun 

tersebut, pertimbangan dan perhatian secara berhati-hati perlu diberikan 

mengambil kira kemampuan kewangan Kerajaan kerana pelaksanaannya 

secara langsung memberi implikasi kepada perbelanjaan mengurus yang 

tinggi. 

 
Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   TAN SRI HAJI ABDUL HADI BIN AWANG 

                                [MARANG] 

 

TARIKH :   25 MEI 2023 (KHAMIS) 

 

 

SOALAN  

 

TAN SRI HAJI ABDUL HADI BIN AWANG [MARANG] minta 

PERDANA MENTERI menyatakan sejauh mana siasatan SPRM 

terhadap parti-parti dalam kerajaan berhubung perbelanjaan ketika 

PRU-15 termasuk sumber dana. 

JAWAPAN  

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Yang Berhormat, Suruhanjaya Pencegahan 

Rasuah Malaysia (SPRM) telah menjalankan siasatan berhubung parti-

parti terlibat yang mendapat pendanaan ketika PRU-15. Siasatan kes 

telah pun selesai dan hasil siasatan mendapati tiada sebarang unsur-

unsur penerimaan rasuah. 

 

2. Walau bagaimanapun, jika terdapat mana-mana orang yang 

mempunyai bukti baharu berhubung perkara ini boleh melaporkan 

kepada pihak SPRM dan siasatan dan tindakan lanjut sewajarnya akan 

dijalankan dengan kadar segera mengikut lunas undang-undang yang 

berkuatkuasa ketika ini. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN  : LISAN 

 

DARIPADA : DR. KELVIN YII LEE WUEN 

[BANDAR KUCHING] 

 

TARIKH  : 25 MEI 2023 (KHAMIS) 

 

 

SOALAN 

 

DR. KELVIN YII LEE WUEN [BANDAR KUCHING] minta PERDANA 

MENTERI menyatakan komitmen, tindakan dan garis masa Kerajaan 

mendedahkan Laporan Jawatankuasa Khas Pembaikan Sistem dan 

Undang-Undang Pilihan Raya (ERC) kepada umum dan melaksanakan 

syor-syor reformasi pilihan raya yang dicadangkan dalam Laporan ERC 

tersebut.  

JAWAPAN 

 

YB DATO' SRI AZALINA OTHMAN SAID,  

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Laporan Akhir Jawatankuasa Pembaikan Sistem dan Undang-

Undang Pilihan Raya (ERC) yang berstatus embargo mengandungi 49 

syor dan akan diteliti oleh sebuah Jawatankuasa Khas Kabinet. Kertas 

Jemaah Menteri yang telah memperolehi ulasan daripada semua 

Kementerian/agensi berkaitan mengenai perkara ini dijangka 

dibentangkan dalam Mesyuarat Jemaah Menteri pada 26 Mei 2023.  

 

2. Jawatankuasa Khas Kabinet yang ditubuhkan ini meneliti semua 

syor yang dikemukakan serta mengkaji kesesuaian pelaksanaannya. Ini 

kerana syor-syor ERC  melibatkan perundangan dan bidang kuasa 

pelbagai kementerian. Selain itu, syor-syor itu juga memerlukan pindaan 

ke atas sistem pilihan raya, undang-undang termasuklah pindaan 

kepada  Perlembagaan Persekutuan. 

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA         : DATUK HAJI AHMAD AMZAD BIN MOHAMED 

@ HASHIM [KUALA TERENGGANU] 

 

TARIKH  : 25 MEI 2023 (KHAMIS) 

 

 

SOALAN 

 

DATUK HAJI AHMAD AMZAD BIN MOHAMED @ HASHIM [KUALA 

TERENGGANU] minta MENTERI EKONOMI menyatakan secara 

terperinci statistik miskin tegar di Kuala Terengganu dan juga statistik 

permohonan Inisiatif Pendapatan Rakyat (IPR) oleh rakyat Kuala 

Terengganu. 

 

JAWAPAN 

 

Tuan Yang di-Pertua, 

 

Kementerian Ekonomi telah melancarkan Inisiatif Pendapatan Rakyat 

(IPR) pada 26 Februari 2023 sebagai salah satu langkah untuk 

menoktahkan kemiskinan tegar di Malaysia. Di bawah IPR, sebanyak 3 

inisiatif rintis telah diperkenalkan iaitu Inisiatif Usahawan Tani (INTAN), 

Inisiatif Usahawan Makanan (INSAN) dan Inisiatif Operator Perkhidmatan 

(IKHSAN). IPR dilaksana berasaskan pendekatan keseluruhan negara 

(whole-of-nation approach) dengan kerjasama Kerajaan, pihak swasta, 

NGO, universiti awam dan komuniti. Program ini merentasi ekosistem 

rantaian nilai dalam usaha menangani kemiskinan dan ketidaksamaan 

dibawah Rancangan Malaysia Kedua Belas, 2021 – 2025 (RMKe-12) 

serta prinsip Ihsan dalam Kerangka Dasar MADANI. Miskin tegar adalah 

isi rumah yang berpendapatan di bawah Pendapatan Garis Kemiskinan 

(PGK) Makanan. PGK Makanan Nasional tahun 2019 adalah RM1,169  

Proses permohonan dilaksanakan melalui laman sesawang IPR di 

alamat ipr.epu.gov.my yang dibangunkan khusus sebagai platform 

kepada orang awam yang berkelayakan untuk membuat permohonan. 

Bagi memastikan peserta yang memohon adalah layak, semakan silang 

akan dibuat dengan sistem data e-Kasih dan data penerima Sumbangan 

Tunai Rahmah (STR). Mengikut pangkalan data e-Kasih Unit 

Penyelarasan Pelaksanaan Jabatan Perdana Menteri (ICU, JPM) 

sehingga 15 Mei 2023, statistik miskin tegar di Terengganu adalah 

seramai 6,526 orang. Untuk daerah Kuala Terengganu pula, statistik 

miskin tegar secara terperinci adalah seramai 1,047 orang.  

Portal IPR telah dilancarkan pada 26 Februari 2023 dan permohonan 

dibuka kepada awam. Kaedah ini dapat menangani isu inclusion dan 

exclusion errors yang berlaku pada pangkalan data sedia ada. Sehingga 

15 Mei 2023, sebanyak 807 permohonan telah diterima dari Terengganu. 

Manakala, untuk daerah Kuala Terengganu, sebanyak 130 permohonan 

telah diterima yang terdiri daripada 42 permohonan INTAN, 66 

permohonan INSAN dan 22 permohonan IKHSAN.  

Kementerian Ekonomi menyedari bahawa tidak semua golongan 

miskin tegar memohon melalui portal IPR. Justeru, bagi memastikan tiada 

yang terpinggir, Kementerian Ekonomi Bersama Universiti Awam terpilih 

sedang melaksana proses pemetaan untuk memastikan Ketua Isi Rumah 

(KIR) miskin tegar dilibatkan sebagai peserta di bawah Program IPR yang 

bersesuaian mengikut minat mereka.  

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA PENGGAL KEDUA 

PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA : YB DATUK LARRY SOON @  

LARRY SNG WEI SHIEN [JULAU] 

 

TARIKH : 25 MEI 2023 (KHAMIS) 

 

 

SOALAN 

 

Minta PERDANA MENTERI menyatakan jumlah mangsa banjir di 

Sarawak pada awal bulan tahun 2023 yang lalu serta apakah bentuk   

sumbangan dan bantuan yang telah dihulurkan oleh Kerajaan dalam 

meringankan beban mangsa yang terlibat dengan musibah tersebut. 

JAWAPAN 

 

Tuan Yang di-Pertua, 

 

1. Bagi Monsun Timur Laut (MTL) 2022/2023, Kerajaan 

Persekutuan telah menyalurkan peruntukan awal berjumlah RM330 

juta kepada semua negeri bagi memastikan bantuan bencana dapat 

disampaikan dengan segera kepada mangsa-mangsa bencana yang 

layak dalam tempoh tersebut. 

 

2. Daripada jumlah tersebut, sebanyak RM19 juta telah disalurkan 

oleh Kerajaan Persekutuan melalui Agensi Pengurusan Bencana 

Negara (NADMA) kepada Pejabat Setiausaha Kerajaan Negeri 

Sarawak tujuan pemberian bantuan bencana MTL 2022/2023.  

 

3. Sehingga bulan Mei 2023, seramai 243 Ketua Isi Rumah (KIR) 

mangsa bencana di negeri Sarawak telah menerima Bantuan Wang 

Ihsan (BWI) sebanyak RM1,000 bagi setiap KIR yang melibatkan 

jumlah perbelanjaan sebanyak RM243 ribu. 

 

Sekian, terima kasih. 

 



NO SOALAN :  57 

  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

 

DARIPADA : DATO' SRI DR HJ ISMAIL  

BIN HJ ABD MUTTALIB [MARAN] 

   

TARIKH  : 25 MEI 2023 (KHAMIS)  

 

SOALAN  

  

DATO' SRI DR HJ ISMAIL BIN HJ ABD MUTTALIB [ MARAN ] minta 

KEMENTERIAN PELABURAN PERDAGANGAN DAN INDUSTRI 

menyatakan apakah usaha dan inisiatif strategik yang diambil oleh 

Kementerian untuk menarik lebih banyak pelaburan yang berkualiti dan 

bernilai tinggi ke negeri Pahang sekaligus mengukuhkan kedudukan 

negeri Pahang sebagai sebuah destinasi pelaburan pilihan. 

JAWAPAN 
 

Tuan Yang di-Pertua, 

  

Strategi promosi pelaburan Kerajaan adalah berdasarkan kepada 

kekuatan dan kesesuaian ekosistem di setiap negeri. Oleh itu, Kerajaan 

Persekutuan melalui Kementerian Pelaburan, Perdagangan dan Industri 

(MITI) dan Lembaga Pembangunan Pelaburan Malaysia (MIDA) telah 

bekerjasama secara strategik dengan Kerajaan Negeri Pahang dan 

agensi berkaitan untuk memperkasakan usaha penggalakan pelaburan, 

terutamanya dalam industri yang disasarkan di negeri Pahang. 

  

Antara usaha dan inisiatif strategik MITI dan MIDA untuk menarik 

pelaburan berkualiti ke Wilayah Pantai Timur khususnya Pahang, adalah 

seperti berikut: 

  

i. Menjalankan kerjasama dengan Kerajaan Negeri dan Koridor untuk 

menggalakkan pelaburan di kawasan ini. Mesyuarat Jawatankuasa 

Bersama Penyelarasan Industri (JBI) misalnya merupakan platform 

di antara MITI dan Kerajaan Negeri untuk berbincang, menyelaras, 

dan menetapkan hala tuju dasar berkenaan pelaburan, 

perdagangan antarabangsa, dan pembangunan industri; 

  

ii. Melaksanakan pelbagai aktiviti penggalakan pelaburan seperti 

seminar dan sesi libat urus sebagai platform perkongsian maklumat 

mengenai peluang pelaburan di rantau ini dan berhubung dengan 

bakal rakan kongsi dan pihak berkepentingan. Selain itu, MIDA juga 

telah terlibat secara aktif dengan komuniti tempatan dan pemain 

industri untuk mengumpul pandangan dan maklum balas tentang 

cara meningkatkan lagi iklim pelaburan di rantau ini; 

  

iii. Melaksanakan sesi libat urus bersama pelabur berpotensi di 

kawasan kurang membangun, khususnya di Kawasan Perindustrian 

Padang Tengku, Lipis dan Kawasan Perindustrian Rompin 

(dibangunkan oleh Perbadanan Kemajuan Negeri Pahang - PKNP) 

serta terlibat secara aktif dengan komuniti tempatan dan pemain 

industri untuk mengumpul pandangan dan maklum balas tentang 

cara meningkatkan lagi ekosistem pelaburan di rantau ini; 

  

iv. Memperkukuh ekosistem pelaburan termasuk menggalakkan 

pembangunan infrastruktur serta kemudahan utama melalui 

Pembiayaan Projek Menaiktaraf Infrastruktur Asas Kawasan 

Perindustrian Berintegrasi Sedia Ada (Projek Infra) di Bawah 

Rancangan Malaysia Ke-12 (RMK-12). Dasar sedemikian bertujuan 

untuk mewujudkan persekitaran perniagaan yang kondusif dan 

menarik lebih banyak pelaburan, sekali gus memacu pertumbuhan 

dan pembangunan ekonomi ke Pahang; 

  

v. Kajian Pelan Induk Bersepadu Guna Tanah Laluan Rel Pantai 

Timur telah diwujudkan oleh PlanMalaysia bagi memastikan 

pembangunan guna tanah di sepanjang jajaran Laluan Rel Pantai 

Timur (ECRL) di negeri Pahang dan sekitar stesen termasuklah 

pembangunan pelaburan Projek Pemacu Ekonomi (Economic 

Accelerator Project - EAP) dapat dikenalpasti dalam 

mengoptimumkan pembangunan ekonomi negeri Pahang; dan 

  

Kerajaan akan terus berusaha bagi menarik pelaburan langsung asing 

yang berkualiti tinggi ke Malaysia termasuk ke Pahang. Usaha ini akan 

dapat meningkatkan pertumbuhan ekonomi negara, memberi manfaat 

yang signifikan kepada rakyat serta memastikan Malaysia kekal sebagai 

destinasi pilihan pelabur. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   DATO' HAJI ADNAN BIN HAJI ABU HASSAN  

[KUALA PILAH] 

 

TARIKH :   25 MEI 2023 (KHAMIS) 

 

 

SOALAN 

 

DATO' HAJI ADNAN BIN HAJI ABU HASSAN [ KUALA PILAH ] minta                     

PERDANA MENTERI menyatakan langkah dan usaha Kerajaan dalam 

menggalakkan firma guaman swasta melaksanakan bantuan guaman 

secara percuma atau pro bono bagi memastikan lebih ramai rakyat yang 

tidak berkemampuan mendapat hak untuk diwakili peguam. 

 

JAWAPAN 

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang Dipertua,  

 

1.  Jabatan Bantuan Guaman (“JBG”) dipertanggungjawabkan 

memberi perkhidmatan bantuan guaman kepada golongan masyarakat 

yang layak dibantu khususnya golongan yang berpendapatan rendah 

iaitu individu yang mempunyai sumber kewangan di bawah suatu siling 

yang ditetapkan oleh undang-undang. JBG melaksanakan 

perkhidmatannya ini melalui peruntukan undang-undang di bawah Akta 

Bantuan Guaman 1971      [Akta 26]  seperti yang berikut: 

(a)    Khidmat nasihat guaman; 



NO SOALAN : 58 

(b)    Khidmat perwakilan kes sivil, jenayah dan syariah; 

(c)    Khidmat Pengantaraan; dan 

(d)    Khidmat Pendamping Guaman. 

 

3. Dalam menjalankan khidmat perwakilan kes sivil, jenayah dan 

syariah,  kebiasaannya akan dikendalikan sendiri oleh pegawai-pegawai 

JBG. Walau bagaimanapun, JBG juga boleh menugaskan kes-kes 

tertentu yang didaftarkan di JBG kepada peguam swasta yang berdaftar 

sebagai peguam panel JBG.  

 

4. Penugasan kes kepada peguam panel JBG akan dibayar mengikut 

kadar sebagaimana ditetapkan dalam Jadual Kedua, Peraturan-

Peraturan Bantuan Guaman 2017 dan kadar bayaran ini adalah lebih 

rendah daripada yang kebiasaannya  dikenakan oleh peguam swasta 

tersebut dan boleh dianggap sebagai CSR  peguam swasta walaupun 

bukan diberikan secara percuma. 

 

5. Melalui Pelan Strategik JBG 2019-2023, JBG berusaha untuk 

membudayakan perkhidmatan bantuan guaman secara pro bono dalam 

kalangan peguam panel JBG. Peguam-peguam panel JBG digalakkan 

untuk memberikan perkhidmatan secara pro-bono bagi kes kelima yang 

ditugaskan kepadanya. Melalui cara ini, penggunaan dana Kerajaan 

dapat dikurangkan sekaligus peguam panel juga dapat memberi 

sumbangan secara langsung kepada rakyat yang memerlukan. 

 

Sekian, terima kasih. 

 

 

 

 
 

 



                                                                                   NO SOALAN : 59  
 

  
 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA,  

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA : DATO’ SRI DR. HAJI ISMAIL BIN HAJI ABD. 

    MUTTALIB [MARAN]  

 

TARIKH  : 25 MEI 2023 (KHAMIS) 

 

 

SOALAN 

 

DATO’ SRI DR. HAJI ISMAIL BIN HAJI ABD. MUTTALIB [MARAN] 

minta PERDANA MENTERI menyatakan apakah usaha dan 

perancangan terperinci Kerajaan susulan penangguhan pewartaan 

Pelan Struktur Kuala Lumpur 2040 (PSKL 2040) sehingga akhir bulan 

Mei 2023 sebelum ia dapat dimuktamadkan. 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, pihak Dewan Bandaraya 

Kuala Lumpur (DBKL) telah menjadualkan enam (6) sesi libat urus 

bermula pada 18 sehingga 26 Mei 2023 susulan daripada keputusan 

YAB Perdana Menteri melanjutkan tempoh sesi libat urus bersama 

orang awam dan pihak berkepentingan sehingga 31 Mei 2023. Untuk 

melaksanakan perkara ini pihak DBKL telah meuar-uarkan secara atas 

talian bermula 18 Mei 2023 untuk orang awam dan pihak 

berkepentingan membuat pendaftaran bagi menyertai sesi libat urus 

Draf PSKL2040 ini. Orang awam dan pihak berkepentingan juga boleh 

memuat turun pindaan Draf PSKL2040 bermula pada 13 April 2023 

dalam portal rasmi DBKL di www.dbkl.gov.my.  

  

2. Sesi libat urus ini bertujuan memberi pemahaman dan penjelasan 

secara lebih meluas berkenaan pindaan terkini PSKL2040 setelah 

mengambil kira pandangan awam yang telah dilaksanakan melalui sesi 

pameran dan pandangan awam pada 18 Februari hingga 18 Mei 2020 

yang lalu.  

 

3. Selagi PSKL 2040 masih belum diwartakan, dasar dan strategi 

pembangunan di dalam PSKL 2020 yang diwartakan pada tahun 2004 

masih berkuatkuasa dan terpakai. Dari aspek kawalan pula, 

pembangunan perlulah mematuhi ketetapan sepertimana di dalam 

Pelan Tempatan Kuala Lumpur 2020 atau dikenali sebagai Pelan 

Bandar Raya Kuala Lumpur 2020 (PBRKL 2020) yang telah diwartakan 

pada 30 Oktober 2018. 

 

Sekian, terima kasih. 

 

 



NO SOALAN : 60 

 
 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :  LISAN 

 

DARIPADA  :  TUAN M. KULASEGARAN [IPOH BARAT] 

     

TARIKH   :  25 MEI 2023 (KHAMIS) 

 

 

SOALAN  

 

TUAN M. KULASEGARAN [IPOH BARAT] minta PERDANA MENTERI 

menyatakan jumlah kos pembinaan dan peruntukan yang telah dibelanja 

dan diluluskan oleh Kerajaan untuk tujuan Akademi Kehakiman di sebidang 

tanah dengan keluasan kira- kira 25 ekar di Nilai, Negeri Sembilan. 

 

JAWAPAN   

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Cadangan Penubuhan Akademi Kehakiman untuk Hakim Mahkamah 
Atasan telah ditangguhkan oleh Kerajaan terdahulu atas alasan tiada 
keperluan mendesak untuk membangunkan sebuah Akademi Kehakiman 
yang baharu. Oleh yang demikian, tiada peruntukan yang telah 
dibelanjakan. Walau bagaimanapun, Kerajaan Perpaduan akan meneliti 
semula perkara ini bersama-sama dengan Pejabat Ketua Pendatar 
Mahkamah Persekutuan. 
 
Sekian, terima kasih. 



NO SOALAN : 61 

 
 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

  

 

PERTANYAAN :  LISAN 

 

DARIPADA  :  YB DATUK SERI TAKIYUDDIN BIN HASSAN  

                               [KOTA BHARU] 

     

TARIKH   :  25 MEI 2023 (KHAMIS) 

 

 

SOALAN 

 

DATUK SERI TAKIYUDDIN BIN HASSAN [KOTA BHARU] minta 

PERDANA MENTERI menyatakan apakah jaminan Kerajaan dalam 

memastikan prinsip kebebasan institusi badan kehakiman sentiasa 

dipertahankan serta dilindungi daripada sebarang tekanan, pengaruh dan 

campur tangan pihak lain. 

 

 

 

 

 

 

 

 

 

  



NO SOALAN : 61 
 

 
 

JAWAPAN 

 

YB DATO’ SRI AZALINA OTHMAN SAID, 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, prinsip Asas Kebebasan 

Badan Kehakiman dalam the Seventh United Nations Congress on the 

Prevention of Crime and the Treatment of Offenders pada tahun 1985, 

negara hendaklah menjamin kebebasan Badan Kehakiman dan adalah 

menjadi tanggungjawab Kerajaan menghormati dan memastikan 

pematuhan kepada kebebasan Badan Kehakiman. UN Kongress tersebut 

turut menetapkan jaminan kepada anggota Badan Kehakiman untuk 

memutuskan kes tanpa apa-apa halangan, pengaruh tidak wajar, tekanan, 

paksaan, ugutan atau campur tangan secara langsung atau tidak langsung 

daripada mana-mana pihak.  

 

2. Dalam konteks ini, kerangka Badan Kehakiman yang bebas adalah 

bermula daripada pemilihan anggota Badan Kehakiman berdasarkan 

peruntukan Perkara 122AB(1) dan Perkara 122B(1) Perlembagaan 

Persekutuan,  pelantikan anggota Badan Kehakiman  masing-masing 

adalah dilantik oleh Yang di-Pertuan Agong ata nasihat Perdana Menteri.  

 

3. Dalam hal pelantikan anggota Badan Kehakiman, Suruhanjaya 

Pelantikan Kehakiman (“SPK”) memainkan peranan semak dan imbang 

(“check and balance”) agar proses pelantikan tersebut adalah bebas 

seperti yang diperuntukkan dalam subseksyen 21(a) dan (b) Akta 

Suruhanjaya Pelantikan Kehakiman 2009 [Akta 695], yang menggariskan 

peranan SPK untuk menerima permohonan dan memilih orang-orang yang 

berkelayakan yang sesuai dan wajar dilantik menganggotai Badan 

Kehakiman.  

4. Tempoh memegang jawatan bagi mana-mana anggota Badan 

Kehakiman adalah sepertimana yang diperuntukkan dalam Perlembagaan 

Persekutuan, kecuali beliau meletakkan jawatannya atau dipecat atas syor 

tribunal khas yang ditubuhkan di bawah Perkara 125(4) Perlembagaan 

Persekutuan. Selain daripada dua keadaan yang di nyatakan di atas, 

Kerajaan menjamin bahawa anggota Badan Kehakiman adalah bebas 

untuk menjalankan fungsi dan tugas kehakimannya dalam tempoh 

perkhidmatannya.  

 

5. Dalam hal ini, sebagai sebuah negara yang mengamalkan sistem 

demokrasi, Kerajaan sentiasa memberi jaminan bahawa tiada sebarang 

campur tangan daripada mana-mana pihak termasuklah badan eksekutif 

dalam mana-mana kes sama ada melibatkan pemimpin tertinggi kerajaan 

mahupun sesiapa sahaja.   Berdasarkan kepada prinsip dan dasar Madani, 

semua pihak perlu menghormati institusi kehakiman negara yang telus 

menjunjung kedaulatan undang-undang. 

 

Sekian, terima kasih.  

 



SOALAN NO : 62 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA : TUAN TAN KOK WAI  

[CHERAS] 

 

TARIKH  : 25 MEI 2023 (KHAMIS) 

 

 

SOALAN 

 

TUAN TAN KOK WAI [CHERAS] minta MENTERI PEMBANGUNAN 

USAHAWAN DAN KOPERASI menyatakan   bagaimana Kerajaan 

memastikan wujudnya keadaan pasaran yang menggalakkan untuk peniaga-

peniaga tempatan SMEs dan MSMEs di dalam pasaran platform digital e-dagang, 

berbanding dengan peniaga-peniaga asing yang turut bersama berniaga di 

platform tersebut.    

JAWAPAN 

 

Tuan Yang Di Pertua, 

 

1. Bagi memastikan wujudnya keadaan pasaran yang menggalakkan 

untuk peniaga-peniaga tempatan, khususnya Perusahaan Mikro, Kecil 

dan Sederhana (PMKS) di dalam pasaran platform digital  

e-dagang, Kementerian Pembangunan Usahawan dan Koperasi 

(KUSKOP) telah melancarkan sebuah platform pembangunan ekosistem 

keusahawanan digital iaitu MyMall. Platform MyMall yang dilancarkan 

pada 12 April 2022 ini terdiri daripada empat paksi utama iaitu e-dagang, 

latihan, pembiayaan dan pemasaran, di mana agensi-agensi KUSKOP 

telah dihimpunkan bagi menawarkan perkhidmatan-perkhidmatan 

mereka di bawah satu bumbung digital.   

 

2. Platform MyMall juga telah menyediakan ruang pemasaran dalam 

talian secara percuma terhadap produk atau perkhidmatan yang 

ditawarkan PMKS tempatan. Selain menikmati platform e-dagang tanpa 

caj, usahawan tempatan yang berdaftar di MyMall memiliki kelebihan 

termasuklah diberi akses terhadap alat-alat bantuan perniagaan 

(business development tools), latihan keusahawanan, serta peluang 

mendapatkan pembiayaan perniagaan. Platform ini telah mula 

beroperasi sepenuhnya sejak bulan Oktober 2022. Sehingga 17 Mei 

2023, sebanyak 867 orang usahawan telah menyertai MyMall dengan 

melibatkan 1,336 produk dan mencatatkan nilai jualan sebanyak RM2.6 

juta. 

 

3. Selain itu, KUSKOP melalui UDA Holdings Berhad dengan produk 

MARI Mart (Produk Barang Keperluan) dan Kirana (Produk 

Berkonsepkan Kraf), akan turut serta menyokong usaha Kementerian 

dengan memasarkan produk-produk mereka melalui platform MyMall. 

UDA Holdings melalui Program Insentif Usahawan juga menyediakan 

bantuan kepada usahawan-usahawan di bawah UDA, yang berminat 

untuk memasarkan produk dalam platform digital e-dagang. 
 

 

Sekian, terima kasih. 

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA       :     

 

TUAN HAJI AHMAD JOHNIE BIN ZAWAWI [IGAN] 

TARIKH             : 25 MEI 2023 (KHAMIS) 

 

 

 

SOALAN 

 

TUAN HAJI AHMAD JOHNIE BIN ZAWAWI [IGAN] minta MENTERI 

PERTAHANAN menyatakan berapa jumlah veteran Angkatan Tentera 

Malaysia di Sarawak dan berapa jumlah yang berdaftar dengan Jabatan 

Hal Ehwal Veteran. Apakah usaha Kementerian bagi memastikan mereka 

ini berdaftar dengan JHEV ATM. Apakah jenis bantuan yang diberikan 

kepada mereka. 

JAWAPAN 

 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

Tuan Yang diPertua 

 

1. Sehingga 30 April  2023 jumlah Veteran ATM yang telah berdaftar 

di Negeri Sarawak  adalah seramai 16,009 orang Veteran ATM yang 

terdiri daripada 9,797 orang Veteran ATM berpencen, 4,657 orang 

Veteran ATM Tidak Berpencen dan 1,555 orang penerima pencen 

terbitan (waris,balu/duda).  

 

2. Kementerian, melalui Jabatan Hal Ehwal Veteran ATM (JHEV ATM) 

sentiasa proaktif dan berusaha dalam menjejaki golongan Veteran ATM 

yang belum berdaftar dari masa ke semasa melalui program inisiatif turun 

padang melibatkan JHEV Cawangan Negeri ke daerah-daerah di seluruh 

negeri dengan program-program yang dirancang bersama pimpinan 

tertinggi Kementerian dalam usaha menjejaki dan menyalurkan pelbagai 

bentuk bantuan kebajikan kepada Veteran ATM yang layak tanpa mengira 

dimana jua lokasi mereka berada.  

 

3. Kerajaan sentiasa mengambil tanggungjawab dalam membela 

nasib warga Veteran ATM yang telah menaburkan khidmat bakti serta 

berkorban demi kedaulatan negara dengan pelbagai bentuk bantuan 

kebajikan, perubatan, sosioekonomi dan inisiatif perumahan (sama ada 

berbentuk baik pulih/bina baharu rumah) kepada veteran sebagai tanda 

penghargaan atas pengorbanan dan khidmat bakti yang telah dicurahkan 

demi kedaulatan dan keselamatan Negara.  

 

Sekian, terima kasih. 

 



   NO. SOALAN: 64 

1  
  

  PEMBERITAHUAN PERTANYAAN LISAN  DEWAN RAKYAT 

MESYUARAT KEDUA, PENGGAL KEDUA 

       PARLIMEN KELIMA BELAS 

  

 
  

PERTANYAAN : LISAN   

  

DARIPADA  :  YB DR. AHMAD FAKHRUDDIN BIN  

FAKHRURAZI ( KUALA KEDAH )  

 

TARIKH  :  25 MEI 2023 (KHAMIS) 

  

  

SOALAN 

  

Minta PERDANA MENTERI menyatakan peranan Kerajaan dalam 

menangani 

isu penghinaan agama yang berleluasa di media sosial. 

  

  

  

  

  

  

  

  

  

  

  

  

  

  

 



   NO. SOALAN: 64 

2  
  

JAWAPAN  

  

YB SENATOR DATO’ SETIA DR. HAJI MOHD NA’IM  

BIN HAJI MOKHTAR 

MENTERI DI JABATAN PERDANA MENTERI (HAL EHWAL AGAMA)  

  

Tuan Yang di-Pertua,  

1. Kerajaan memandang serius isu berkaitan penghinaan terhadap 

agama Islam dalam memastikan kesucian agama Islam di negeri ini terus 

terpelihara. Dalam hal ini, Kerajaan akan mengambil tindakan tegas 

terhadap mana-mana pihak yang membangkitkan isu sensitif khususnya 

menerusi penyebaran maklumat yang mempersenda  agama di negara 

ini kerana perbuatan tersebut boleh mengganggu ketenteraman dan 

keharmonian  rakyat berdasarkan peruntukan undang-undang sedia ada 

seperti berikut: 

 

I. Seksyen 298 Kanun Keseksaan yang menyebut mengenai 

dengan sengaja mengeluarkan perkataan, bunyi, isyarat dan 

sebagainya berniat hendak melukakan perasaan keagamaan 

seseorang;  contoh kes, bekas hos sukarela sebuah kelab 

komedi, didenda RM8,000 selepas mengaku bersalah 

di Mahkamah Sesyen terhadap pertuduhan melukakan perasaan 

orang lain dengan menyentuh isu agama ketika membuat 

persembahan komediri (stand up comedy) pada Jun 2022.  Dia 

didakwa telah melakukan suatu kesalahan yang boleh dihukum di 

bawah Seksyen 298 Kanun Keseksaan dan jika disabit 

kesalahan, tertuduh boleh dijatuhkan hukuman penjara selama 

tempoh yang boleh sampai setahun, atau dengan denda, atau 

dengan kedua-duanya. 

 

II. Seksyen 298A Kanun Keseksaan iaitu mengenai perlakuan 

menulis, bercakap, mempromosi, membantu, menganjur, 

mengatur dan sebagainya apa-apa aktiviti yang menyebabkan 

atau boleh menyebabkan ketidakharmonian, perpecahan atau 

perasaan permusuhan, benci-membenci atau niat jahat, atau 

memudaratkan keharmonian atau perpaduan di atas alasan 

https://www.utusan.com.my/?s=Mahkamah+Sesyen

agama. Contoh kes, seorang pemilik akaun Facebook, dijatuhkan 

hukuman penjara 10 tahun 10 bulan pada 8 Mac 2019 di 

Mahkamah Sesyen Kuching, Sarawak  mengikut Seksyen 298A 

Kanun Keseksaan dan Seksyen 233 Akta Komunikasi dan 

Multimedia (AKMM)1998, atas 10 pertuduhan memuat naik 

komen berbentuk penghinaan terhadap agama Islam dan Nabi 

Muhammad SAW.  

 

III. Seksyen 295 Kanun Keseksaan berhubung memusnahkan, 

merosakkan atau mencemarkan tempat sembahyang dengan 

niat mengaibkan agama golongan tersebut; dan  

 

IV. Seksyen 233 Akta Komunikasi dan Multimedia 1998 yang 

memperuntukkan mengenai kesalahan penggunaan tidak wajar 

kemudahan rangkaian atau perkhidmatan rangkaian dan lain-lain. 

Sebagai contoh, pada 29 Jun 2020, seorang penyelia kilang 

perabot didenda RM6,000 atau penjara tiga bulan oleh 

Mahkamah Sesyen akibat menghantar komunikasi jelik dan 

menghina agama islam menerusi akaun Facebook dengan niat 

menyakiti hati orang lain mengikut Seksyen 233 (1)(a) Akta 

Komunikasi dan Multimedia 1998 dan boleh dihukum mengikut 

Seksyen 233(3) akta sama, yang memperuntukkan hukuman 

denda maksimum RM50,000 atau penjara maksimum satu tahun, 

jika sabit kesalahan. 

 

2. Umat Islam sama sekali dilarang menjadikan agama sebagai 

bahan gurauan dan jenaka, apatah lagi ia dibuat demi meraih 

tontonan dan mengikuti trend terkini. Firman Allah SWT di dalam 

surah al-An’am ayat 70 yang bermaksud : 

 

“Dan jauhkanlah diri dari orang-orang yang menjadikan 

agama mereka sebagai permainan dan hiburan, dan mereka 

pula telah diperdayakan oleh kehidupan dunia dan 

peringatkanlah (mereka) dengan Al-Quran itu supaya tiap-

tiap diri (di akhirat kelak) tidak terjerumus (ke dalam azab 

neraka) dengan sebab apa yang ia telah usahakan (dari 

perbuatan yang buruk dan keji).” 

4. Sehubungan itu, bagi membendung sebarang bentuk penghinaan 

terhadap agama Islam di negara ini, Kerajaan melalui Jabatan Kemajuan 

Islam Malaysia (JAKIM) sentiasa bekerjasama dengan pihak berkuasa 

agama negeri dan agensi Penguat Kuasa yang berkaitan bagi menangani 

kes yang melibatkan penghinaan agama Islam melalui pelbagai platform 

antaranya : 

 

(i) Bekerjasama dengan Majlis Agama Islam Negeri (MAIN) dan 

Jabatan Agama Islam Negeri (JAIN) dalam aspek pemantauan 

dan tindakan di bawah peruntukan undang – undang kesalahan 

jenayah syariah. 

 

(ii) Memperkukuh kerjasama dengan pihak PDRM dan SKMM bagi 

membanteras kegiatan menghina agama Islam.  

 

(iii) Meluaskan hebahan melalui media sosial, media cetak dan 

media elektronik bagi mendidik masyarakat tentang nilai-nilai 

murni serta hormat menghormati dalam kepelbagaian agama. 

 

(iv) Memberi khidmat nasihat agama dan melaksana istitabah 

kepada mereka yang terlibat bagi membantu mengembalikan 

kefahaman dan akidah yang selari dengan ajaran agama Islam. 

 

(v) Memperbanyakkan program-program berbentuk keharmonian 

agama dan kaum melalui kerjasama erat dengan Pertubuhan 

Bukan Kerajaan (NGO) untuk menyebarluaskan maklumat dan 

kefahaman tentang kepentingan memelihara keharmonian 

agama dan kaum di Malaysia. 

 

(vi) Menyemarakkan peranan masjid – masjid utama yang turut 

berfungsi memberi penjelasan kepada para pengunjung tentang 

keindahan dan kesucian Islam. 

Sekian, terima kasih. 



NO. SOALAN : 65 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, PARLIMEN KELIMA 

BELAS TAHUN 2023 

 

PERTANYAAN :   LISAN 

 

DARIPADA : DATO' ROSOL BIN WAHID 

        [ HULU TERENGGANU ] 

 

TARIKH : 25 MEI 2023 (KHAMIS) 

 

SOALAN 

 

DATO' ROSOL BIN WAHID [ HULU TERENGGANU ] minta MENTERI 

PERDAGANGAN DALAM NEGERI DAN KOS SARA HIDUP 

menyatakan berapa jumlah terkini perniagaan yang berdaftar dengan 

Kementerian untuk menyertai inisiatif Menu Rahmah. Adakah terdapat 

peniaga yang menarik diri daripada menyertai inisiatif ini sejak ia 

dilancarkan dan sekiranya ada, apakah punca ia berlaku. 

JAWAPAN 

 

Yang di- Pertua, 

 

Menu RAHMAH merupakan salah satu inisiatif di bawah Payung 

RAHMAH bagi mendepani isu kenaikkan harga makanan siap dimasak 

yang menjadi kegusaran kepada rakyat terutamanya golongan B40. 

Kenaikan harga makanan ini disebabkan kenaikan harga barang mentah 

yang perlu ditanggung oleh pengusaha makanan. 

 

KPDN telah mengadakan sesi libat urus bersama persatuan-persatuan 

pengusaha makanan pada 26 Januari 2023. Melalui sesi libat urus ini, 

pihak persatuan pengusaha restoran telah bersetuju dan menyambut baik 

cadangan daripada KPDN agar pihak restoran menyediakan menu sajian 

yang mesra kepada rakyat terutamanya golongan B40 yang dikenali 

sebagai Menu RAHMAH.  

 

Pihak industri bersetuju harga bagi Menu RAHMAH ini dijual kepada 

pelanggan pada kadar tidak melebihi RM5.00 bagi satu hidangan untuk 

menu makan tengah hari atau makan malam. Menu yang dipersetujui 

adalah makanan yang seimbang iaitu mengandungi karbohidrat (nasi), 

serat (sayur atau buah) protein (ikan atau ayam) dan minuman. 

 

Menu Rahmah merupakan Private Driven Initiative daripada pengusaha 

makanan/ restoran. Menu RAHMAH telah dilancarkan pada 31 Januari 

2023 dan sehingga hari ini sebanyak 1,706 premis yang menawarkan 

Menu RAHMAH. 

 

KPDN sedang melaksanakan penilaian program-program di bawah 

Inisaitif Payung RAHMAH termasuk Menu RAHMAH. KPDN sedang 

mengumpulkan maklumat senarai peniaga yang telah menarik diri dari 

menawarkan Menu RAHMAH. Sekretariat Payung RAHMAH telah 

dibentuk bagi membuat satu laporan penilaian selepas semua maklumat 

dikumpulkan. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

_________________________________________________________ 

 

PERTANYAAN  :  LISAN 

 

DARIPADA  :  DATO' SRI DR. HAJI ISMAIL BIN HAJI ABD. 

                                     MUTTALIB (MARAN) 

 

TARIKH   :  25 MEI 2023 (KHAMIS) 

 

 

SOALAN 

 

DATO' SRI DR. HAJI ISMAIL BIN HAJI ABD. MUTTALIB [ MARAN ] 

minta PERDANA MENTERI menyatakan perincian terkini kos 

perbelanjaan bagi penjenamaan Kerajaan Malaysia Madani termasuk kos 

perunding, acara jelajah, percetakan, pembelian iklan, papan iklan 

billboard, sewaan bas, serta kos lain sejak ia mula dilancarkan pada         

19 Januari 2023. 

JAWAPAN 

 

DIJAWAB OLEH YB DATUK ARMIZAN MOHD ALI,  

MENTERI DI JABATAN PERDANA MENTERI  

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

 

1. Seperti sedia maklum, Malaysia MADANI merupakan agenda 

nasional yang didokong oleh pentadbiran dan Kerajaan pada masa 

sekarang. Usaha untuk mempromosikan Malaysia MADANI bukan 

bersifat eksklusif dan ianya dilaksanakan oleh semua Kementerian, 

Jabatan dan Agensi Kerajaan melalui platform dan medium yang 

bersesuaian. Inisiatif ini penting bagi meningkatkan penghayatan dan 

kefahaman rakyat mengenai aspirasi dan dasar semasa Kerajaan.  

 

2. Kos perbelanjaan terkini bagi program-program Malaysia MADANI, 

termasuk pengiklanan dan promosi adalah sebanyak RM7.4 juta. 

Sebahagian besar daripada peruntukan ini, terutamanya kos 

pemasangan papan iklan menggunakan peruntukan pentadbiran 

Kerajaan sebelum ini.  

 

3. Secara perbandingan, jumlah perbelanjaan yang pernah 

diperuntukkan untuk usaha promosi agenda nasional seperti Jelajah 

Aspirasi Keluarga Malaysia (JAKM) adalah sebanyak RM62 juta. 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA,  

PARLIMEN KELIMA BELAS TAHUN 2023 

 

 

PERTANYAAN :  LISAN 

 

DARIPADA  :  TUAN M. KULASEGARAN [IPOH BARAT] 

     

TARIKH   :  25 MEI 2023 (KHAMIS) 

 

 

SOALAN 

 

TUAN M. KULASEGARAN [IPOH BARAT] minta  

PERDANA MENTERI menyatakan usaha terkini Kerajaan dalam 

perancangan memisahkan peranan Peguam Negara dan  

Pendakwa Raya. 

JAWAPAN    

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Mesyuarat Jemaah Menteri pada 15 Jun 2022 telah bersetuju 

dengan syor Jawatankuasa Khas Kabinet Mengenai Anti-rasuah 

(JKKMAR) supaya Kertas Pertimbangan berkaitan Hasil Kajian 

Pengasingan Kuasa Pendakwa Raya dan Peguam Negara 

ditangguhkan kerana perkara ini melibatkan implikasi kewangan dan 

perundangan yang besar serta kajian yang lebih mendalam perlu 

dijalankan oleh  

Jabatan Peguam Negara. 

 

2. Jabatan Peguam Negara juga telah memberi taklimat berkenaan 

dengan status kajian kepada YB Menteri di Jabatan Perdana Menteri 

(Undang-Undang dan Reformasi Institusi) pada 7 Disember 2022 dan 

beberapa perbincangan dalaman telahpun diadakan.  

 

3. Buat masa ini, Kerajaan sedang membuat beberapa perincian 

terhadap Kertas Jemaah Menteri termasuk kesesuaian perkara ini 

dirujuk ke Jawatankuasa Pilihan Khas supaya perkara ini dapat diteliti 

secara holistik dengan mengambilkira pandangan daripada Ahli-ahli 

Parlimen Blok Kerajaan dan Blok Pembangkang. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA,  

PARLIMEN KELIMA BELAS TAHUN 2023 

 

 

PERTANYAAN  : LISAN 

 

DARIPADA : TUAN CHIEW CHOON MAN [MIRI] 

 

TARIKH  : 25 MEI 2023 (KHAMIS) 

 

 

SOALAN 

 

TUAN CHIEW CHOON MAN [MIRI] minta PERDANA MENTERI 

menyatakan pendirian Kerajaan dan bila Kerajaan bersedia untuk 

memperuntukkan 35 peratus kerusi Dewan Rakyat kepada Sabah dan 

Sarawak bagi menegakkan semangat Perlembagaan Persekutuan dan 

memartabatkan kedudukan Sabah dan Sarawak dalam Persekutuan. 

JAWAPAN 

 

YB DATO' SRI AZALINA OTHMAN SAID,  

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, Suruhanjaya Pilihan Raya 

(SPR) merupakan pihak yang bertanggungjawab untuk melaksanakan 

Urusan Kajian Semula Persempadanan berdasarkan keperluan di bawah 

Fasal (2) Perkara 113 Perlembagaan Persekutuan.  

 

2. Bagi melaksanakan cadangan pertambahan kerusi Dewan Rakyat 

bagi negeri Sabah dan Sarawak, pindaan kepada Perkara 46 

Perlembagaan Persekutuan berkaitan komposisi Ahli Dewan Rakyat perlu 

dibuat terlebih dahulu dan pindaan ini perlu mendapat persetujuan 2/3 

daripada jumlah Ahli Dewan Rakyat.  

 

3. Kajian akan dilaksanakan berkenaan perkara ini sebelum ia 

dibentangkan kepada Jemaah Menteri untuk pertimbangan dan 

persetujuan dasar.  

 

4. Kajian mengenai perkara ini dijangka akan mengambil sedikit masa 

oleh sebab ia melibatkan pindaan undang-undang khususnya berkaitan 

Perlembagaan Persekutuan. 

 

Sekian, terima kasih.  

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA         : DATO' MOHD ISAM BIN MOHD ISA 
 [TAMPIN] 

 

TARIKH  : 25 MEI 2023 (KHAMIS) 

 

SOALAN 

 
DATO' MOHD ISAM BIN MOHD ISA [TAMPIN] minta PERDANA 

MENTERI menyatakan perancangan jangka pendek, sederhana dan 

panjang untuk menyelesaikan masalah gangguan bekalan air di 

kawasan-kawasan tanah rancangan FELDA yang sering berlaku serta 

mengganggu urusan para penduduk.  

JAWAPAN 

 

YB DATO' SRI AZALINA BINTI OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 
 

Tuan Yang di-Pertua, 

 

1. Untuk makluman Yang Berhormat, skop kerja membekal air 

terawat (termasuk pengoperasian dan penyelenggaraan aset-aset 

terlibat bagi pembekalan air terawat) adalah di bawah tanggungjawab 

operator air negeri atau pihak berkuasa air tempatan iaitu Syarikat Air 

Negeri Sembilan (SAINS). Walau bagaimanapun, FELDA telah 

menerima peruntukan sebanyak RM61.1 juta bagi kerja-kerja menaik 

taraf sistem bekalan air FELDA di Negeri Sembilan di bawah peruntukan 

Rancangan Malaysia Kesebelas (RMK-11) yang merangkumi 11 pakej 

secara keseluruhan. 7 pakej telah diserahkan kepada pihak SAINS 

untuk pengoperasian dan penyelenggaraan. Baki 4 pakej adalah di 

dalam pembinaan (kemajuan kerja bagi 4 pakej ini telah melebihi 85%). 

1 dari 4 pakej dalam pembinaan tersebut terletak di daerah tampin 

seperti berikut:- 

a) Pakej 18: Membina, Memasang, Menguji Dan Mentauliah 

Sebuah Menara Tangki Air Baru Berkapasiti 1.3MLD Serta 

Kerja-Kerja Berkaitan Di Felda Bukit Jalor, Mukim Ayer 

Kuning, Daerah Tampin, Negeri Sembilan Darul Khusus. 

 

2. Pihak FELDA juga telah membuat permohonan menaik taraf 

sistem bekalan air FELDA di Negeri Sembilan di bawah peruntukan 

Rancangan Malaysia Kedua Belas (RMK-12), Rolling Plan 3 (RP3) 

tetapi tidak diluluskan oleh pihak JPM/MOF kerana FELDA bukanlah 

badan yang bertanggungjawab untuk membekal air terawat kepada 

pengguna. 

 

3. Oleh hal yang demikian, pihak FELDA dalam proses untuk 

membuat permohonan / kertas cadangan khas kepada JPM bagi skop 

kerja ini untuk kelulusan Mesyuarat Jemaah Menteri (MJM). 

 

Sekian, terima kasih. 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS 

 

PERTANYAAN  : LISAN 

 

DARIPADA : DATO' HAJAH MUMTAZ BINTI MD NAWI 

[TUMPAT] 

 

TARIKH : 25 MEI 2023 (KHAMIS) 

 

SOALAN  

DATO' HAJAH MUMTAZ BINTI MD NAWI [TUMPAT] minta MENTERI 

KOMUNIKASI DAN DIGITAL menyatakan agensi dan pihak yang 

dipertanggungjawabkan memantau kandungan dan peranti digital mesra 

kanak-kanak kerana terdapat banyak laporan bahawa ia banyak 

menyumbangkan kepada terencatnya perkembangan interpersonal dan 

gejala sosial dalam kalangan generasi pelapis ini. 

 

JAWAPAN 

 

Tuan Yang di-Pertua, 

 

 Tidak dapat dinafikan, kemajuan teknologi dan komunikasi 

sememangnya membawa kebaikan kepada kehidupan kita. Kewujudan 

teknologi di hujung jari ini sedikit sebanyak telah membantu dalam  

kehidupan  terutamanya  dalam  penyebaran  maklumat  kepada  

masyarakat.  Namun, penggunaan teknologi ini  sekiranya diabai  dan 

disalahgunakan boleh  memberikan  kesan yang negatif  kepada  

masyarakat  terutamanya  kanak-kanak. 

 

 Kandungan digital mesra kanak-kanak sewajarnya difahami 

sebagai program, kandungan dan perisian sesuai dengan memberikan 

kesan baik serta membantu perkembangan positif dalam baik fizikal, 

kognitif, sosio emosi dan psiko spiritual. Dalam hal ini, peranan ibu bapa 

dan penjaga kanak-kanak dalam memantau penggunaan Internet oleh 

anak-anak di bawah jagaan mereka adalah amat penting. Ibu bapa perlu 

peka dan memberi respons terhadap sebarang perubahan, bukan 

sahaja perubahan yang hadir di dalam keluarga terutama anak-anak 

mereka tetapi juga terhadap perubahan luaran yang memberi cabaran 

kepada kestabilan sesebuah keluarga untuk berfungsi secara efektif.  

 

 Bagi tujuan tersebut, Suruhanjaya Komunikasi dan Multimedia 

Malaysia (SKMM) menggalakkan ibu-bapa dan penjaga menggunakan 

perisian kawal selia ibu bapa (parental control applications) yang antara 

lain boleh membantu  ibu bapa memantau kandungan yang dilayari dan 

mengehadkan masa penggunaan Internet oleh anak-anak mereka. 

Pembudayaan penggunaan perisian kawal selia ibu bapa di kalangan 

ibu bapa dan penjaga dapat menyediakan persekitaran dalam talian 

yang lebih selamat untuk anak-anak mereka.  

 

 Program kesedaran yang telah dilaksanakan di bawah inisiatif Klik 

Dengan Bijak sejak 2020 sehingga kini adalah seperti berikut: 

 

Tahun Bil. Program Capaian Audiens 

2020 117 1,435,711 

2021 53 1,449,375 

2022 73 1,517,648 

2023 (@1/5) 18 134,881 

Jumlah 261 4,537,615 
 

  

 Selain daripada program yang dilaksanakan di atas, perkongsian 

juga turut dibuat di akaun media sosial Klik dengan Bijak (Facebook dan 

Instagram) melalui posting dan peringatan yang berkaitan dengan 

penggunaan Internet secara positif, produktif dan bertanggungjawab. 

 

Terima kasih. 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN  : LISAN 

 

DARIPADA : TUAN SYAHREDZAN BIN JOHAN [BANGI] 

 

TARIKH  : 25 MEI 2023 (KHAMIS) 

 

 

SOALAN 

 

TUAN SYAHREDZAN BIN JOHAN [BANGI] minta PERDANA 

MENTERI menyatakan sama ada Kerajaan berhasrat untuk 

membentangkan pindaan-pindaan terhadap Akta Profesion Undang-

Undang [Akta 166] yang sebelum ini dimuktamadkan oleh Jabatan 

Peguam Negara berkenaan dengan bantuan guaman, latihan dalam 

kamar dan kuasa Majlis Peguam untuk membuat kaedah-kaedah 

mengawal selia amalan. 

JAWAPAN  

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Bahagian Hal Ehwal Undang-Undang, Jabatan Perdana Menteri 

(“BHEUU”) telah pada bulan yang lepas menerima draf Rang Undang-

Undang Profesion Undang-Undang (Pindaan) 2023 (“RUU tersebut”) 
yang digubal oleh Jabatan Peguam Negara berdasarkan kepada 

pengesahan dan maklum balas daripada Majlis Peguam Malaysia.  

 

2. Pada masa ini, BHEUU sedang dalam proses meneliti draf RUU 

tersebut untuk tujuan penyediaan Memorandum Jemaah Menteri 

(“MJM”) bagi memperolehi keputusan dasar daripada Jemaah Menteri 

dalam masa yang terdekat. RUU tersebut akan kemudian dibentangkan 

di Dewan Rakyat sejurus mendapat persetujuan Jemaah Menteri yang 

sewajarnya. 

 

Sekian, terima kasih.  

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   TAN SRI HAJI ABDUL HADI BIN AWANG                               

    [MARANG] 

 

TARIKH :   25 MEI 2023 (KHAMIS) 

 

SOALAN  

 

TAN SRI HAJI ABDUL HADI BIN AWANG [MARANG] minta 

PERDANA MENTERI menyatakan apakah jaminan Kerajaan supaya 

badan penyiasat tidak dijadikan alat pendakwaan politik terhadap 

pembangkang. 

 

JAWAPAN 

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua,  

 

1. Suruhanjaya Pencegahan Rasuah Malaysia (SPRM) sebagai 

badan pelaksana penguatkuasa menjalankan sesuatu siasatan 

berasaskan maklumat serta bukti-bukti yang kukuh. Kertas-kertas 

siasatan yang telah lengkap akan dirujuk kepada Jabatan Peguam 

Negara untuk tindakan dan pertimbangan sewajarnya. Tidak wujud 

sesuatu siasatan yang dijalankan oleh SPRM itu bermotifkan politik. Jika 

mempunyai bukti yang mencukupi, SPRM akan mengambil tindakan 

sewajarnya ke atas sesiapa sahaja mengikut lunas undang-undang. 

Setiap siasatan adalah berbeza diantara satu sama lain dan 

berdasarkan kepada keterangan saksi. 

Sekian, terima kasih.  



NO SOALAN : 73 

  

  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

DARIPADA : Y.B. DATUK INDERA MOHD SHAHAR BIN 

ABDULLAH [PAYA BESAR] 

TARIKH : 25 MEI 2023 (KHAMIS) 

  

 

 

SOALAN 

  

DATUK INDERA MOHD SHAHAR BIN ABDULLAH [ PAYA BESAR ] 

minta KEMENTERIAN PELABURAN PERDAGANGAN DAN INDUSTRI 

menyatakan apakah langkah Kementerian untuk memastikan mekanisme 

Industrial Linkage Programme (ILP) yang bertujuan meningkatkan 

lokalisasi industri automotif tidak dimanipulasi dan akhirnya tidak memberi 

manfaat kepada syarikat tempatan. 

JAWAPAN  

Tuan Yang di-Pertua, 

 

Sejak Dasar Automotif Nasional (NAP) diperkenalkan, Kerajaan 
telah memberi tumpuan untuk menggalakkan aktiviti pemasangan 
tempatan kenderaan dan meningkatkan keupayaan rantaian bekalan 
tempatan melalui aktiviti lokalisasi yang bernilai tambah. 

 
Bagi menggalakkan syarikat Original Equipment Manufacturer 

(OEM) menggunapakai komponen-komponen kenderaan yang 
dikeluarkan oleh syarikat vendor tempatan, Kerajaan telah menawarkan 
pengecualian duti eksais dan cukai jualan melalui Kaedah Penolakan Nilai 
Industrial Linkage Programme (ILP), di mana sebarang komponen 
tempatan (kecuali aksesori) yang digunapakai oleh syarikat OEM 
mempunyai nilai lokalisasi sekurang-kurangnya 30% (atau 10% bagi 
kenderaan 2,500 c.c. dan ke atas) daripada jumlah nilai komponen 
tersebut, keseluruhan nilai komponen tersebut akan diambilkira sebagai 
nilai ILP untuk pengurangan duti eksais dan cukai jualan kepada syarikat 
OEM. Oleh itu, semakin banyak komponen tempatan yang layak 
digunakan oleh syarikat OEM, maka semakin tinggi nilai ILP yang layak 
untuk pengurangan duti eksais dan cukai jualan.     
  

Bagi mengurangkan risiko nilai ILP yang diluluskan dimanipulasi, 
tempoh kelulusan yang diberikan dihadkan kepada satu (1) tahun sahaja. 
Untuk sebarang pelanjutan penggunaan nilai ILP tersebut untuk 
pengurangan duti eksais dan cukai jualan, syarikat OEM dikehendaki 
mengemukakan invois sebenar kepada Lembaga Pembangunan 
Pelaburan Malaysia (MIDA). 

 
Selain itu, Kerajaan turut menawarkan Customised Incentives 

kepada syarikat OEM dengan menggunapakai kaedah Analisa Kos dan 
Faedah (CBA) untuk penilaian kelayakan insentif cukai yang melebihi 
Kaedah ILP standard berdasarkan merit pelan perniagaan syarikat OEM 
seperti nilai pelaburan, pemindahan teknologi, pembangunan vendor 
tempatan, eksport dan lain-lain. 
 

Bagi memastikan OEM yang mendapat kelulusan Customised 
Incentives memenuhi komitmen yang dijanjikan, audit verifikasi akan 
dilaksanakan secara berkala dan ad-hoc di mana hasil audit diangkat 
sebagai asas pertimbangan Mesyuarat Jawatankuasa Pembangunan 
Perniagaan Automotif (Automotive Business Development Committee - 

ABDC) sebelum dicadangkan kepada Kementerian Kewangan untuk 
kelulusan insentif baharu. 

 
Kerajaan juga sedang dalam tindakan mereformasikan insentif 

sedia ada dengan merangka New Customised Incentives Mechanism 
(NCM) yang berbentuk menu-based bagi mewujudkan satu suasana 
perniagaan yang lebih telus dan berdaya saing. Mekanisma ini 
merangkumi pelbagai aspek yang selaras dengan aspirasi NAP2020 
seperti pelaburan, lokalisasi, eksport, pelepasan karbon, pembangunan 
vendor, pembuatan komponen kritikal, pengaplikasian teknologi 4.0, 
tahap kejuruteraan dan R&D supaya industri automotif dapat berkembang 
secara holistik.  

 
 

Di bawah NCM, penekanan kepada nilai lokalisasi efektif iaitu nilai 
lokalisasi sebenar dalam pengiraan kelayakan insentif cukai dilihat dapat 
mengurangkan kemungkinan manipulasi. Pendekatan ini turut dapat 
mendorong OEM untuk memperluaskan aktiviti lokalisasi di peringkat 
vendor tempatan dan seterusnya meningkatkan keupayaan pembekal 
tempatan untuk menghasilkan komponen yang lebih bernilai tinggi. 
 
Sekian, terima kasih. 



SOALAN NO : 74 
 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, PARLIMEN KELIMA 

BELAS TAHUN 2023 

 

PERTANYAAN :   LISAN 

DARIPADA : TUAN HAJI WAN HASSAN BIN MOHD RAMLI                                   

[ DUNGUN ] 

TARIKH : 25 MEI 2023 (KHAMIS) 

 

SOALAN 

 

TUAN HAJI WAN HASSAN BIN MOHD RAMLI [ DUNGUN ] minta 

MENTERI PERDAGANGAN DALAM NEGERI DAN KOS SARA HIDUP 

menyatakan perancangan program-program jangka pendek, jangka 

sederhana dan jangka panjang bagi meringankan kos sara hidup rakyat 

dan jangkaan tahun menoktahkan kemiskinan rakyat. 

JAWAPAN 

 

Yang di-Pertua, 

 

Perlu saya jelaskan, menangani kos sara hidup secara tuntas dan 

menyeluruh merupakan satu usaha berterusan yang melibatkan pelbagai 

pihak. Ini adalah kerana kos sara hidup bukan hanya masalah ekonomi 

tetapi juga cabaran - cabaran pelbagai dimensi termasuklah yang bersifat 

struktural. Ia juga tidak hanya melibatkan B40 semata-mata, namun 

golongan lain seperti M40 dan T20 juga dilihat terkesan.  

 

Pelbagai langkah dan tindakan yang telah dan sedang diambil oleh 

Kerajaan untuk menangani isu kos sara hidup telah dibawa ke 

pengetahuan serta diputuskan oleh Jemaah Menteri sebagai komitmen 

berterusan Kerajaan. Antara langkah jangka masa pendek yang telah dan 

sedang dilaksanakan termasuk: 

 

(i) Inisiatif Payung Rahmah sebagai pelan jangka pendek KPDN 

yang merangkumi lima (5) program utama bagi membantu golongan 

rentan antaranya Bakul Rahmah, Jualan Rahmah, Pakej Rahmah, 

Kafe Rahmah dan Menu Rahmah, dimana: 

 

a. Bakul Rahmah iaitu inisiatif yang menyasarkan sumbangan 

berbentuk bakul makanan (keperluan harian) bernilai 

RM100.00 dan RM50.00. Barangan keperluan yang dikenal 

pasti adalah beras, gula, minyak masak, tepung, susu pekat, 

mihun dan telur yang akan disumbangkan oleh rakan strategik 

kepada kumpulan sasar pada setiap bulan dilaksanakan 

secara Tanggungjawab Sosial Korporat oleh Penyumbang 

Utama. Sehingga 10 April 2023 sebanyak 71,450 bakul 

RAHMAH telah diedarkan di seluruh negara. 

 

b. Jualan Rahmah adalah berkonsepkan jualan murah 

mensasarkan kawasan penempatan atau kawasan tumpuan 

B40 sepanjang tahun 2023 yang dilaksanakan melalui 

pasaraya besar, pasaraya rangkaian atau premis peruncitan 

yang bersesuaian di semua 222 kawasan Parlimen dengan 

penurunan harga barangan keperluan harian antara 10% 

hingga 30% atau lebih berbanding harga pasaran semasa 

setempat. 

 

c. Pakej Rahmah adalah inisiatif yang menyokong Niaga 

Rahmah yang mana pemain industri menyediakan pelbagai 

jenis pakej dengan pengurangan harga sekurang-kurangnya 

30 peratus daripada harga jualan yang disarankan tidak lebih 

daripada RM50 dan tidak kurang daripada 3 item dalam satu 

pakej; 

 

d. Kafe Rahmah yang bertujuan untuk menyediakan makanan 

yang dijual pada harga yang berpatutan kepada penuntut IPTA 

serta memberikan hidangan makanan percuma kepada 

penuntut Institusi Pengajian Tinggi Awam (IPTA) dari keluarga 

berpendapatan rendah; dan  

 

e. Menu Rahmah yang sedang hangat diperkatakan sekarang 

iaitu inisiatif pengusaha-pengusaha makanan secara sukarela 

untuk menawarkan makanan pada harga RM5 bagi setiap 

hidangan. Menu Rahmah bertujuan untuk memastikan 

terutamanya golongan berpendapatan rendah mendapat akses 

kepada pilihan harga yang mampu bayar. Ini merupakan 

kerjasama Kerajaan bersama pemain industri makanan melalui 

sesi libat urus yang dijalankan oleh KPDN bagi menangani 

kadar inflasi yang tinggi (8.6%) dibawah Subkumpulan 

Makanan Di Luar Rumah (Laporan IHP Mac 2023). Sehingga 

10 April 2023 Premis Menu Rahmah telah mencapai 1,706 

premis yang terlibat. 

 

(ii) Jemaah Menteri bersetuju pada 14 Disember 2022 yang lalu 

bahawa subsidi elektrik bagi pengguna domestik, Perusahaan 

Mikro, Kecil dan Sederhana (PMKS), industri dalam sektor 

pertanian serta beberapa industri terpilih lain terus diberikan 

sehingga Disember 2023. Ini secara tidak langsung dapat 

mengawal harga barangan khususnya makanan yang dikenakan 

kepada pengguna; 

(iii) Jemaah Menteri juga bersetuju subsidi ayam dan telur ayam 

diteruskan sehingga Jun 2023 bagi memastikan bekalan ayam dan 

telur ayam terjamin pada harga yang ditetapkan oleh Kerajaan; 

 

(iv) KPDN telah memperluas Program Community Drumming ke 

kawasan Paloh dan Passin, Sarawak, Pasir Raja, Terengganu dan 

Kuala Krai, Kelantan. Program ini merupakan program sedia ada 

yang memberi impak tinggi dalam membantu kos sara hidup rakyat 

iaitu  Program Penyeragaman Harga tujuh (7) barangan asas iaitu 

beras putih, gula, minyak masak paket 1kg, tepung gandum, LPG, 

petrol RON95 dan diesel supaya bekalan barangan tersebut sampai 

kepada penduduk di kawasan luar bandar/ pedalaman 

Semenanjung, Sabah dan Sarawak pada harga kawalan sama  

dengan kawasan bandar melalui subsidi pengangkutan yang 

dibayar Kerajaan. 

 

(v) Bagi memastikan bantuan/ subsidi Kerajaan dimanfaatkan oleh 

golongan sasar dengan baik, KPDN telah memperluaskan tindakan 

penguatkuasaan melalui OPS TIRIS yang telah dilancarkan oleh 

KPDN pada 1 Mac 2023 dan akan dilaksanakan selama enam (6) 

bulan. Sepanjang pelaksanaan OPS TIRIS bermula 1 Mac 2023 

sehingga 15 Mei 2023, sebanyak 6,095 pemeriksaan telah 

dijalankan di seluruh negara merangkumi stesen minyak, 

pemborong, pengilang, kuari, pos kawalan dan lain-lain premis, dan 

sejumlah 183 kes (75 kes serahan agensi) telah dihasilkan 

melibatkan stesen minyak, rumah, pemborong, kuari, bengkel 

kenderaan dan lain-lain dengan nilai rampasan berjumlah 2,262,434 

liter minyak diesel keseluruhan dianggarkan bernilai RM4,933,692. 

Seramai 124 orang warganegara tempatan dan 39 orang 

warganegara asing yang menjadi jumlah keseluruhan 163 orang 

yang ditahan sepanjang tempoh yang sama pelaksanaan OPS 

TIRIS ini. Selain itu, pemeriksaan harga di premis makanan seperti 

Ops Catut, Ops Samar dan Ops Menu untuk melindungi hak 

pengguna dan pelanggan daripada aktiviti tidak bertanggungjawab 

peniaga yang mencatut harga sesuka hati turut di jalankan; 

(vi) Kerajaan juga telah bersetuju untuk meneruskan pemberian 

subsidi minyak masak paket agar semua golongan mendapatkan 

minyak masak pada harga RM2.50 per paket; dan 

 

(vii) Penetapan harga siling bergerak bagi minyak masak sawit 

kemasan botol juga diteruskan. Ini bagi menstabilkan permintaan 

dan harga minyak masak sawit kemasan botol 1kg, 2kg, 3kg dan 

5kg. 

 

Di samping subsidi dan kawalan harga, KPDN juga mengorak langkah 

dalam inisiatif jangka masa sederhana dan panjang melalui inisiatif DAYA 

supaya kumpulan sasar Kementerian dapat menjana pendapatan 

tambahan khususnya di dalam sektor perdagangan dan pengedaran.  

Antara inisiaitif tersebut adalah seperti berikut: 

 

(i) Rezeki Suri adalah program baharu yang akan memberi peluang 

kepada suri rumah untuk menambahkan pendapatan dengan 

menjalankan perniagaan bahan keperluan asas dari rumah.  

 

(ii) KPDN juga akan meneruskan Program Pembangunan Francais 

Mikro dan Francais Mampu Milik bagi membantu golongan M40 

dan B40 menjadi usahawan dengan menceburi bidang francais. 

Memandangkan potensi baik yang boleh disumbangkan oleh bidang 

francais kepada peningkatan pendapatan rakyat dan negara maka 

KPDN turut memohon peruntukan yang lebih besar bagi program ini 

untuk tahun 2023.  

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, PARLIMEN KELIMA 

BELAS TAHUN 2023 

 

PERTANYAAN :   LISAN 

 

DARIPADA : TUAN CHA KEE CHIN [ RASAH ] 

 

TARIKH : 25 MEI 2023 (KHAMIS) 

 

SOALAN 

 

TUAN CHA KEE CHIN [ RASAH ] minta MENTERI PERDAGANGAN 

DALAM NEGERI DAN KOS SARA HIDUP menyatakan secara terperinci 

apakah status terkini Payung Rahmah yang telah diperkenalkan sejak 

awal tahun ini, berapa produk atau perkhidmatan yang terlibat dan 

bagaimanakah sambutan daripada para pemegang taruh dan pengguna 

terhadap Payung Rahmah ini. 

JAWAPAN 

Yang di-Pertua, 

Inisiatif Payung RAHMAH telah dilaksanakan sejak 11 Januari 2023 yang 

lalu. Ianya telah berkembang dan mendapat sambutan yang 

menggalakkan di seluruh negara daripada pemegang taruh dan 

pengguna melalui beberapa program yang telah dilaksanakan. Antaranya 

Bakul RAHMAH, Jualan RAHMAH, Pakej RAHMAH, Kafe RAHMAH dan 

Menu RAHMAH. Antara pencapaian Inisiatif Payung RAHMAH sehingga 

15 Mei 2023 adalah: 

i. Sebanyak 72,422 Bakul RAHMAH telah disumbangkan oleh 

beberapa penyumbang utama melalui program Tanggungjawab 

Sosial Korporat (CSR) kepada golongan yang memerlukan tanpa 

sebarang peruntukan daripada Kementerian. Inisiatif yang telah 

dilancarkan pada 27 Februari 2023 ini menunjukkan sambutan 

yang baik daripada para pemegang taruh dalam menyokong 

usaha kerajaan menangani isu kos sara hidup. 

ii. Sejak dilancarkan pada 11 Januari 2023, inisiatif Jualan 

RAHMAH telah mencatatkan penyertaan 19 pasar raya besar 

(hypermarket), pasar raya rangkaian (chained store) dan 

pengeluar dan telah dilaksanakan di 3,226 lokasi melibatkan 

120 kawasan Parlimen dan 9,508 SKU (stock keeping unit). 

Pelbagai jenis item yang terlibat dalam Jualan RAHMAH telah 

diperluaskan daripada barangan keperluan asas makanan dan 

minuman kepada semua barangan di bawah sektor peruncitan 

seperti pakaian, peralatan makan, produk hiasan dalaman rumah 

dan semua persediaan sempena sambutan Hari Raya Aidilfitri. 

iii. Seterusnya, inisiatif Pakej RAHMAH telah mula berkembang 

secara bersendirian dan tidak bergantung kepada pelaksanaan 

Jualan RAHMAH semata-mata melalui Pelancaran Inisiatif Pakej 

RAHMAH bersama Tamu Hotel and Suites Kuala Lumpur yang 

telah diadakan pada 6 April 2023. Inisiatif ini dianggap sebagai 

perintis kepada pelbagai jenis pakej tawaran perkhidmatan di 

sektor perhotelan dan hospitaliti serta telah diperluaskan kepada 

pelbagai sektor selain peruncitan seperti perhotelan, 

fisioterapi dan farmasi. 

iv. Berikutnya adalah Kafe RAHMAH yang telah dijenamakan 

semula sebagai Menu Siswa RAHMAH. Ianya telah 

dilancarkan pada 16 Mac 2023 dan dilaksanakan di bawah 

seliaan Kementerian Pendidikan Tinggi (KPT) di 20 Universiti 

Awam dan Politeknik seluruh negara yang akan memberi 

manfaat kepada 320,000 orang mahasiswa.  

v. Akhir sekali, sebanyak 1,706 premis termasuk restoran, kafe, 

restoran makanan segera, medan selera dan gerai telah 

menyertai inisiatif Menu RAHMAH sejak dilancarkan pada 31 

Januari 2023 di seluruh negara. 

Sambutan dan reaksi positif diterima daripada para pemegang taruh dan 

pengguna terhadap Payung Rahmah ini. Kementerian ini akan terus 

komited dalam melaksanakan sesi libat urus yang berterusan dengan 

pemain industri selaras dengan usaha kerajaan dalam menangani isu kos 

sara hidup. 

Sekian, terima kasih. 



    NO SOALAN : 76 
 

 
 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   TUAN AHMAD FADHLI BIN SHAARI  

[PASIR MAS] 

 

TARIKH :   25 MEI 2023 (KHAMIS) 

 

 

SOALAN  

 

TUAN AHMAD FADHLI BIN SHAARI [PASIR MAS] minta PERDANA 

MENTERI menyatakan status siasatan terhadap dakwaan bahawa 

terhadap parti-parti di dalam Perikatan Nasional mendapat sumbangan 

daripada dana judi di dalam kempen pilihan raya umum yang lepas. 

 

JAWAPAN  

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 
 
1. Untuk makluman Yang Berhormat, Suruhanjaya Pencegahan 

Rasuah Malaysia (SPRM) telah menjalankan kajian terperinci berkaitan 

maklumat tersebut. Walau bagaimanapun, SPRM mendapati maklumat 

terlalu umum dan tiada pihak yang boleh mengesahkan isu ini. Justeru, 

tiada apa-apa fail siasatan dibuka ke atas isu ini. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA : DR. RICHARD RAPU @ AMAN 
ANAK BEGRI [ BETONG ]  
 

TARIKH : 25 MEI 2023 (KHAMIS) 
 

SOALAN 

 

Minta PERDANA MENTERI menyatakan usaha dan pelan kerajaan 
untuk menentukan setiap kumpulan etnik akan mendapat peluang 
sama rata dalam perkhidmatan awam khususnya pelbagai kumpulan 
etnik di Sabah dan Sarawak. Apakah strategi bagi mempastikan 
jawatan strategik juga disediakan sama rata kepada pelbagai kumpulan 
etnik. 

JAWAPAN 

 

DIJAWAB OLEH YB DATUK ARMIZAN MOHD ALI,  

MENTERI DI JABATAN PERDANA MENTERI 

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua,  
 

1. Untuk makluman Ahli Yang Berhormat, semua pegawai awam 

diberi peluang sama rata untuk dinaikkan pangkat ke peringkat yang 

lebih tinggi tanpa mengira kumpulan etnik atau kaum, agama atau 

jantina. Peluang ini juga terbuka kepada semua pegawai awam dalam 

Kumpulan Pengurusan Tertinggi mahupun jawatan strategik 

perkhidmatan awam. 

 

2. Pertimbangan kenaikan pangkat bagi seseorang pegawai awam 

adalah berasaskan kepada merit. Dalam mempertimbangkan merit 

seseorang pegawai, Lembaga Kenaikan Pangkat yang diwujudkan di 

bawah Peraturan-Peraturan Lembaga Kenaikan Pangkat Perkhidmatan 

Awam 2010 [P.U. (A) 75/2010] yang mengambil kira perkara berikut: 

 

a) kecekapan dan prestasi kerja; 

b) kelayakan, pengetahuan, kemahiran dan pengalaman; 

c) sifat-sifat peribadi, termasuk kesesuaiannya dengan jawatan; 

dan  

d) kenaikan pangkat itu, potensi dan kepimpinan. 

 

3. Selain itu, seseorang pegawai hanya boleh dipertimbangkan bagi 

kenaikan pangkat jika pegawai telah mematuhi semua syarat yang 

dinyatakan dalam skim perkhidmatannya dan kekosongan dalam 

jawatan kenaikan pangkat itu. 

 

INPUT SURUHANJAYA PERKHIDMATAN AWAM 

 

1. Untuk makluman Ahli Yang Berhormat, terdapat lima pihak 

berkuasa melantik yang diberi peranan dalam urusan pengambilan 

penjawat awam dalam perkhidmatan awam iaitu Suruhanjaya 

Perkhidmatan Awam (SPA), Suruhanjaya Perkhidmatan 

Kehakiman dan Perundangan (SPKP), Suruhanjaya Pasukan 

Polis, Suruhanjaya Perkhidmatan Pelajaran (SPP) dan Majlis 

Angkatan Tentera.  

 

2. Bagi SPA, kaedah pengambilan dan pelantikan pegawai ke 

perkhidmatan awam am Persekutuan yang dilaksanakan adalah 

telus berdasarkan merit dan kompetensi calon. Tiada penetapan 

sebarang kuota untuk sesuatu kaum atau etnik tertentu bagi 

pelantikan semua jawatan dalam perkhidmatan awam. Semua 

warganegara Malaysia mempunyai peluang yang sama untuk 

dipertimbangkan dalam persaingan yang terbuka dan adil (open 

and fair competition). 

 

3. SPA sentiasa melaksanakan inisiatif secara berterusan seperti 

program libat urus, Hari Kerjaya, Hari Bertemu Pelanggan dan 

program outreach bagi meningkatkan kefahaman masyarakat di 

Semenanjung, Sabah dan Sarawak terhadap tata kelola 

pengambilan SPA dan memberi panduan serta menggalakkan 

masyarakat pelbagai kaum termasuklah kaum minoriti, Cina dan 

India untuk menyertai perkhidmatan awam. 

 
Sekian, terima kasih. 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS 

 

PERTANYAAN  : LISAN 

 

DARIPADA : TUAN MOHD AZIZI BIN ABU NAIM  

  [GUA MUSANG] 

 

TARIKH : 25 MEI 2023 (KHAMIS) 

 

SOALAN  

 

Tuan Mohd Azizi bin Abu Naim [Gua Musang] minta MENTERI 

KOMUNIKASI DAN DIGITAL menyatakan apakah perancangan 

Kementerian dalam memastikan sepanjang jalan raya persekutuan dan 

jalan negeri mempunyai rangkaian perkhidmatan selular yang 

memuaskan. 

JAWAPAN 

 

Tuan Yang di-Pertua, 

 

 Kerajaan melalui Suruhanjaya Komunikasi dan Multimedia 

Malaysia (SKMM) sentiasa berusaha menyediakan liputan jalur lebar di 

kawasan berpenduduk di seluruh negara meliputi jalan persekutuan dan 

jalan negeri. Walau bagaimanapun, proses penyediaan infrastruktur 

komunikasi adalah tertakluk kepada kelulusan Pihak Berkuasa 

Tempatan (PBT), kesesuaian lokasi, bentuk muka bumi, sumber 

bekalan elektrik dan status hak milik tanah. 

 

Selain itu, bagi memastikan rangkaian perkhidmatan selular 

adalah memuaskan di sepanjang jalan raya persekutuan dan jalan 

negeri, pihak SKMM sentiasa mengadakan audit kualiti perkhidmatan 

secara berkala. Hasil dapatan daripada audit tersebut dimaklumkan 

kepada pihak pemberi perkhidmatan untuk tindakan penambahbaikan 

rangkaian mereka. Tindakan akan diambil ke atas pemberi 

perkhidmatan yang  gagal mematuhi kualiti yang telah ditetapkan. 

 

Kerjasama daripada pihak Kerajaan Negeri dalam memberikan 

maklumat lokasi yang memerlukan liputan dan memudahcara proses 

kelulusan amatlah diperlukan bagi menyediakan liputan di kawasan 

berkenaan. Para pengguna yang mempunyai masalah perkhidmatan 

juga boleh membuat aduan secara terus kepada pihak pemberi 

perkhidmatan serta portal aduan SKMM di https://aduan.skmm.gov.my.  

 

Sekian, terima kasih.  

 

 

https://aduan.skmm.gov.my/

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

DARIPADA : DATUK INDERA MOHD SHAHAR BIN 

ABDULLAH [PAYA BESAR] 

TARIKH : 25 MEI 2023 (KHAMIS) 

  

 

SOALAN  

  

DATUK INDERA MOHD SHAHAR BIN ABDULLAH [ PAYA BESAR ] 

minta KEMENTERIAN PELABURAN PERDAGANGAN DAN INDUSTRI 

menyatakan apa perancangan Kementerian untuk kembali merancakkan 

eksport dalam sektor perkhidmatan yang masih kurang 

memberangsangkan pasca pandemik COVID-19. 

JAWAPAN 

Tuan Yang di-Pertua, 

 

Malaysia, sebagaimana negara ekonomi lain yang mengamalkan 

perdagangan terbuka, turut terdedah kepada pelbagai risiko dan 

ketidaktentuan ekonomi dunia termasuklah impak penularan pandemik 

COVID-19. Oleh yang demikian, Malaysia perlu mengambil tindakan yang 

pantas dan berkesan bagi meraih peluang-peluang yang wujud berikutan 

pandemik. Di samping itu, Malaysia juga perlu memanfaatkan value 

proposition yang dimiliki oleh negara seperti sebagai lokasi yang strategik 

di rantau Asia Pasifik, memiliki modal insan berkualiti tinggi serta 

berkelebihan dalam ekosistem sektor pembuatan berteknologi tinggi dan 

perkhidmatan untuk memastikan negara terus mengorak langkah sebagai 

destinasi pelaburan utama dan rakan dagang yang kompetitif di rantau 

ini. 

Pandemik COVID-19 turut menjejaskan kapasiti pengeluaran dan 

rantaian bekalan seluruh dunia, termasuk isu kelewatan penerimaan 

bekalan. Diperhatikan bahawa tren regionalisation dalam rantaian 

bekalan dunia telah bermula, di mana syarikat-syarikat telah beralih 

kepada penyumberan dari negara serantau yang lebih dekat bagi 

menangani isu kelewatan penerimaan bekalan. Syarikat pengeksport 

Malaysia turut terkesan akibat tren regionalisation ini kerana pembeli-

pembeli luar negara beralih untuk mendapatkan bekalan dari rantau 

masing-masing. 

 

Sehubungan itu, bagi memastikan syarikat pengeksport 

perkhidmatan Malaysia kekal berdaya saing di pasaran antarabangsa, 

Perbadanan Pembangunan Perdagangan Luar Malaysia (MATRADE) 

giat mempromosikan Malaysia sebagai negara pembekal perkhidmatan 

alternatif bagi pelbagai sektor serta meneroka pasaran baharu bagi 

pengeksport perkhidmatan Malaysia. 

 

Bagi mengatasi kekangan pelaksanaan promosi perdagangan 

secara tradisional yang terjejas akibat pandemik, MATRADE merintis 

pelbagai inisiatif dalam norma baharu melalui penggunaan teknologi 

digital. Antaranya adalah penggunaan platform digital untuk pemadanan 

perniagaan (eBizMatch) di antara syarikat berpotensi dengan syarikat-

syarikat pembekal perkhidmatan Malaysia, menganjurkan webinar 

mengenai peluang perdagangan serta berkongsi maklumat kajian 

pasaran melalui portal dalam talian. 

 

Selain daripada itu, Lembaga Pembangunan Pelaburan 

Malaysia (MIDA) sentiasa mempromosikan subsektor perkhidmatan 

melalui galakan pelaburan di dalam aktiviti nilai tambah tinggi yang boleh 

dipasarkan, mempunyai keamatan pengetahuan tinggi dan berpotensi 

menjana pekerjaan berpendapatan tinggi. Pelbagai insentif telah 

disediakan untuk subsektor perkhidmatan seperti perkhidmatan 

perniagaan, penyelidikan dan pembangunan, logistik, pendidikan, 

perubatan dan penjagaan kesihatan dan pelbagai lagi. Insentif yang 

ditawarkan menarik minat syarikat merebut peluang untuk menjadikan 

Malaysia sebagai hab serantau yang boleh memenuhi operasi 

perniagaan di rantau ini. 

MITI juga melihat kepada keperluan trend terkini yang mahukan 

elemen ESG diterapkan di dalam sektor perkhidmatan.  Oleh itu, MITI 

menggalakkan pelaksanaan prinsip kemampanan teknologi hijau 

merentasi perkhidmatan untuk mewujudkan masa hadapan yang lestari 

dan adil, menerusi keseimbangan pembangunan ekonomi, teknologi 

dengan perlindungan alam sekitar serta kesejahteraan sosial.  Prinsip ini 

dijangka boleh menarik minat dan memberikan keyakinan kepada negara 

luar untuk mendapatkan perkhidmatan yang disediakan oleh Malaysia. 

  

Produktiviti Nexus melalui Perbadanan Produktiviti Malaysia (MPC) 

juga telah diwujudkan untuk sektor perkhidmatan bagi mempercepatkan 

pelaksanaan strategi, inisiatif dan program peningkatan produktiviti di 

peringkat nasional, sektor dan perusahaan. Produktiviti Nexus 

memberikan kuasa kepada persatuan industri dan juara perusahaan 

untuk memanfaatkan hubungan dan rangkaian kukuh mereka sebagai 

pemain sektor, berpengetahuan praktikal dan berperanan sebagai pihak 

untuk bersuara dalam menangani isu-isu sektor tersebut. Produktiviti 

tinggi negara memudahkan penyesuaian kepada perubahan dalam 

cabaran makroekonomi serta anjakan asad yang disebabkan oleh 

kemajuan teknologi. 

  

Malaysia menyambut baik kerjasama strategik dan ekonomi 

serantau yang turut memanfaatkan negara, melalui Persatuan Negara-

negara Asia Tenggara (Association of Southeast Asian Nations – ASEAN) 

dan Kerjasama Ekonomi Asia-Pasifik (Asia-Pacific Economic Cooperation 

– APEC) serta pelbagai platform perdagangan dua hala yang lain. 

Buat masa ini, Malaysia merupakan penerima manfaat daripada pelbagai 

inisiatif dan program yang ditawarkan oleh pelbagai platform serantau 

serta program memperkasa pengurusan pembangunan kapasiti dalam 

pelbagai sektor. 

  

Selaras dengan perkembangan Rangka Kerja Ekonomi Indo-Pasifik 

yang kian rancak, Malaysia akan terus meneroka peluang-peluang 

baharu bagi meningkatkan kerjasama ekonomi dan perdagangan 

perkhidmatan serta menarik lebih banyak pelaburan asing berkualiti ke 

dalam negara, selaras dengan matlamat dan agenda ekonomi negara. 



NO SOALAN : 79 

  

   

Misi Galakan Perdagangan dan Pelaburan ke luar negara 

merupakan program yang bertujuan mempromosi Malaysia sebagai 

destinasi utama pelaburan langsung asing, di samping mempromosi 

barangan dan perkhidmatan keluaran Malaysia bagi meningkatkan 

eksport negara seterusnya menyumbang kepada pembangunan 

ekonomi. 

  

MITI akan terus melaksanakan Misi Galakan ke negara rakan 

dagang yang lain bagi meneroka prospek kerjasama strategik dan 

ekonomi, meraih peluang-peluang perdagangan dan pelaburan di 

peringkat antarabangsa dan seterusnya menyumbang kepada usaha-

usaha membaik pulih ekonomi negara yang terjejas akibat pandemik 

COVID-19. 

  

MITI menyedari bahawa pemulihan ekonomi dan bantuan 

kewangan amat penting bagi membantu merancakkan industri 

perkhidmatan pasca pandemik ini. Sehubungan itu, MITI melalui agensi 

di bawahnya turut memberikan bantuan kewangan kepada syarikat untuk 

beberapa tujuan seperti galakan eksport bagi mengembangkan skop 

promosi dan meningkatkan peluang pasaran eksport melalui geran 

bayaran balik di bawah Dana Eksport Perkhidmatan (Services Export 

Fund - SEF), bantuan kelangsungan perniagaan yang terkesan akibat 

pandemik melalui pinjaman perniagaan di bawah program Jumpstart 

Financing (JSF) dan bantuan memperluas/menaik taraf/memoden dan 

mempelbagaikan perkhidmatan di pasaran domestik dan global melalui 

pinjaman perniagaan di bawah program Services-Biz Financing (BSF). 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA,   

PARLIMEN KELIMA BELAS TAHUN 2023 

 

PERTANYAAN : LISAN 

DARIPADA   : DATUK SUHAIMI BIN NASIR [ LIBARAN ] 

TARIKH             : 25 MEI 2023 (KHAMIS) 

 

SOALAN  

 

DATUK SUHAIMI BIN NASIR [ LIBARAN ] minta MENTERI 

PERDAGANGAN DALAM NEGERI DAN KOS SARA HIDUP 

menyatakan apakah langkah dan tindakan Kementerian dalam 

menangani krisis kenaikan harga barang secara mendadak yang sangat 

membebankan rakyat.  

 

JAWAPAN 

 

Yang di-Pertua, 

Kenaikan harga sesuatu barang dipengaruhi oleh faktor-faktor ekonomi 

seperti permintaan dan penawaran, faktor-faktor global seperti kenaikan 

harga input barangan yang diimport serta pergerakan nilai matawang. 

Kementerian sentiasa memantau isu kenaikan harga barangan yang 

berlaku melalui pemantauan dan pemeriksaan secara langsung ke atas 

premis-premis yang terlibat.  

 

Bagi membendung kenaikan harga yang tidak munasabah oleh peniaga 

yang tidak bertanggungjawab, mana-mana peniaga yang didapati 

menaikkan harga barangan secara melampau, tindakan pengeluaran 

notis di bawah seksyen 21, Akta Kawalan Harga dan Antipencatutan 2011 

akan dikeluarkan kepada peniaga dan tindakan boleh diambil ke atas 

peniaga-peniaga yang didapati menjual dengan membuat keuntungan 

tinggi yang tidak munasabah. 

Kerajaan juga telah mengambil langkah-langkah yang perlu untuk 

mengawal kenaikan harga barang dengan mengadakan Skim Harga 

Maksimum Musim Perayaan dengan tujuan menetapkan harga 

maksimum untuk barangan keperluan bagi tempoh masa tertentu pada 

musim perayaan melibatkan Hari Raya Puasa, Tahun Baru Cina, Pesta 

Kaamatan, Hari Gawai, Deepavali dan Krismas. 

Kerajaan turut melaksanakan Penentuan Harga Maksimum bagi Ayam 

dan Telur Ayam dengan menetapkan harga maksimum bagi memberikan 

kestabilan harga kepada kedua-dua item penyumbang sumber protein 

utama penduduk Negara ini.  

 

Kementerian turut memperkenalkan Menu Rahmah di mana inisiatif 

peniaga-peniaga membantu kerajaan dengan menjual makanan tengah 

hari yang lengkap pada harga RM5.00 dan ke bawah. Menu Rahmah 

adalah hidangan seimbang merangkumi nasi, satu pilihan protein iaitu 

ayam atau ikan dan sayuran yang ditawarkan untuk membantu golongan 

yang terkesan dengan kenaikan kos sara hidup ketika ini. 

 

Kerajaan juga masih meneruskan pemberian subsidi ke atas Minyak 

Masak Paket 1 kg di mana pengguna dapat membelinya dengan harga 

RM2.50 sepaket. Disamping itu, Kerajaan terus membantu masyarakat 

dengan menetapkan harga siling bagi Minyak Masak Kelapa Sawit Tulen 

Kemasan Botol pada harga RM6.90(1kg), RM13.30(2kg), RM19.60(3kg) 

dan RM30.90(5kg) bermula Februari 2023. 

 

Kementerian akan sentiasa bekerjasama rapat dengan kementerian lain 

terutamanya Kementerian Pertanian dan Keterjaminan Makanan (KPKM) 

dalam memastikan pengeluaran dan bekalan makanan dan barang 

keperluan pada harga yang stabil.  

 

Libat urus berterusan dengan industri, pengeluar, pengimport, 

pemborong, peruncit, persatuan pengguna dan lain-lain pihak berkaitan, 

tetap dijalankan dari semasa ke semasa bagi mendapatkan input-input 

berkaitan kenaikan kos pengeluaran dan harga jualan. 

 

Sekian, terima kasih.  

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN  

 

DARIPADA  : TUAN HAJI MOHD. MISBAHUL MUNIR BIN  

                                     MASDUKI [PARIT BUNTAR] 

 

TARIKH  : 25 MEI 2023 (KHAMIS)  

 

 

SOALAN  

 

Tuan Haji Mohd Misbahul Munir bin Masduki [ Parit Buntar ] minta 

MENTERI PENDIDIKAN TINGGI menyatakan IPT yang terlibat dalam 

program Purple Book hingga kini dan berapakah dana yang dikumpul 

serta apakah status pelaksanaan Purple Book sekarang ini. 

JAWAPAN 

 

Tuan Yang di-Pertua, 

 

1. University Transformation Programme (UniTP) Purple Book - 

Enhancing University Income Generation, Endowment and Waqf 

merupakan panduan dan amalan terbaik yang melibatkan 20 

Universiti Awam (UA) mengenai cara-cara meningkatkan 

kebolehan penjanaan pendapatan.  

 

2. Untuk makluman Ahli Yang Berhormat, dana yang terkumpul 

setakat 31 Disember 2022 adalah sebanyak RM861,850,736.00 

yang diperolehi daripada saluran bagi endowmen dan wakaf. 

 

3. Pada masa ini, berpandukan Purple Book tersebut, kesemua 20 UA 

sedang mempergiat usaha untuk meningkatkan penjanaan 

pendapatan dalaman masing-masing. Usaha ini dapat 

mengurangkan kebergantungan UA kepada dana awam.  

 
Sekian, terima kasih.  

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN  : LISAN 

 

DARIPADA : TUAN HAJI AMINOLHUDA BIN HASSAN 

[SRI GADING] 

 

TARIKH  : 25 MEI 2023 (KHAMIS) 

 

 

SOALAN 

 

TUAN HAJI AMINOLHUDA BIN HASSAN [SRI GADING] minta 

PERDANA MENTERI menyatakan bilakah persempadanan semula 

Parlimen dan DUN perlu dibuat memandangkan pertambahan pengundi 

disesetengah Parlimen melebihi 150 ribu walaupun bukan di kawasan 

bandar dan apakah pembaharuan-pembaharuan yang telah 

dilaksanakan oleh SPR untuk menambah baik proses pilihan raya 

Malaysia.  

JAWAPAN 

 

YB DATO' SRI AZALINA OTHMAN SAID,  

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

(a) Persempadanan Semula Kawasan Parlimen dan Dewan 

Undangan Negeri (DUN) 

 

1. SPR bertanggungjawab melaksanakan Urusan Kajian Semula 

Persempadanan berdasarkan keperluan di bawah Fasal (2) Perkara 113 

Perlembagaan Persekutuan serta menurut prinsip dan tatacara 

persempadanan yang ditetapkan sebagaimana Bahagian I dan II Jadual 

Ketiga Belas, Perlembagaan Persekutuan. 

 

2. Sepertimana Ahli-Ahli Yang Berhormat sedia maklum, urusan 

Kajian Semula Persempadanan bagi Negeri-Negeri Tanah Melayu telah 

selesai dijalankan pada tahun 2018, manakala bagi Negeri Sarawak dan 

Sabah pula adalah pada tahun 2015 dan 2017 masing-masing. 

 

3. Untuk makluman Ahli-Ahli Yang Berhormat, Perkara 113 

Perlembagaan Persekutuan memperuntukkan bahawa kajian semula 

persempadanan boleh dimulakan dalam dua cara iaitu, pertama adalah 

apabila tamat lat tempoh sekurang-kurangnya 8 tahun daripada tarikh 

siap kajian semula persempadanan sebelumnya. Manakala, kaedah 

yang kedua pula adalah apabila berlaku pindaan undang-undang ke 

atas komposisi bilangan keanggotaan Ahli Dewan Rakyat atau Ahli 

Dewan Undangan Negeri. 

 

4. Berdasarkan peruntukan yang ditetapkan oleh Perlembagaan, 

prinsip-prinsip persempadanan yang dipegang oleh SPR adalah seperti 

berikut:- 

i. Kemudahan diadakan bagi pemilih-pemilih keluar mengundi 

semasa pilihan raya dan bahagian pilihan raya tidak merentasi 

sempadan negeri;  

 

ii. Mengambil kira kemudahan pentadbiran yang boleh didapati 

dalam bahagian pilihanraya itu untuk mengadakan jentera yang 

perlu bagi pendaftaran dan pengundian; 

 

iii. Jumlah pemilih yang lebih kurang sama banyak bagi setiap 

bahagian pilihan raya dalam sesebuah Negeri kecuali apabila 

terdapat kesukaran perhubungan dan pengangkutan yang 

dihadapi di luar bandar, luas bahagian pilihan raya patut diberi 

pertimbangan; dan 

 

iv. Mengekalkan hubungan masyarakat tempatan. 

 

(b) Pembaharuan yang telah Dilaksanakan untuk Menambahbaik 

Proses Pilihan Raya 

 

Untuk makluman Ahli Yang Berhormat, SPR telah melaksanakan 

beberapa penambahbaikan dalam pelaksanaan Pilihan Raya Umum 

(PRU) Ke-15 yang lepas bagi memastikan proses pilihan raya di negara 

ini lebih efisyen, adil dan telus. Di antara penambahbaikan yang telah 

dilaksanakan oleh SPR adalah seperti berikut: 

  

(i) Pemanjangan tempoh pengundian  

 

Tempoh masa pengundian dipanjangkan selama 60 minit dari jam 

8.00 pagi hingga 6.00 petang bagi Semenanjung Malaysia, 7.30 pagi 

hingga 5.30 petang bagi Sabah dan Sarawak berbanding pada PRU 

Ke-14 iaitu 8.00 pagi hingga 5.00 petang sahaja. Pemanjangan 

tempoh masa ini dapat memberi masa yang mencukupi kepada 

pemilih untuk membuang undi berikutan pelaksanaan Undi 18 tahun 

dan pendaftaran pengundi secara automatik. 

(ii) Penambahan pusat mengundi dan tempat mengundi (saluran) 

 

Berikutan dengan pertambahan pengundi disebabkan pelaksanaan 

undi 18 tahun dan pendaftaran pengundi secara automatik, SPR juga 

telah mengambil inisiatif untuk mewujudkan lebih banyak pusat 

mengundi dan tempat mengundi (saluran) ke atas daerah mengundi 

yang mempunyai bilangan pemilih yang tinggi. Ini bagi memudahkan 

pemilih untuk keluar mengundi dan mengelakkan kesesakan di pusat-

pusat mengundi . 

 

(iii) Pemansuhan syarat undi pos luar negara 

 

Selain itu, SPR juga telah memansuhkan syarat-syarat kelayakan 

pengundi pos Kategori 1B (Luar Negara) seperti: 

 

a) bermastautin di luar negara kecuali di Wilayah Selatan Thailand 

(Narathiwat, Pattani, Yala, Songkhla dan Satun), Singapura, 

Brunei dan Kalimantan, Indonesia. Sebelum pemansuhan syarat-

syarat ini, pemilih yang berada di negara dan kawasan seperti di 

atas tidak layak mengundi secara pos dan mereka perlu pulang ke 

Malaysia untuk mengundi secara biasa di bahagian pilihan raya 

yang terlibat. 

 

b) pernah berada di Malaysia atau kembali ke Malaysia tidak kurang 

daripada 30 hari dalam tempoh lima (5) tahun sebelum tarikh 

pembubaran Dewan Rakyat/Dewan Undangan Negeri yang 

sedang berkuat kuasa. Warganegara Malaysia yang berada di luar 

negara kini tidak lagi tertakluk kepada syarat ini untuk memohon 

mengundi secara pos.  

 

(iv) Larangan penggunaan telefon bimbit di tempat mengundi 

(saluran) 
 

SPR juga telah menguatkuasa larangan penggunaan telefon bimbit di 

tempat mengundi (saluran) ketika pelaksanaan PRU Ke-15 bertujuan 

memelihara kerahsiaan maklumat pengundian sebagaimana 

termaktub di bawah Akta Kesalahan Pilihan Raya 1954. 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA         : KAPTEN DATO' DR. ZULKAFPERI BIN HANAPI 

(BERSARA) [ TANJONG KARANG ] 

 

TARIKH  : 25 MEI 2023 (KHAMIS) 

 

 

SOALAN 

 

KAPTEN DATO' DR. ZULKAFPERI BIN HANAPI (BERSARA) [ 

TANJONG KARANG ] minta MENTERI EKONOMI menyatakan 

perancangan dan tindakan Kerajaan bagi menangani ketidakserataan 

penarafan bagi T20/M40/B40. Kerajaan dilihat seakan menafsirkan 

perbezaan pecahan ini secara pukul rata dan hanya dengan melihat 

jumlah pendapatan tanpa mengira bilangan isi rumah dan tanggungan. 

JAWAPAN 

 

Tuan Yang di-Pertua, 

 

Kerajaan melalui Jabatan Perangkaan Malaysia sedang 

memuktamadkan dapatan Survei Pendapatan, Perbelanjaan dan 

Kemudahan Asas 2022 melibatkan 92,000 isi rumah bermula daripada 

Januari 2022 hingga Disember 2022. Had pendapatan bagi setiap 

kumpulan pendapatan akan dikemas kini melalui kajian ini yang dijangka 

diterbitkan dalam suku ketiga tahun 2023.  

 

Kementerian juga sedang menyemak semula kategori kumpulan 

pendapatan isi rumah sedia ada bagi membolehkan bantuan yang lebih 

bersasar dalam Rancangan Malaysia Kedua Belas, 2021 – 2025 (RMKe-

12). Semakan ini akan mengambil kira perubahan struktur pendapatan 

dan perbelanjaan, kos sara hidup, kuasa beli, demografi serta lokasi isi 

rumah. Kategori kumpulan pendapatan isi rumah yang baharu akan 

memantapkan lagi penggubalan dasar dan menambah baik penyampaian 

perkhidmatan.  

 

 Dalam hubungan ini, Kerajaan sedang bekerjasama dengan badan 

pemikir seperti Khazanah Research Insititute untuk melihat semula data 

pendapatan dan perbelanjaan isi rumah Malaysia serta pengkategorian 

yang lebih sesuai.  

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN   : LISAN 

 

DARIPADA  : TUAN KESAVAN A/L SUBRAMANIAM 

 

TARIKH   : 25 MEI 2023 (KHAMIS) 

 

 

SOALAN 

 

TUAN KESAVAN A/L SUBRAMANIAM [ SUNGAI SIPUT ] minta 

PERDANA MENTERI menyatakan berdasarkan maklumat Pengurusan 

Sumber Manusia (HRMIS), jumlah pegawai awam Persekutuan daripada 

kaum India yang sedang berkhidmat ketika ini adalah 41,168 orang iaitu 

4.15% daripada jumlah keseluruhan penjawat awam. Apakah usaha-

usaha Kerajaan bagi meningkatkan pengambilan dan pelantikan calon 

kaum India kepada 7% selari dengan nisbah komposisi penduduk kaum 

India di Malaysia. 

JAWAPAN 

  

YB DATUK ARMIZAN BIN MOHD ALI 

MENTERI DI JABATAN PERDANA MENTERI  

(HAL EHWAL SABAH, SARAWAK DAN TUGAS-TUGAS KHAS) 

 
 

 

Tuan Yang di-Pertua, 

 

Pengambilan Perkhidmatan Awam 

 

Untuk makluman Ahli Yang Berhormat, Suruhanjaya Perkhidmatan 

Awam Malaysia (SPA) merupakan salah satu pihak berkuasa melantik 

bagi perkhidmatan awam. Selain SPA, pihak berkuasa melantik lain 

adalah Suruhanjaya Perkhidmatan Pendidikan, Suruhanjaya 

Perkhidmatan Kehakiman dan Perundangan, Suruhanjaya Pasukan 

Polis, Majlis Angkatan Tentera, Suruhanjaya Perkhidmatan Awam 

Negeri, pihak berkuasa berkanun dan pihak berkuasa tempatan. 

 

Bagi SPA, kaedah pengambilan dan pelantikan pegawai ke 

perkhidmatan awam am Persekutuan yang dilaksanakan adalah telus 

berdasarkan merit dan kompetensi calon. Tiada penetapan sebarang 

kuota untuk sesuatu kaum atau etnik tertentu bagi pelantikan semua 

jawatan dalam perkhidmatan awam. Semua warganegara Malaysia 

termasuk kaum minoriti, Cina dan India mempunyai peluang yang sama 

untuk dipertimbangkan dalam persaingan yang terbuka dan adil (open 

and fair competition). 

TAHUN 

 
KAUM 

PERMOHONAN 
(A) 

PANGGIL 
TEMU 
DUGA 

(B) 

HADIR 
TEMU 
DUGA 

(C) 

JUMLAH 
LANTIK 

DARI 
PERMOHONAN 

(D) 

PERATUS 
LANTIK 

DARI 
HADIR 
TEMU 
DUGA 
(D/C) 

 
 
 
 
 
 
 

2022 

Melayu 
952,300 
(74.4%) 

97,473 
(10.2%) 

64,813 
(66.5%) 

16,126 
(77.7%) 

24.9% 

Cina 
15,806 
(1.2%) 

4,450 
(28.2%) 

3,833 
(86.1%) 

1,014 
(4.9%) 

26.5% 

India 
38,005 
(3.0%) 

4,516 
(11.9%) 

 

3,672 
(81.3%) 

 

991 
(4.8%) 

 
27.0% 

 

Bumiputera 
Sabah 

133,405 
(10.4%) 

10,126 
(7.6%) 

7,462 
(73.7% 

1,199 
(5.8%) 

 

16.1% 

Bumiputera 
Sarawak 

82,176 
(6.4%) 

8,658 
(10.5%) 

6,127 
(70.7%) 

887 
(4.3%) 

 

14.5% 

Orang Asli 
Semenanjung 

3,706 
(0.3%) 

217 
(5.9%) 

135 
(62.2%) 

45 
(0.2%) 

33.3% 

Lain-lain 
54,096 
(4.2%) 

4,058 
(7.5%) 

2,855 
(70.35%) 

500 
(2.4%) 

17.5% 

 
JUMLAH 

 

1,279,494 129,498 88,897 20,762 
 

*Lain-lain kaum – Portugis, Sikh, Siam dan lain-lain 

 

 

Bagi tahun 2022, SPA telah menerima sebanyak 1,279,494 permohonan 

dan telah memanggil seramai 129,498 orang calon untuk ditemu duga. 

Seramai 88,897 orang calon telah hadir dan daripada jumlah tersebut, 

seramai 20,762 orang calon telah dilantik tetap terdiri daripada 16,126 

(77.7%) kaum Melayu, 1,014 (4.9%) kaum Cina, 991 (4.8%) kaum India, 

1,199 (5.8%) Bumiputera Sabah, 887 (4.3%) Bumiputera Sarawak, 45 

(0.2%) Orang Asli dan 500 (2.4%) lain-lain kaum. 

Bagi kaum India, SPA telah menerima sebanyak 38,005 (3.0%) 

permohonan dan memanggil seramai 4,516 (11.9%) orang calon untuk 

ditemu duga. Seramai 3,672 (81.3%) orang calon telah hadir dan 

daripada jumlah tersebut, seramai 991 orang (4.8%) orang calon telah 

dilantik tetap. 

 

Sekiranya dilihat dari aspek peluang untuk dilantik daripada kalangan 

yang hadir temu duga, peratus komposisi bangsa bagi kaum Melayu, 

Cina dan India hampir sama iaitu sebanyak 24.9% (Melayu), 26.5% 

(Cina) dan 27.0% (India). Di samping itu, Orang Asli mencatat peratus 

tertinggi iaitu sebanyak 33.3%. 

 

SPA sentiasa menjalinkan kerjasama strategik bersama agensi yang 

menguruskan hal ehwal masyarakat tertentu seperti Unit Transformasi 

Masyarakat India Malaysia (MITRA), Jabatan Kemajuan Orang Asli 

(JAKOA), institusi pengajian tinggi dan badan bukan kerajaan (NGO). 

Inisiatif berterusan oleh SPA seperti Program Libat Urus, Hari Kerjaya, 

Hari Bertemu Pelanggan dan program outreach disasarkan untuk 

meningkatkan kefahaman masyarakat di Semenanjung, Sabah dan 

Sarawak terhadap tata kelola pengambilan SPA dan memberi panduan 

serta menggalakkan masyarakat pelbagai kaum untuk menyertai 

perkhidmatan awam. Jalinan kerjasama dan program outreach ini sekali 

gus meningkatkan kefahaman masyarakat tentang ketelusan proses 

pengambilan dan pemilihan calon berasaskan merit dan kompetensi. 

INPUT DARIPADA JABATAN PERKHIDMATAN AWAM 

Berdasarkan data daripada Sistem Pengurusan Maklumat Sumber 

Manusia (HRMIS) Jabatan Perkhidmatan Awam (JPA), sehingga 1April 

2023, bilangan pengisian perjawatan pegawai awam Persekutuan dari 

kaum India adalah seramai 41,450 (4.12%) berbanding 6.7% populasi 

penduduk kaum India di Malaysia. Data ini adalah tidak termasuk 

Polis dan Tentera. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA : YB TUAN HAJI MUHAMMAD ISLAHUDDIN 

BIN ABAS [MERSING] 

 

TARIKH : 25 MEI 2023 (KHAMIS) 

 

 

SOALAN 

 

Minta PERDANA MENTERI menyatakan: 

 

(a) status penyaluran Bantuan Wang Ihsan (BWI) kepada mangsa 

banjir di Daerah Mersing dan Negeri Johor keseluruhannya akibat 

banjir yang berlaku pada Monsun Timur Laut yang lalu; dan 

 

(b) apa inisiatif Kerajaan untuk membina semula penempatan dan 

infrastruktur asas masyarakat Orang Asli yang terjejas banjir khasnya 

di daerah Mersing. 

JAWAPAN 

 

YB DATUK ARMIZAN BIN MOHD ALI  

MENTERI DI JABATAN PERDANA MENTERI  

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

 

1. Bagi bencana banjir Monsun Timur Laut (MTL) 2022/2023 di 

negeri Johor, jumlah Bantuan Wang Ihsan (BWI) yang telah disalurkan 

adalah sebanyak RM29.45 juta kepada Ketua Isi Rumah (KIR) yang 

layak. Manakala, bagi daerah Mersing, jumlah BWI yang disalurkan 

adalah sebanyak RM1.082 juta bagi KIR yang layak. 

 

2. Terdapat sebanyak 135 buah rumah Orang Asli yang mengalami 

kerosakan akibat terjejas banjir di daerah Mersing. Penyaluran 

Bantuan Pembaikan Rumah (BPR) dengan nilai kos kerosakan 

sehingga RM5,000 bagi setiap rumah sedang dalam proses semakan 

dan pengesahan oleh Pejabat Pegawai Daerah selaku Pengerusi 

Jawatankuasa Pengurusan Bencana Daerah (JPBD) dan kelulusan 

oleh Pejabat Setiausaha Kerajaan Negeri selaku Pengerusi 

Jawatankuasa Pengurusan Bencana Negeri (JPBN). 

 
3. Pihak pentadbiran daerah juga telah mendapat peruntukan 

daripada Sistem Maklumat Rekod-Rekod Jalan Raya Malaysia 

(MARRIS) sebanyak RM1 juta bagi kerja-kerja membaik pulih jalan dan 

cerun yang terjejas akibat banjir yang melanda di perkampungan 

Orang Asli. 

 

Sekian, terima kasih. 

1 

 
 

 

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     DATO' SRI IKMAL HISHAM BIN ABDUL AZIZ  

[TANAH MERAH] 

TARIKH             : 25 MEI 2023 (KHAMIS) 

 

 

SOALAN 

 

DATO' SRI IKMAL HISHAM BIN ABDUL AZIZ  [TANAH MERAH] minta 

MENTERI PERTAHANAN menyatakan adakah Kementerian Pertahanan 

akan menambahbaik kemudahan pembelajaran di PERHEBAT, Sg. Buloh 

yang kini sudah usang dan masih menggunakan alat bantuan mengajar 

secara manual dalam usaha membantu latihan peralihan kepada bakal 

pesara Angkatan Tentera Malaysia (ATM) khususnya meningkatkan 

aspek kebolehpasaran kerja mereka dalam zaman teknologi 4 IR. 

2 

 
 

 

JAWAPAN 

 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

Tuan Yang Di-Pertua, 

 

1. Merujuk kepada kemudahan latihan di PERHEBAT, kemudahan 

dan peralatan yang digunakan masih relevan dan PERHEBAT akan 

berusaha untuk memastikan ianya menepati kehendak industri. 

PERHEBAT akan terus melaksanakan latihan dengan kemudahan sedia 

ada untuk menyediakan anggota agar mereka menguasai kemahiran, 

sama ada untuk bekerja dalam industri atau menceburi bidang 

keusahawanan. PERHEBAT berusaha menepati keperluan anggota yang 

berminat dalam bidang kemahiran Teknikal dan Latihan Vokasional 

(TVET) serta keusahawanan sebagai kerjaya kedua mereka. 

 

2. Kementerian Pertahanan memandang serius perkara ini dan 

aspirasi Kementerian Pertahanan adalah untuk mengangkat PERHEBAT 

sebagai Enabler yang menjadi penghubung kepada kerjaya kedua 

veteran dan bukan sekadar institusi latihan semata-mata.   

 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA,  

PARLIMEN KELIMA BELAS TAHUN 2023 

_________________________________________________________ 

 

PERTANYAAN :   LISAN 

 

DARIPADA :   DATUK SERI PANGLIMA BUNG MOKTAR BIN  

RADIN [KINABATANGAN] 

 

TARIKH :   25 MEI 2023 (KHAMIS) 

 

SOALAN 

 

DATUK SERI PANGLIMA BUNG MOKTAR BIN RADIN 

[KINABATANGAN] minta PERDANA MENTERI menyatakan untuk 

menjelaskan status terkini dan perancangan Kerajaan berhubung 

tuntutan waris Sultan Sulu ke atas negeri Sabah. 

JAWAPAN    

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Kerajaan Malaysia telah mengambil beberapa tindakan untuk 

mencabar dan menamatkan tuntutan warga Filipina yang mengaku 

sebagai waris Sultan Sulu. Status terkini tindakan-tindakan yang diambil 

adalah seperti berikut: 

 

I. SEPANYOL: 

 

(i) Permohonan untuk mengiktiraf dan menguatkuasakan Perintah 

Mahkamah Tinggi Sabah bertarikh 14 Januari 2020. 

 

- Pada 10 April 2023, Mahkamah Tinggi Madrid di Sepanyol telah 

menolak permohonan Malaysia untuk menguatkuasakan 

Perintah Mahkamah Tinggi Sabah bertarikh 14 Januari 2020 

kerana Mahkamah Tinggi Madrid di Sepanyol mendapati 

bahawa permohonan tersebut telah menjadi akedemik 

memandangkan warga Filipina yang mendakwa sebagai waris 

Sultan Jamalul Kiram II tidak mahu meneruskan dan telah 

menarik diri daripada prosiding untuk melantik semula 

penimbang tara dan sekaligus menutup peluang bagi warga 

Filipina tersebut untuk melantik semula penimbang tara di 

Sepanyol mengikut undang-undang Sepanyol. Oleh sebab itu, 

Mahkamah Tinggi Madrid tidak dapat menguatkuasakan 

Perintah Mahkamah Tinggi Sabah tersebut. 

 

- Perlu ditekankan bahawa keputusan ini tidak membawa 

kesan atau membatalkan keputusan Mahkamah Tinggi 

Madrid bertarikh 29 Jun 2021 yang berpihak kepada 

Malaysia di mana ia telah membatalkan pelantikan Dr. 

Stampa sebagai penimbang tara di hadapan Mahkamah 

Sepanyol. 

  

(ii) Aduan Jenayah terhadap Dr. Stampa 

 

- Malaysia telah memfailkan aduan jenayah terhadap Dr. Stampa 

kerana tidak mengendahkan keputusan Mahkamah Tinggi 

Madrid bertarikh 29 Jun 2021 yang telah membatalkan 

pelantikan beliau. 

 

- Pada 25 November 2022, Criminal Investigation Court 

Sepanyol telah memuktamadkan penyiasatannya dan telah 

memutuskan supaya peringkat pertuduhan hendaklah 

dijalankan memandangkan terdapat kemungkinan tindakan Dr. 

Stampa telah  terjumlah kepada kesalahan jenayah. Malaysia 

telah memfailkan hujahan dan sedang menunggu arahan 

Mahkamah Sepanyol seterusnya.  

 

II. PERANCIS:  

 

Berdasarkan keputusan Mahkamah Tinggi Madrid di Sepanyol 

yang membatalkan pelantikan Dr. Stampa sebagai penimbang tara 

bertarikh 29 Jun 2021, warga Filipina yang mendakwa sebagai 

waris kepada Sultan Sulu telah mendapatkan Perintah daripada 

Mahkamah Perancis bertarikh 29 September 2021 untuk 

mengiktirafkan Preliminary Award bertarikh 25 Mei 2020. Dengan 

Perintah Mahkamah Perancis tersebut Dr. Stampa telah 

memindahkan prosiding timbang tara yang sepatutnya telah 

diberhentikan ke Paris, Perancis.  

 

(i) Permohonan Rayuan oleh Kerajaan Malaysia terhadap Perintah 

Mahkamah Perancis bertarikh 29 September 2022. 

 

- Pendengaran telah berlangsung pada 6 Februari 2023 di 

Mahkamah Rayuan Perancis. Keputusan dijangka akan 

dikeluarkan pada 6 Jun 2023. 

(ii) Permohonan untuk menggantung Perintah Mahkamah Perancis 

bertarikh 29 September 2021 

 

- Pada 16 Disember 2021, Mahkamah Perancis telah 

membenarkan penggantungan Perintah Mahkamah Perancis 

bertarikh 29 September 2021 sehingga keputusan mengenai 

Permohonan rayuan terhadap Perintah bertarikh 29 September 

2021 oleh Kerajaan Malaysia dikeluarkan. Warga Filipina yang 

mendakwa sebagai waris Sultan Sulu telah merayu keputusan 

penggantungan ini dan telah diterima oleh Mahkamah Perancis. 

Perintah Penggantungan bertarikh 16 Disember 2021 tersebut 

telah ditarik balik oleh Mahkamah Perancis pada 10 Jun 2022. 

 

- Kerajaan Malaysia sedang merayu keputusan 10 Jun 2022 dan 

telah memfailkan hujahan di Mahkamah Perancis. Tarikh 

Pendengaran belum ditentukan. 

 

(iii) Permohonan oleh Kerajaan Malaysia untuk membatalkan Final 

Award yang telah dikeluarkan oleh Dr. Stampa pada 28 Februari 

2022. 

 

- Kerajaan Malaysia telah memfailkan hujahan-hujahan yang 

diperlukan dan sedang menunggu tarikh pendengaran. 

 

(iv) Permohonan untuk menggantung Final Award yang telah 

dikeluarkan oleh Dr. Stampa pada 28 Februari 2022. 

 

- Mahkamah Perancis telah membenarkan penggantungan Final 

Award sehingga keputusan mengenai Permohonan oleh 

Kerajaan Malaysia untuk membatalkan Final Award 

dikeluarkan. Warga Filipina yang mendakwa sebagai waris 

Sultan Sulu telah merayu keputusan ini. 

- Pada 16 Januari 2023 pendengaran bagi rayuan ini telah 

berlangsung dan pada 14 Mac 223 Mahkamah Rayuan Paris 

telah memutuskan untuk mengekalkan penggantungan 

tersebut. Permohonan Warga Filipina tersebut telah ditolak oleh 

Mahkamah Rayuan Paris. 

(v) Permohonan oleh Malaysia untuk mencabar perintah 

penguatkuasaan terhadap aset Kerajaan Malaysia di Paris. 

 

- Kerajaan telah memfailkan writ of summons bagi mencabar 

perintah penguatkuasaan terhadap aset Kerajaan Malaysia di 

Paris memandangkan aset Kerajaan tersebut adalah bangunan 

yang tidak boleh dikuatkuasakan dan dilindungi di bawah Vienna 

Convention on Diplomatic Relations. 

 

- Pendengaran telah ditetapkan pada 22 Mei 2023 dan sejam 

sebelum pendengaran, pihak warga Filipina yang mendakwa 

sebagai waris Sultan Jamalul Kiram II telah mengumumkan 

kepada Mahkamah melalui surat bahawa salah seorang warga 

Filipina tersebut telah meninggal dunia. Pengumuman tersebut 

telah menyebab penangguhan kepada pendengaran pada 22 Mei 

2023 sehingga waris kepada warga Filipina tersebut disenaraikan 

dalam tuntutan tersebut. Mahkamah telah menangguhkan kes dan 

memerintahkan supaya Penuntut mengenalpasti dan menamakan 

waris simati sebelum 26 Jun 2023. 

 

III. LUXEMBOURG 

 

Selain daripada tindakan di Sepanyol dan Perancis, pihak warga 

Filipina juga telah memulakan prosiding penguatkuasaan Final 

Award di Luxembourg melalui suatu Exequatur Order bertarikh 18 

Mei 2022 bagi mengiktiraf Final Award yang dikeluarkan oleh Dr. 

Stampa. Sebagai tindak balas, Kerajaan telah mengambil tindakan 

perundangan di Mahkamah Luxembourg seperti berikut: 

 

(i) Permohonan Kerajaan untuk mencabar Exequatur Order bertarikh 

18 Mei 2022: 

- Pada 6 September 2022, Kerajaan telah memfailkan rayuan 

untuk mencabar Exequatur Order tersebut dan Mahkamah 

Luxembourg telah menetapkan tarikh akhir pengemukaan 

hujahan oleh Penuntut pada 20 Jun 2023.  

 

(ii) Permohonan Kerajaan untuk mencabar penguatkuasaan Final 

Award: 

 

- Pada 14 Februari 2023 pihak warga Filipina telah mendapatkan 

perintah penahanan buat kali kedua terhadap tujuh (7) bank di 

Luxembourg bagi menahan aset Malaysia untuk tujuan 

penguatkuasaan Final Award tersebut. Kerajaan telah 

mendaftar notis kehadiran dan sedang menunggu arahan 

Mahkamah seterusnya.  

 

IV. BELANDA 

 

(i) Permohonan pihak warga Filipina dalam menguatkuasakan Final 

Award di Belanda 

 

- Pendengaran bagi permohonan ini telah berlangsung pada 17 

April 2023. Keputusan dijangka akan dikeluarkan pada 27 Jun 

2023. 

 

2. Selain daripada tindakan perundangan di negara-negara berikut, 

Kerajaan juga sentiasa berbincang untuk mengambil tindakan selain 

perundangan untuk tujuan melaksanakan perancangan Kerajaan dalam 

menangani Tuntutan ini. Salah satu tindakan yang telah diambil adalah 

dengan menyenaraikan salah seorang warga Filipina Fuad A. Kiram 

yang mendakwa sebagai waris Sultan Jamalul Kiram II sebagai 

pengganas di bawah Akta Pencegahan Penggubahan Wang Haram, 

Pencegahan Pembiayaan Keganasan dan Hasil Daripada Aktiviti Haram 

2001 [Akta 613]. Selain itu, Kerajaan juga telah mengadakan Kolokium 

Timbang tara Antarabangsa 2023 yang telah diadakan di Asian 

International Arbitration Centre pada 9 Mei 2023 dan telah melancarkan 

satu laman sesawang malaysia-sulucase.gov.my bagi memperjelaskan 

perkara-perkara yang berkaitan dari perspektif yang berbeza mengenai 

kes Sulu kepada semua, terutama sekali kepada rakyat Malaysia. 

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

PERTANYAAN : LISAN 

 

DARIPADA         : DR. HAJAH HALIMAH ALI [ KAPAR ] 

 

TARIKH  : 25 MEI 2023 (KHAMIS) 

 

 

SOALAN 

 

DR. HAJAH HALIMAH ALI [ KAPAR ] minta MENTERI EKONOMI 

menyatakan apakah agenda dan program spesifik yang akan 

dilaksanakan oleh pihak Kerajaan untuk mengurangkan jurang 

pendapatan dalam kalangan kaum di Malaysia. 

 

JAWAPAN 

 

Tuan Yang di-Pertua, 

 

Rancangan Malaysia Kedua Belas, 2021-2025 (RMKe-12) dan 

Belanjawan 2023 telah menggariskan beberapa strategi jangka 

sederhana dan panjang untuk membasmi kemiskinan dan mengurangkan 

jurang pendapatan tanpa mengira kaum. Antaranya meningkatkan 

pendapatan dan meningkatkan taraf hidup golongan miskin tegar dan B40 

serta M40, menambah baik akses kepada kemudahan dan perkhidmatan 

penting, mengukuhkan mekanisme penyampaian perkhidmatan dan 

mengurangkan ketidaksamarataan antara isi rumah.  

 

Kementerian Ekonomi juga telah melancarkan Inisiatif Pendapatan 

Rakyat untuk meningkatkan keupayaan pendapatan golongan miskin 

tegar, miskin serta B40 untuk menjana pendapatan yang mampan. 

Program ini dilaksanakan tanpa mengira kaum dan terbuka kepada orang 

awam yang berkelayakan untuk membuat permohonan secara dalam 

talian melalui laman sesawang ipr.epu.gov.my. Selain itu juga, melalui 

Belanjawan 2023, RM40 billion diperuntukkan untuk kemudahan 

pinjaman dan jaminan pembiayaan untuk manfaat usahawan.  

 

Selain itu, pendekatan khusus mengikut keperluan kumpulan sasar 

juga turut dilaksanakan. Bagi meningkatkan pendapatan khususnya 

golongan Bumiputera, pelbagai strategi sedang diselaras dan dilaksana. 

Pembangunan sosioekonomi Bumiputera terus diberi keutamaan dengan  

menambah baik tadbir urus, penyampaian perkhidmatan dan  

pembangunan modal insan serta memperkukuh akses kepada 

pendidikan. Perniagaan Bumiputera akan diperkasa supaya berdaya 

tahan dan mampan. 

 

Di samping itu, bagi isi rumah Cina berpendapatan rendah di 

Kampung Baru, akses kepada kemudahan kewangan akan diteruskan 

dengan menyediakan pinjaman perniagaan untuk membantu meluaskan 

perniagaan mereka. Sebagai contoh, Skim Pinjaman Khas Penduduk 

Kampung Baru Cina memberi manfaat kepada usahawan-usahawan 

yang ingin meningkatan pendapatan melalui perniagaan.  

 

Manakala bagi meningkatkan taraf hidup isi rumah India yang 

berpendapatan rendah, akses kepada pendidikan berkualiti akan 

ditambah baik manakala pencapaian pendidikan yang rendah dan isu 

keciciran dalam kalangan komuniti ini akan ditangani. Program 

peningkatan kemahiran bersasar yang memenuhi keperluan pemain 

industri akan ditawarkan untuk meningkatkan peluang pekerjaan 

manakala peluang keusahawanan akan dipertingkat. Skim Pembangunan 

Usahawan Masyarakat India (SPUMI) sebagai contoh disediakan untuk 

membantu usahawan mikro dalam kalangan masyarakat India.  

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, PARLIMEN KELIMA 

BELAS TAHUN 2023 

 

PERTANYAAN :   LISAN 

 

DARIPADA : TUAN AZLI BIN YUSOF [ SHAH ALAM ] 

 

TARIKH : 25 MEI 2023 (KHAMIS) 

 

SOALAN 

 

TUAN AZLI BIN YUSOF [ SHAH ALAM ] minta MENTERI 

PERDAGANGAN DALAM NEGERI DAN KOS SARA HIDUP 

menyatakan :-  

(a) apakah pelaksanaan inisiatif Payung RAHMAH dapat diteruskan 

memandangkan ada reaksi positif dan juga negatif berkenaan 

inisiatif ini; dan 

 

(b) apakah pelan perancangan dalam pemberian insentif-insentif 

tertentu kepada peniaga dapat diberikan dalam masa terdekat ini. 

 

 

JAWAPAN 

 

Yang di-Pertua, 

 

Pelaksanaan Inisiatif Payung RAHMAH masih diteruskan sehingga kini 

memandangkan inisiatif ini terus mendapat sambutan dan reaksi yang 

psoitif di kalangan rakyat Malaysia. Banyak inisiatif RAHMAH ini 

dijalankan tanpa sebarang peruntukan daripada Kementerian melalui 

program Tanggungjawab Sosial Korporat (CSR) para penyumbang utama 

serta inisiatif sendiri para pengusaha.  

 

Mengambil contoh Inisiatif Jualan RAHMAH sejak dilancarkan pada 11 

Januari 2023 yang lalu, sebanyak 19 pasar raya besar (hypermarket), 

pasar raya rangkaian (chained store) dan pengeluar telah mengambil 

bahagian dan telah dilaksanakan di 3,226 lokasi melibatkan 120 kawasan 

Parlimen dan 9,508 SKU (stock keeping unit).  

 

Selain itu, pelaksanaan Menu RAHMAH sejak 31 Januari 2023 yang lalu 

telah dipanjangkan di seluruh negara termasuk di Universiti Awam dan 

Politeknik melalui Menu Siswa RAHMAH serta di Bazar Ramadan 

RAHMAH sepanjang bulan Ramadan yang lalu, Ini membuktikan bahawa 

Inisiatif Payung RAHMAH terus mendapat sambutan apabila sebanyak 

1,014 peniaga di 41 lokasi BRR seluruh negara telah menawarkan Menu 

RAHMAH serta pemberian insentif tanpa tunai kepada 40,185 

pengguna dan 1,222 peniaga dalam bentuk tambah nilai pada akaun e-

wallet. 

 

Untuk makluman, Laporan Kajian Impak akan dilaksanakan selepas 6 

bulan selepas pelaksanaan Inisiatif Payung RAHMAH bagi melihat 

keberkesanan dan kemampanan program-program RAHMAH bermula  

 

Buat masa ini, Kementerian masih lagi sedang meneliti pelan pemberian 

insentif Menu RAHMAH kepada pengusaha Menu RAHMAH yang 

berdaftar dengan KPDN. Insentif ini adalah berbentuk satu kadar diskaun 

khas harga barang mentah dan barangan asas makanan bagi keperluan 

pengusaha Menu RAHMAH melalui kerjasama dengan beberapa pemain 

industri peruncitan terpilih. Pemberian insentif ini dijangka akan dapat 

diumumkan dalam masa yang terdekat. Dalam masa yang sama, Menu 

RAHMAH ini merupakan ‘Private Driven Initiative’ daripada pengusaha 

makanan dan terbukti sebagai ‘Crowd Puller Initiative’ yang mampu 

menarik ramai pelanggan ke premis makanan para pengusaha yang 

menawarkan Menu RAHMAH. Oleh itu, Kementerian akan terus 

melaksanakan promosi yang berterusan supaya dapat menarik lebih 

banyak penyertaan dalam inisiatif Menu RAHMAH di seluruh negara. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA,   

PARLIMEN KELIMA BELAS TAHUN 2023 

 

PERTANYAAN : LISAN 

DARIPADA   : DATUK CHE MOHAMAD ZULKIFLY  

 BIN JUSOH [ BESUT ] 

TARIKH             : 25 MEI 2023 (KHAMIS) 

 

SOALAN  

 

DATUK CHE MOHAMAD ZULKIFLY BIN JUSOH [ BESUT ] minta 

MENTERI PERDAGANGAN DALAM NEGERI DAN KOS SARA HIDUP 

menyatakan kenapa gangguan dan kekurangan bekalan gula satu (1) 

kilogram masih berterusan di Terengganu dan Kelantan walaupun kilang 

gula MSM di Johor dan Seberang Perai telah beroperasi semula pada 25 

April 2023. 

JAWAPAN 

Yang di-Pertua, 

Pada asasnya, isu gangguan bekalan gula pek 1kg untuk kegunaan 

isi rumah di negeri Kelantan dan Terengganu tidak sepatutnya berlaku. 

Ini berasaskan kepada jumlah gula yang telah dibekalkan oleh pengilang 

gula kepada pemborong-pemborong di negeri berkenaan bagi tempoh 

empat bulan pertama tahun 2023 (Januari – April) meningkat kepada 

18,270 MT berbanding 13,357 MT bagi tempoh yang sama tahun 2022. 

Ini bermaksud terdapat tambahan 4,913 MT bekalan gula 1kg atau 37% 

telah dihantar ke negeri Kelantan dan Terengganu dalam bulan Januari 

hingga April 2023. Lebihan ini sepatutnya mencukupi untuk menampung 

sebarang kenaikan permintaan terhadap gula, khususnya sebagai 

persiapan menyambut Hari Raya Aidilfitri. 

Susulan gangguan berkenaan, Kementerian segera telah 

melancarkan operasi pemantauan bersepadu yang dinamakan Ops 

Manis yang telah dijalankan bermula 3 Mei 2023. Hasilnya, bekalan gula 

putih bertapis telah kembali pulih di Kelantan dan Terengganu. Sehingga 

16 Mei 2023, sebanyak 2,143 tan metrik bekalan telah di hantar ke 

Kelantan dan sebanyak 1,321 tan metrik bekalan telah di hantar ke 

Terengganu.  

Bagi memastikan bekalan di Pantai Timur mencukupi, KPDN akan 

terus melaksanakan Ops Manis ini dan telah pun diperluaskan ke negeri 

lain bagi memantau status bekalan di peringkat borong dan memeriksa 

premis sekiranya terdapat aktiviti penyeludupan atau menyorok bekalan 

bagi memastikan isu kekurangan bekalan gula tidak berulang kembali. 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

 

DARIPADA : DATO' SRI DR. RICHARD RIOT ANAK JAEM  

[SERIAN] 

   

TARIKH  : 25 MEI 2023 (KHAMIS)  

 

SOALAN   

DATO' SRI DR. RICHARD RIOT ANAK JAEM [ SERIAN ] minta 

KEMENTERIAN PELABURAN PERDAGANGAN DAN INDUSTRI 

menyatakan sejauh mana tindakan telah diambil untuk mengawal-atur 

dan buka semula perdagangan dua hala sempadan Malaysia/ Indonesia 

melalui sempadan Tebedu/ Entikong.  

JAWAPAN 
 

Tuan Yang di-Pertua, 
 

Kerajaan cakna akan kepentingan bagi menormalisasi 
perdagangan rentas sempadan di kawasan Tebedu-Entikong dan terus 
berusaha agar sempadan darat Entikong, yang merupakan pintu 
sempadan yang berjiran dengan CIQS Tebedu, dapat dibuka semula. 
Seperti termaklum, pihak berkuasa Indonesia telah melarang semua 
aktiviti kargo import dan eksport melalui pelabuhan darat Entikong sejak  
15 Mei 2014 atas alasan bahawa Direktorat Jenderal Bea dan Cukai 
Indonesia tidak mempunyai kemudahan yang mencukupi bagi 
menjalankan pemeriksaan kargo di lokasi tersebut. Selain itu, Kerajaan 
Indonesia juga memaklumkan bahawa pelabuhan darat Entikong tidak 
didaftarkan sebagai pintu masuk sah untuk eksport dan import 
antarabangsa di bawah Kod Lokasi Pertubuhan Bangsa-Bangsa Bersatu 
(UN LOCODE). 
 

Prihatin akan kesulitan untuk menjalankan aktiviti perdagangan 
rentas sempadan di kawasan Tebedu dan Entikong, pihak Kerajaan 

melalui Kementerian Pelaburan, Perdagangan dan Industri (MITI) telah 
mengambil beberapa langkah untuk memohon pihak Kerajaan Republik 
Indonesia supaya mempertimbangkan pembukaan semula sempadan 
darat Entikong bagi membolehkan aktiviti perdagangan dapat disambung 
semula. 
 

Dalam mencari jalan penyelesaian yang efektif bagi tujuan 
menormalisasi perdagangan rentas sempadan di Tebedu dan Entikong, 
MITI telah membangkitkan perkara ini dalam beberapa perbincangan dan 
mesyuarat dengan pihak Kerajaan Republik Indonesia. Antara wadah 
yang telah digunakan adalah menerusi Mesyuarat Jawatankuasa 
Bersama Perdagangan dan Pelaburan (Joint Trade and Investment 
Committee - JTIC) dan Konsultasi Tahunan Pemimpin-pemimpin 
Malaysia dan Indonesia, di mana Kerajaan Malaysia telah memohon 
pertimbangan Kerajaan Republik Indonesia untuk mengklasifikasi semula 
Entikong sebagai pintu masuk antarabangsa. 
 

Hasil daripada perbincangan yang berterusan dengan pihak 
Kerajaan Republik Indonesia, pelabuhan darat Entikong telah diwartakan 
sebagai pelabuhan darat antarabangsa bermula 22 Oktober 2021. Walau 
bagaimanapun, pintu masuk dan keluar ini masih belum beroperasi 
kerana Kerajaan Republik Indonesia masih dalam proses penyelarasan 
dalaman termasuk penyediaan kemudahan teknikal. Berdasarkan 
perbincangan dengan pihak Republik Indonesia, tiada perincian 
mengenai jangka masa untuk membuka semula Pelabuhan Darat 
Entikong. 
 

Mesyuarat JTIC Malaysia-Indonesia yang seterusnya sedang 
dirancang untuk diadakan dalam masa terdekat dan dalam hal ini, MITI 
akan terus membangkitkan isu normalisasi perdagangan rentas 
sempadan di kawasan Tebedu-Entikong ini, selain mengadakan 
perbincangan dengan pihak Kerajaan Republik Indonesia melalui 
platform-platform yang bersesuaian bagi menyambung semula 
perdagangan rentas sempadan di kawasan Tebedu-Entikong. 
 
Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS 

 
  

PERTANYAAN : LISAN   

  

DARIPADA : YB DATUK HAJI AWANG BIN HASHIM 

                                [PENDANG] 

 

TARIKH  : 25 MEI 2023 (KHAMIS) 

  

  

SOALAN 

Minta PERDANA MENTERI menyatakan pendirian Kerajaan terhadap 

agenda pembentangan Rang Undang-Undang (RUU) Mahkamah 

Syariah (Bidang Kuasa Jenayah) atau RUU 355 untuk dibahaskan di 

Parlimen seterusnya jangka masa sasaran untuk pelaksanaan serta 

penguatkuasaan RUU terbabit. 

JAWAPAN  

  

YB SENATOR DATO’ SETIA DR. HAJI MOHD NA’IM  

BIN HAJI MOKHTAR 

MENTERI DI JABATAN PERDANA MENTERI (HAL EHWAL AGAMA) 

 

Tuan Yang di-Pertua,  

  

1. Pindaan kepada Akta Mahkamah Syariah (Bidang Kuasa Jenayah) 

1965 [Akta 355] akan dibawa ke Parlimen bersama dengan suatu 

cadangan akta yang baharu iaitu Rang Undang-Undang Mahkamah 

Syariah (Wilayah-Wilayah Persekutuan) dengan tujuan untuk 

memperkasa Mahkamah Syariah. Kedua-dua Rang Undang-Undang 

tersebut akan dibentangkan di Parlimen bagi memastikan hasrat untuk 

pemerkasaan Mahkamah Syariah dapat direalisasikan setelah 

mendapat persetujuan daripada Jemaah Menteri. 

 

2. Penggubalan Rang Undang-Undang Mahkamah Syariah (Wilayah-

Wilayah Persekutuan) tersebut akan mengambil kira peruntukan 

berhubung dengan bidang kuasa jenayah Mahkamah Syariah yang 

dicadangkan dalam pindaan kepada Akta Mahkamah Syariah (Bidang 

Kuasa Jenayah) 1965. 

 

Sekian, terima kasih.  

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS  

 

PERTANYAAN  : LISAN 

 

DARIPADA : DATUK SERI IR. DR. WEE KA SIONG 

[AYER HITAM] 

 

TARIKH : 25 MEI 2023 (KHAMIS) 

 

SOALAN 

 

Datuk Seri Ir. Dr. Wee Ka Siong [Ayer Hitam] minta MENTERI 

KOMUNIKASI DAN DIGITAL menyatakan: 

 

(a) status pelaksanaan rangkaian 5G di Malaysia dan kos keseluruhan 

model Single Wholesale Network (SWN) yang ditawarkan kepada 

Syarikat Ericsson; dan 

 

(b) justifikasi Kementerian meluluskan peralihan kepada model 

dwirangkaian (dual network) selepas rangkaian 5G mencapai 80% 

liputan di kawasan berpenduduk dan implikasi kos terhadap 

Kementerian.  

JAWAPAN 

 

Tuan Yang di-Pertua, 

 

Setakat 30 April 2023, sejumlah 4,827 daripada 7,509 tapak 5G 

yang dirancang telah disiapkan meliputi 59.5% liputan di kawasan 

berpenduduk. Kerja-kerja pembinaan tapak 5G kini masih berjalan dan 

liputan 5G di seluruh negara dijangka akan terus meningkat selaras 

dengan sasaran Kerajaan untuk mencapai 80% liputan 5G di kawasan 

berpenduduk menjelang penghujung 2023. 

 

Kos bagi pelaksanaan rangkaian 5G melalui model Single 

Wholesale Network (SWN) oleh Digital Nasional Berhad (DNB) 

dianggarkan berjumlah RM16.5 bilion bagi tempoh 10 tahun. Daripada 

jumlah tersebut, RM4 bilion merupakan kontrak bersama Ericsson bagi 

perkakasan rangkaian, pengurusan rangkaian dan juga kos 

penyelenggaraan. 

 

Kerajaan pada 3 Mei 2023 telah memutuskan supaya pelaksanaan 

rangkaian 5G di Malaysia beralih kepada model dwirangkaian setelah 

pelaksanaan oleh Digital Nasional Berhad (DNB) mencapai 80% liputan 

5G di kawasan berpenduduk menjelang penghujung 2023. Antara 

justifikasi utama bagi peralihan kepada model dwirangkaian 

termasuklah: 

(i) Menawarkan kepelbagaian rangkaian dan mengatasi isu titik 

kegagalan tunggal; 

(ii) Meningkatkan persaingan sekali gus menamatkan unsur 

monopoli yang sering dikaitkan dengan DNB; dan 

(iii) Menjamin kemampanan ekosistem industri telekomunikasi di 

Malaysia. 

 

Peralihan kepada model dwirangkaian ini tidak memberikan 

sebarang implikasi kewangan terhadap Kementerian kerana DNB 

beroperasi sebagai sebuah syarikat dan pendanaan syarikat tersebut 

adalah daripada pihak swasta. 

Sekian, terima kasih. 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA,  

PARLIMEN KELIMA BELAS 2023 

 

 

PERTANYAAN :  LISAN 

 

DARIPADA  :  TUAN MUHAMMAD FAWWAZ BIN MOHAMAD  

JAN [PERMATANG PAUH] 

  

TARIKH   :  25 MEI 2023 (KHAMIS) 

 

 

SOALAN 

 

YB TUAN MUHAMMAD FAWWAZ BIN MOHAMAD JAN 

[PERMATANG PAUH minta PERDANA MENTERI menyatakan data 

kes profil tinggi yang telah digugurkan oleh Peguam Negara sejak 2018 

sehingga 2023 dan alasan pengguguran kes tersebut. 

JAWAPAN 

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman, sebanyak 16 kes berprofil tinggi telah 

digugurkan oleh Peguam Negara sejak tahun 2018 sehingga tahun 2023 

di bawah Fasal (3) Perkara 145 Perlembagaan Persekutuan, yang 

memberi budi bicara kepada Peguam Negara untuk membuat 

keputusan untuk memulakan, menjalankan atau memberhentikan apa-

apa prosiding bagi sesuatu kesalahan.  

 

2. Daripada jumlah 16 kes tersebut, Mahkamah telah memerintahkan 

13 kes dilepas dan dibebaskan daripada pertuduhan dan 3 kes lagi 

dilepas tanpa dibebaskan di bawah seksyen 254(3) Kanun Tatacara 

Jenayah (Discharge Not Amounting to An Acquittal – DNAA). 

 

3. Jabatan Peguam Negara memutuskan untuk menggugurkan kes 

berprofil tinggi tersebut setelah menimbangkan, antara lain, 

perkembangan baharu sesuatu kes, representasi yang dikemukakan 

peguam bela tertuduh, tertuduh yang dilepas dan dibebaskan daripada 

pertuduhan dijadikan saksi pendakwaan, atau tertuduh dikenakan 

kompaun.  

 

4. Jabatan Peguam Negara menegaskan bahawa keputusan untuk 

mengenakan atau menggugurkan pertuduhan terhadap mana-mana 

orang adalah berdasarkan keterangan dan fakta hasil daripada 

penyiasatan. Keputusan yang dibuat adalah dengan adil berdasarkan 

keterangan dalam kertas siasatan, berlandaskan teras integriti bagi 

memastikan mangsa, saksi, tertuduh dan orang awam memperoleh 

keadilan yang sewajarnya selaras dengan bidang kuasa Peguam 

Negara yang diperuntukkan di bawah Perkara 145(3) Perlembagaan 

Persekutuan. 

 

Sekian, terima kasih.  



SOALAN NO: 95 

  

 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS  

 

PERTANYAAN  : LISAN 

 

DARIPADA : DATUK WAN SAIFULRUDDIN BIN WAN 

JAN [TASEK GELUGOR] 

 

TARIKH : 25 MEI 2023 (KHAMIS) 

 

SOALAN 

 

Datuk Wan Saifulruddin bin Wan Jan [Tasek Gelugor] minta 

MENTERI KOMUNIKASI DAN DIGITAL menyatakan adakah DNB akan 

terus wujud apabila Kementerian beranjak ke model dwirangkaian nanti 

atau adakah ia akan diserahkan kepada operator swasta. Jika 

diserahkan kepada swasta, apakah jaminan bahawa Kementerian boleh 

mendapatkan harga RM15 bilion seperti penilaian yang dibuat oleh 

Maybank Investment Bank sebelum ini. 

 

 

JAWAPAN 

 

Tuan Yang di-Pertua, 

 

 Sepertimana diumumkan pada 3 Mei 2023 yang lalu, apabila 

negara beralih kepada model dwirangkaian kelak, dua rangkaian 5G 

tersebut akan dibangunkan dan diurus tadbir oleh entiti berikut: 

 

(i) Entiti A: Meneruskan pelaksanaan rangkaian 5G oleh 

DNB melangkaui 80% liputan 5G di kawasan berpenduduk; 

dan 

 

(ii) Entiti B:  Membangunkan rangkaian 5G kedua setelah 

mendapat penguntukan spektrum 5G daripada Suruhanjaya 

Komunikasi dan Multimedia Malaysia (SKMM). 

 Kewujudan DNB adalah bergantung kepada pembentukan Entiti A 

dan Entiti B kelak. Buat masa ini, komposisi bagi Entiti A dan Entiti B 

masih belum ditentukan. Fokus utama kini adalah untuk mencapai 80% 

liputan 5G di kawasan berpenduduk menjelang penghujung 2023. 

Dalam masa yang sama, proses perbincangan dan rundingan dalam 

penentuan Entiti A dan Entiti B akan berjalan serentak. 

 

 Walau bagaimanapun, rangkaian 5G sedia ada yang dibangunkan 

oleh DNB masih akan kekal digunakan dan menjadi salah satu daripada 

dua rangkaian 5G negara. Kontrak-kontrak sedia ada yang telah 

ditandatangani oleh DNB juga masih akan diteruskan. Namun 

sebahagian daripada kontrak tersebut mungkin perlu dirunding semula 

bagi memastikan terma-terma dan syarat-syarat yang termaktub adalah 

selari dengan peralihan dasar pelaksanaan rangkaian 5G di Malaysia. 

 

 Merujuk kepada penilaian yang dibuat oleh Maybank Investment 

Bank yang menganggarkan nilai DNB boleh mencecah sehingga  

RM15 bilion, penilaian itu dibuat berdasarkan beberapa andaian 

termasuklah dari segi penguntukan spektrum kepada DNB sehingga 15 

tahun. Kerajaan setakat ini hanya memperuntukkan spektrum kepada 

DNB melalui penguntukan radas bagi tempoh 10 tahun. 

 Selain itu, struktur perniagaan DNB sebenarnya dirangka 

berdasarkan model pemulihan kos dan pembiayaan juga hampir 

keseluruhannya adalah melalui pinjaman. Justeru, sekiranya 

pembentukan Entiti A kelak akan melibatkan pengambilalihan DNB, 

pihak Kementerian Kewangan akan membuat penilaian sewajarnya bagi 

memastikan proses tersebut adalah mengikut lunas perundangan yang 

berkuat kuasa. 

 

Seikian, terima kasih.  

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA, 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA : PUAN WONG SHU QI [KLUANG] 

 

TARIKH  : 25 MEI 2023 (KHAMIS) 
 

SOALAN 

 

PUAN WONG SHU QI [KLUANG] minta PERDANA MENTERI 

menyatakan pendirian Kerajaan berkenaan permintaan siaran langsung 

mesyuarat prosiding Jawatankuasa Kira-kira Wang Negara dan 

Jawatankuasa Pilihan Khas lain.  

 

JAWAPAN 

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Ahli Yang Berhormat, pelaksanaan mesyuarat 

dan prosiding Jawatankuasa Pilihan dan Jawatankuasa Pilihan Khas 

secara langsung akan melibatkan pindaan kepada Peraturan-peraturan 

Mesyuarat Majlis Dewan Rakyat (PPMMDR). Sebarang cadangan 

berhubung pindaan kepada PPMMDR perlu dibawa ke Jawatankuasa 

Peraturan-peraturan Mesyuarat Majlis Mesyuarat Dewan Rakyat untuk 

diperhalusi bagi dipertimbangkan. 

 

Sekian, terima kasih.  

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 

 

 

PERTANYAAN : LISAN 

 

DARIPADA :      DATO' SERI HAJI AMINUDDIN BIN HARUN 

[ PORT DICKSON ] 

  

TARIKH   : 25 MEI 2023 (KHAMIS) 

 

 

SOALAN 

 

DATO' SERI HAJI AMINUDDIN BIN HARUN [ PORT DICKSON ] minta 

PERDANA MENTERI menyatakan mengenai kos yang ditanggung oleh 

bakal jemaah haji yang merayu, dan adakah cara untuk pihak Tabung Haji 

membantu dari segi subsidi kepada jemaah B40 yang merayu dan lulus. 

 

JAWAPAN 

 

YB SENATOR DATO’ SETIA DR. HAJI MOHD NA’IM   

BIN HAJI MOKHTAR,  

MENTERI DI JABATAN PERDANA MENTERI  (HAL EHWAL AGAMA) 

 

 

Tuan Yang Di-Pertua, 

 

1. Dasar penetapan kadar Bayaran Haji secara bersasar yang 

diperkenalkan pada musim haji 1443H/2022 lepas telah diteruskan untuk 

musim haji 1444H/2023. 

 

2. Ini adalah bagi memastikan kelangsungan TH di mana Bantuan 

Kewangan Haji secara bersasar kepada Kumpulan B40 dan M40 sahaja 

pada tahun ini dapat mengurangkan bebanan kewangan TH. 

3. Bagi Kumpulan T20 yang dianggap layak dari segi kemampuan 

kewangan, mereka perlu membayar penuh Kos Haji iaitu RM30,850 dan 

tidak menerima Bantuan Kewangan Haji daripada TH.  

 

4. Kadar Bayaran Haji yang ditetapkan bagi setiap jemaah haji 

Muassasah adalah berdasarkan kategori individu masing-masing dan 

bukan berdasarkan pendapatan isi rumah. 

 
5. Bagi mereka yang merayu yang bukan giliran tunai haji pada tahun 

semasa dan terpilih untuk menunaikan haji secara Muassasah, bayaran 

penuh Kos Haji iaitu RM30,850 telah ditetapkan, melainkan mereka yang 

membuat rayuan sebagai: - 

 

i. Mahram kepada Bakal Haji yang telah terpilih menunaikan 

haji; atau 

 

ii. Pembantu kepada jemaah lanjut usia yang telah terpilih 

menunaikan haji. 

 

 

Sekian, terima kasih.  

 



NO SOALAN : 98 

 
 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   TUAN LEE CHEAN CHUNG [PETALING JAYA] 

 

TARIKH :   25 MEI 2023 (KHAMIS) 

 

 

SOALAN  

 

TUAN LEE CHEAN CHUNG [PETALING JAYA] minta PERDANA 

MENTERI menyatakan apakah kemajuan terkini Kerajaan untuk 

meletakkan Suruhanjaya Pencegahan Rasuah Malaysia (SPRM) di 

bawah seliaan Parlimen dan apakah tindakan lanjut Kerajaan untuk 

memperkasakan SPRM bagi memastikan kebebasan, ketelusan dan 

nilai integriti suruhanjaya tersebut terjamin.  

JAWAPAN  

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Yang Berhormat, Kerajaan amat terbuka akan 

pandangan dan saranan yang disuarakan daripada pelbagai pihak bagi 

meningkatkan keberkesanan SPRM.  

 

2. SPRM tetap utuh kepada dua asas utama iaitu prinsip 

pengasingan kuasa (separation of powers) dan keluhuran undang-

undang (rule of law). Selaras dengan prinsip di atas, SPRM adalah 

bebas dalam menjalankan tugas-tugas tanpa sebarang campur tangan 

dari mana-mana pihak. Setiap kes yang disiasat tidak perlu dirujuk 

kepada mana-mana pihak sebelum siasatan dijalankan.  

 

3. Sejak penubuhan Suruhanjaya Pencegahan Rasuah Malaysia 

(SPRM) pada tahun 2009, lima (5) badan pemantau bebas telah 

diwujudkan sebagai mekanisme semak dan imbang terhadap perjalanan 

SPRM dalam penunaian fungsi dan peranannya. Penubuhan 

Jawatankuasa Khas Mengenai Rasuah (JKMR), Lembaga Penasihat 

Pencegahan Rasuah (LPPR) dan Jawatankuasa Aduan (JKA) dibuat 

selaras dengan seksyen 13, 14 dan 15 Akta Suruhanjaya Pencegahan 

Rasuah Malaysia 2009 (Akta 694). Manakala, penubuhan Panel 

Penilaian Operasi (PPO) dan Panel Perundingan dan Pencegahan 

Rasuah (PPPR) dibuat secara pentadbiran.  

 

4. Bagi memastikan kebebasan dan ketelusan siasatan, semua kes-

kes yang disiasat (termasuk kes-kes yang tidak didakwa) akan 

dibentangkan kepada Panel Penilaian Operasi (PPO). Sekiranya 

sesuatu kes itu tiada pendakwaan, maka penjelasan mengenai sebab-

sebab tiada pendakwaan akan diberikan kepada panel ini.  

5. Peranan PPO adalah: 

 

i) Memeriksa dan mengkaji Kertas Siasatan serta keputusan 

yang dibuat oleh Timbalan Pendakwa Raya 

 

ii) Menasihati dan memperakukan langkah-langkah untuk 

mempertingkatkan kualiti siasatan SPRM. 

 

6. Without fear or favour, SPRM akan bertindak ke atas sesiapa 

sahaja yang melakukan rasuah, samada ia membabitkan menteri atau 

mana-mana parti politik. Sekiranya menemui bukti kukuh dalam siasatan 

terhadap mana-mana individu sama ada daripada parti pemerintah atau 

pembangkang, individu tersebut tetap akan di bawa ke muka 

pengadilan. Setakat ini, SPRM telah menyiasat ahli politik daripada 

kedua-dua parti samada parti pemerintah atau parti pembangkang. 

 

Sekian, terima kasih. 

 



SOALAN NO: 99 

  

 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS  

 

PERTANYAAN  : LISAN 

 

DARIPADA : DATO' SERI HAMZAH BIN ZAINUDIN 

[LARUT] 

 

TARIKH : 25 MEI 2023 (KHAMIS) 

 

SOALAN 

 

Dato' Seri Hamzah bin Zainudin [Larut] minta MENTERI 

KOMUNIKASI DAN DIGITAL menyatakan jaminan kerajaan bahawa 

dasar baharu dwirangkaian dalam pelaksanaan 5G negara tidak 

menjejaskan Digital National Berhad (DNB) sebagai sebuah GLC dan 

sejauh mana risiko terhadap keselamatan negara dapat dipastikan tidak 

terdedah.   

JAWAPAN 

 

Tuan Yang di-Pertua, 

 

Tujuan asal pelaksanaan rangkaian 5G berasaskan model 

rangkaian borong tunggal (SWN) melalui Digital Nasional Berhad (DNB) 

adalah untuk mempercepatkan pelaksanaan 5G negara yang telah 

tertangguh akibat pandemik COVID-19. Jika dilihat pada hari ini, DNB 

telah berjaya membangunkan rangkaian 5G di Malaysia meliputi hampir 

60% liputan di kawasan berpenduduk. Sasaran  untuk mencapai 80% 

liputan 5G yang pada asalnya dijangka dicapai pada penghujung 2024 

juga dapat diawalkan kepada penghujung tahun ini. 

 

Kerajaan telah menilai semula dasar pelaksanaan rangkaian 5G 

negara dan berpandangan bahawa apabila pencapaian liputan 5G oleh 

DNB berada pada paras yang baik, iaitu apabila telah mencapai 80% 

liputan di kawasan berpenduduk, adalah wajar supaya pembangunan 

rangkaian 5G di Malaysia diterajui semula oleh pemain-pemain industri 

sepertimana rangkaian mudah alih bagi generasi-generasi sebelum ini. 

 

Kerajaan pada suatu ketika dahulu telah pun menswastakan 

industri komunikasi. Penubuhan DNB telah mengembalikan semula 

peranan Kerajaan secara langsung dalam industri ini. Hal ini sekali gus 

memberikan kesan terhadap ekosistem industri komunikasi di Malaysia 

yang berkembang melalui persaingan sihat antara pihak penyedia 

perkhidmatan. Kerajaan memainkan peranan dalam industri ini melalui 

penetapan dasar dan pengawalseliaan oleh Suruhanjaya Komunikasi 

dan Multimedia Malaysia (SKMM), bukannya terlibat secara langsung 

dalam perniagaan bagi industri ini. 

 

Dari sudut keselamatan rangkaian, SKMM sememangnya 

mempunyai instrumen kawal selia sedia ada untuk memastikan 

pembangunan rangkaian 5G di Malaysia adalah mengikut piawaian 

yang ditetapkan di peringkat global. Cybersecurity Malaysia juga turut 

dilibatkan bagi memastikan semua aspek keselamatan diambil kira 

dalam pembangunan rangkaian 5G di Malaysia. 

Sekian, terima kasih. 

PEMBERITAHUAN PERTANYAAN LISAN DEWAN RAKYAT  

MESYUARAT KEDUA, PENGGAL KEDUA,   

PARLIMEN KELIMA BELAS 

 

 

PERTANYAAN :  LISAN 

DARIPADA :  DR. ABD GHANI BIN AHMAD [JERLUN] 

TARIKH  :  25 MEI 2023 (KHAMIS) 

 

SOALAN 

Minta PERDANA MENTERI menyatakan adakah Kerajaan telah 

membuat kajian terhadap konsep diyat untuk mewajibkan pembayaran 

pampasan kepada keluarga atau waris mangsa susulan RUU 

Pemansuhan Hukuman Mati Mandatori 2023 telah diluluskan pada sesi 

persidangan Parlimen Mac 2023 dan sejauhmanakah kajian tersebut 

memberi impak yang positif untuk pelaksanaannya. 

  

  



NO. SOALAN : 100 

 

JAWAPAN 

Tuan Yang di-Pertua, 

 

  Diyat merupakan satu konsep pelaksanaan hukuman jenayah 

yang terdapat di dalam sistem perundangan Islam. Diyat berkaitan khusus 

dengan jenayah pembunuhan dan kecederaan. Secara umumnya, diyat 

merupakan pampasan yang dibayar oleh pesalah kepada keluarga 

mangsa. Selari dengan falsafah perundangan Islam yang objektifnya 

adalah untuk memberikan keadilan, aspek hukuman bukan sahaja perlu 

memberi manfaat kepada tertuduh bahkan juga kepada mangsa. 

 

  Kerajaan mengambil serius berkenaan saranan pelaksanaan diyat 

dalam sistem perundangan negara. Dalam konteks perlembagaan 

persekutuan, jenayah pembunuhan dan kecederaan adalah dibawah 

undang-undang awam persekutuan dan tidak mempunyai kaitan sama 

sekali dengan undang-undang Syariah. 

 

  Jabatan Kehakiman Syariah Malaysia (JKSM) dengan kerjasama 

Institut Kefahaman Islam Malaysia (IKIM) pada 12 Ogos 2022 telah 

menganjurkan satu Perbincangan Meja Bulat (RTD) berkaitan 

Pelaksanaan Konsep Pampasan (Diyat) dalam Perundangan Malaysia. 

Resolusi dari RTD tersebut menyatakan bahawa untuk membolehkan 

konsep pampasan (diyat) dilaksanakan dalam sistem perundangan 

jenayah negara, ianya memerlukan pindaan kepada beberapa 

peruntukan dalam Kanun Keseksaan dan Akta Tatacara Jenayah. RTD 

tersebut juga menetapkan bahawa cadangan pelaksanaan konsep 

pampasan (diyat) ini masih memerlukan kajian yang lebih lanjut dan teliti. 

Ia juga memerlukan penglibatan semua pihak yang berkepentingan 

seperti Badan Kehakiman, Jabatan Peguam Negara, Bahagian Hal Ehwal 

Undang-Undang, Majlis Peguam dan badab-badan bukan kerajaan 

(NGO) dalam memberikan input-input yang berkaitan. 

 

Sekian, terima kasih. 

 



SOALAN NO: 101 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS 

 

PERTANYAAN  : LISAN 

 

DARIPADA : TUAN RUSHDAN BIN RUSMI [PADANG 

BESAR] 

 

TARIKH : 25 MEI 2023 (KHAMIS) 

 

SOALAN  

 

Tuan Rushdan bin Rusmi [Padang Besar] minta MENTERI 

KOMUNIKASI DAN DIGITAL menyatakan apakah rasionalnya Axiata 

Group Bhd melantik Vivek Sood sebagai Ketua Pegawai Eksekutif 

(CEO) Kumpulan yang baharu dan Pengarah Urusannya bermula 23 

Mac 2023, adakah sudah tiada rakyat Malaysia yang berkemampuan 

untuk mengetuai syarikat telekomunikasi Malaysia ini. 

 

 

JAWAPAN 

 

Tuan Yang di-Pertua, 

 

Dimaklumkan bahawa Axiata Group Berhad bukan merupakan 

entiti Kementerian. Sehubungan dengan itu, urusan pelantikan adalah 

diluar bidang kuasa Menteri Komunikasi dan Digital. 

 

Sekian, terima kasih.  

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     DATO' SERI HISHAMMUDDIN BIN TUN 

HUSSEIN [SEMBRONG] 

TARIKH             : 25 MEI 2023 (KHAMIS) 

 

 

SOALAN 

 

DATO' SERI HISHAMMUDDIN BIN TUN HUSSEIN [SEMBRONG] minta 

MENTERI PERTAHANAN menyatakan apakah status pembinaan Kem 

Paloh yang difahamkan tertangguh pembinaannya walaupun kemajuan 

kerja hampir mencapai 55% peratus. 

JAWAPAN 

 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

Tuan Yang di-Pertua, 

 

1. Projek pembinaan Kem Paloh merupakan salah satu skop projek 

penswastaan bagi Cadangan Pembangunan Semula Tapak Kem Kinrara, 

Mukim Petaling, Selangor Secara Pertukaran Tanah (Land Swap). Projek 

land swap Kem Kinrara ini melibatkan 3 projek balasan iaitu pembinaan 

Kem Paloh di Kluang, Johor, Institut Latihan Pengurusan Materiel 

(INSMAT) di Pangkalan Udara Sendayan, Negeri Sembilan dan Markas 

Tentera Udara 2 di Kem Kementah Kuala Lumpur. Pihak syarikat telah 

mula melaksanakan pembinaan 7 daripada 35 komponen bangunan di 

Kem Paloh namun terhenti pada Mei 2018 berikutan berlakunya 

pertukaran Kerajaan. 

 

2. Pada masa ini, Kementerian Pertahanan sedang memuktamadkan 

terma perjanjian bagi projek land swap melibatkan pembangunan Kem 

Paloh ini yang meliputi semakan semula kos projek dan penilaian tanah 

balasan. Proses rundingan dan due deligence bersama-sama pihak 

syarikat sedang dilaksanakan oleh agensi-agensi berkaitan sebelum 

Memorandum Jemaah Menteri disediakan bagi mendapatkan kelulusan 

Jemaah Menteri untuk menandatangani perjanjian penswastaan tersebut.  

 

3. Terma perjanjian akan disemak dan diselaraskan dengan 

mengambil kira syor-syor oleh Jawatankuasa Siasatan Tadbir Urus, 

Perolehan dan Kewangan Kerajaan (JKSTUPKK).    

 

Sekian, terima kasih. 

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     DATO' KHLIR BIN MOHD NOR [KETEREH] 

TARIKH             : 25 MEI 2023 (KHAMIS) 

 

 

SOALAN 

 

DATO' KHLIR BIN MOHD NOR [KETEREH] minta MENTERI 

PERTAHANAN menyatakan apakah langkah-langkah yang dibuat oleh 

Kementerian untuk mempercepatkan veteran yang bertugas sebelum 2 

Disember 1989 mendapat penghargaan Pingat Jasa Malaysia (PJM) dan 

berapa elaun yang akan dikhususkan buat mereka. 

 

JAWAPAN 

 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

Tuan Yang Di-Pertua, 

 

1. Kementerian Pertahanan sentiasa komited dan prihatin dalam 

meneruskan usaha pengiktirafan kepada Veteran ATM selaras dengan 

Pelan Strategik MINDEF: Transformasi Kesejahteraan Veteran ATM. 

Dalam usaha untuk mempercepatkan penganugerahan Pingat Jasa 

Malaysia (PJM) kepada Veteran ATM yang berkhidmat semasa tempoh 

darurat kedua yang merangkumi tempoh 1 Januari 1969 hingga 2 

Disember 1989 bagi operasi menentang Parti Komunis Malaya (PKM) di 

semenanjung atau hingga 17 Oktober 1990 bagi operasi menentang Parti 

Komunis Kalimantan Utara (PKKU) di Sabah dan Sarawak. 

 

2. Saya selaku Menteri Pertahanan telah mewakilkan kuasa Pegawai 

Pengurnia PJM kepada Timbalan Menteri Pertahanan, Ketua Setiausaha 

Kementerian Pertahanan, Panglima Angkatan Tentera, Panglima Tentera 

Darat, Panglima Tentera Laut, Panglima Tentera Udara, Timbalan 

Panglima Tentera Darat, Timbalan Panglima Tentera Laut, Timbalan 

Panglima Tentera Udara, Panglima Medan Barat (TD), Panglima Medan 

Timur (TD), Panglima Armada Barat (TLDM), Panglima Armada Timur 

(TLDM), Panglima Pemerintahan Operasi Udara  (TUDM) dan Panglima 

Angkatan Bersama (MAB). 

 

3. Perwakilan kuasa pengurnia ini diharapkan akan mempercepatkan 

lagi Majlis Penganugerahan PJM kepada Veteran ATM yang layak 

dimana pada tahun 2023, Kementerian telah mengambil langkah dengan 

memperbanyakkan pelaksanaan penganugerahan PJM dari 2,500 

penerima setahun kepada 6,000 penerima setahun. Manakala bagi tahun 

2024, Kementerian merancang untuk melaksanakan penganugerahan 

PJM kepada 10,000 orang penerima PJM yang layak.  

 

4. Mengenai pemberian Elaun PJM, secara dasarnya pemberian elaun 

tersebut hanya diberikan sekali sahaja (One-Off) iaitu pada tahun 2020 

dan 2021. Pada tahun 2020, pemberian Elaun PJM melibatkan seramai 

121,816 veteran yang layak dan telah menerima pembayaran sebanyak 

RM500 secara one-off dengan melibatkan peruntukan sebanyak RM60.9 

juta. Pada tahun 2021 pula, pembayaran RM500 secara one-off telah 

dipanjangkan pula kepada balu atau duda dengan melibatkan seramai 

10,840 orang penerima yang telah meninggal dunia dengan peruntukan 

berjumlah RM5.42 juta. 

 

5. Pada masa yang sama, Kementerian sentiasa memikirkan kaedah 

atau mekanisma terbaik untuk membantu veteran ATM dengan 

memperkasakan bantuan-bantuan lain yang bukan hanya melibatkan 

penerima PJM tetapi semua Veteran ATM secara bersasar mengikut 

kategori umur mereka. 

 

Sekian, terima kasih. 

 



SOALAN NO: 104 

  

 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS  

 

PERTANYAAN  : LISAN 

 

DARIPADA : DATO' SERI DR. SHAHIDAN BIN KASIM 

[ARAU] 

 

TARIKH : 25 MEI 2023 (KHAMIS) 

 

SOALAN 

 

Dato' Seri Dr. Shahidan bin Kasim [Arau] minta MENTERI 

KOMUNIKASI DAN DIGITAL menyatakan mekanisme pihak 

Kementerian untuk menangani isu golongan penggiat seni veteran yang 

tidak menerima bayaran yang setimpal dengan pengalaman dan 

sumbangan besar mereka terhadap negara. 

 

 

JAWAPAN 

 

Tuan Yang di-Pertua, 

 

Isu bayaran yang tidak setimpal dengan pengalaman bagi 

penggiat seni terutamanya golongan veteran yang telah memberi 

sumbangan besar terhadap pembangunan industri kreatif negara 

sentiasa menjadi antara fokus utama Kementerian ini yang sentiasa 

prihatin terhadap hal ehwal kebajikan golongan artis veteran dengan 

pelaksanaan pelbagai mekanisme serta inisiatif untuk mereka.   

 

Kementerian melalui Perbadanan Kemajuan Filem Nasional 

Malaysia (FINAS) telah memperkenalkan program Peningkatan Kapasiti 

Kreatif Malaysia (MYCAP) yang bertujuan untuk mengumpul data 

berkenaan kelayakan dan kapasiti pencapaian penggiat industri filem 

tempatan, tanpa mengira umur dan cabang dalam industri filem yang 

diceburi. Melalui program ini, kerajaan boleh mengenal pasti 

pengalaman dan pencapaian seseorang penggiat industri, supaya 

akreditasi yang sewajarnya dapat diberikan kepada mereka serta 

penentuan pembayaran gaji/elaun di dalam produksi perfileman.  

 

 Sehingga kini, sebanyak 18 persatuan perfileman tempatan telah 

berdaftar di dalam program MYCAP ini dan antara persatuan tersebut 

adalah seperti Yayasan Artis Veteran Malaysia, Persatuan Seniman 

Malaysia (SENIMAN) dan Persatuan Karyawan Malaysia (KARYAWAN). 

 

 FINAS juga sedang dalam usaha memperkenalkan templat 

perjanjian standard untuk kegunaan syarikat produksi filem tempatan 

yang mempunyai lesen aktiviti FINAS yang sah dan masih aktif 

bertujuan untuk menjamin perlindungan kepada pelakon dan pekerja 

filem tempatan dari segi bayaran gaji/elaun, perlindungan insuran, 

kemudahan perubatan, penginapan, keselamatan dan makan minum 

sepanjang tempoh mereka terlibat dengan produksi perfileman di 

Malaysia. Perjanjian ini melibatkan penerbit filem dengan pelakon dan 

krew produksi filem. 

 

Selain FINAS, Jabatan Penyiaran Malaysia (RTM) turut memberi 

keutamaan dan menyediakan peluang kepada artis-artis veteran muncul 

di saluran televisyen dan radio dalam rancangan berbentuk hiburan dan 

drama-drama terbitan in-house RTM seperti “Istimewa Lejen”, “Konsert 

Minggu Ini”, Program Radio Klasik Drama “Purbawara”, Selangor FM 

“Layar Merah” dan lain-lain dengan bayaran yang setimpal dengan 

pengalaman mereka. Kemunculan artis veteran dalam program 

seumpama ini secara tidak langsung mempromosikan mereka kepada 

lebih banyak peluang untuk terus berkarya dan menjana pendapatan. 

 

Sekian, terima kasih. 

 



SOALAN NO: 105 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA, 

PARLIMEN KELIMA BELAS 

 

PERTANYAAN  :  LISAN 

 

DARIPADA    :  TUAN GOBIND SINGH DEO [DAMANSARA] 

 

TARIKH     :  25 MEI 2023 (KHAMIS) 

 

SOALAN 

 

Tuan Gobind Singh Deo [Damansara] minta MENTERI KOMUNIKASI 

DAN DIGITAL menyatakan apakah status Majlis Media yang 

dicadangkan dan langkah-langkah seterusnya yang akan diambil buat 

tujuan untuk mendirikan majlis tersebut. 

 

 

JAWAPAN 

 

Tuan Yang di-Pertua, 

 

Kementerian Komunikasi dan Digital (KKD) sedang meneruskan 

usaha menubuhkan Majlis Media Malaysia (MMM) dengan mengadakan 

perbincangan bersama Jawatankuasa Pro-Tem yang terdiri daripada 

pengamal media bagi memuktamadkan kandungan Rang Undang-

Undang (RUU) Majlis Media Malaysia. Peruntukan-peruntukan yang 

sedang dalam peringkat perbincangan termasuklah mengenai kuasa 

dan fungsi Majlis Media Malaysia. 

 

Sekian, terima kasih. 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS  

 

PERTANYAAN  : LISAN 

 

DARIPADA : TUAN LIM GUAN ENG [BAGAN] 

 

TARIKH : 25 MEI 2023 (KHAMIS) 

 

SOALAN 

 

Tuan Lim Guan Eng [Bagan] minta MENTERI KOMUNIKASI DAN 

DIGITAL menyatakan sama ada dasar baru menerima pakai Dual 

Wholesale Network (DWN) selepas liputan 5G sebanyak 80% tercapai 

akan menaikkan kos kepada pengguna dan menjejaskan penyampaian 

perkhidmatan serta syarikat mana yang terlibat dalam DWN.  

JAWAPAN 

 

Tuan Yang di-Pertua, 

 

Peralihan kepada model dwirangkaian bagi pelaksanaan 

rangkaian 5G Negara tidak akan menaikkan kos kepada pengguna. 

Harga borong yang ditawarkan oleh Digital Nasional Berhad (DNB) iaitu 

RM30,000/Gbps akan dijadikan sebagai garis asas bagi penawaran 

harga borong dalam model dwirangkaian. Di bawah prinsip no worse off, 

harga yang ditetapkan di bawah Reference Access Offer (RAO) DNB 

akan menjadi garis aras harga borong perkhidmatan 5G. Pengendali 

rangkaian perlu membuat cost optimisation menggunakan infrastruktur 

sedia ada dan mengubah struktur pulangan pelaburan. Justeru, 

sewajarnya harga kepada access seekers tidak akan terjejas dan akan 

menjamin harga yang berpatutan kepada pengguna. 

 

Penyampaian perkhidmatan juga tidak akan menjejaskan 

pengguna kerana pengguna perkhidmatan 5G sedia ada akan terus 

menikmati perkhidmatan yang dilanggan kerana perjanjian akses 5G 

antara DNB bersama pihak penyedia perkhidmatan masih diteruskan. 

Malah, dijangka sebuah lagi pihak penyedia perkhidmatan utama akan 

turut menandatangani perjanjian akses 5G bersama DNB dalam masa 

terdekat dan mula menawarkan perkhidmatan 5G kepada pelanggan 

mereka. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA                             

PARLIMEN KELIMA BELAS TAHUN 2023 

_________________________________________________________ 

 

PERTANYAAN  :  LISAN 

 

DARIPADA  :  TUAN JAMALUDIN BIN YAHYA 

                                     (PASIR SALAK) 

 

TARIKH   :  25 MEI 2023 (KHAMIS) 

 

 

SOALAN 

 

 

TUAN JAMALUDIN BIN YAHYA [ PASIR SALAK ] minta PERDANA 

MENTERI menyatakan jumlah perbelanjaan yang digunakan untuk 

majlis sambutan Aidilfitri di enam negeri baru-baru ini. 

 

JAWAPAN 

DIJAWAB OLEH YB DATUK ARMIZAN MOHD ALI,  

MENTERI DI JABATAN PERDANA MENTERI  

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua,  

1. Rumah Terbuka Aidilfitri Malaysia MADANI bersama YAB Perdana 

Menteri yang dikendalikan oleh Jabatan Perdana Menteri melalui Unit 

Penyelarasan Lonjakan Prestasi (PACU) hanya melibatkan tiga (3) buah 

negeri iaitu Kedah, Kelantan dan Terengganu. Rumah terbuka di negeri 

Kedah adalah merupakan program peringkat Kebangsaan dimana turut 

melibatkan jemaah menteri, perwakilan-perwakilan asing serta ketua-

ketua jabatan Kerajaan. 

2. Kos keseluruhan yang telah dibelanjakan adalah sebanyak 

RM6.267 juta seperti berikut:  

a. Rumah Terbuka Aidilfitri Malaysia MADANI Kedah sebanyak 

RM3.183 juta. 

b. Rumah Terbuka Aidilfitri Malaysia MADANI Kelantan 

sebanyak RM1.542 juta. 

c. Rumah Terbuka Aidilfitri Malaysia MADANI Terengganu 

sebanyak RM1.542 juta. 

 

Jumlah perbelanjaan ini meliputi semua perkara seperti persiapan 

tempat, logistik dan perbelanjaan jamuan kepada orang ramai. Jumlah 

kehadiran untuk program di Kedah adalah seramai 25,000 orang, 

manakala di Kelantan dan Terengganu adalah seramai 15,000 orang 

pengunjung di setiap negeri. 

 

3. Berbanding dengan penganjuran Rumah Terbuka Aidilfitri pada 

tahun lalu yang diadakan di Seri Perdana yang menelan belanja RM11 

juta dengan kehadiran seramai 70,000 orang, pelaksanaan Rumah 

Terbuka Malaysia MADANI ini membuka ruang yang lebih luas untuk 

membolehkan pemimpin Kerajaan bertemu dan beramah mesra dengan 

rakyat di pelbagai lokasi. 

 

4. Penganjuran Rumah Terbuka Malaysia MADANI pada kali ini juga 

mendapat kerjasama di kalangan Kementerian dan Jabatan 

Persekutuan termasuk Kerajaan Negeri. Hal ini membolehkan kos 

penganjuran dapat dikurangkan terutamanya dari segi sumber manusia 

dan keperluan logistik yang lain.  

 

5. Dalam masa yang sama, penganjuran Rumah Terbuka Malaysia 

MADANI ini memberi peluang kepada peniaga-peniaga kecil tempatan 

untuk menjana ekonomi sebagai penyedia perkhidmatan dan makan 

minum sepanjang majlis berlangsung. Kesan ekonomi ini juga dapat 

dirasai oleh pengusaha-pengusaha hotel, pengangkutan dan peniaga-

peniaga lain yang berkaitan. 

 

Sekian, terima kasih. 

PEMBERITAHUAN PERTANYAAN DEWAN RAKYAT  
MESYUARAT KEDUA, PENGGAL KEDUA,  
PARLIMEN KELIMA BELAS TAHUN 2023 

 

 
PERTANYAAN :  LISAN 
 
DARIPADA  :  TUAN LIM GUAN ENG [BAGAN]     
 
TARIKH   :  25 MEI 2023 (KHAMIS) 
  
 
SOALAN 
 
YB TUAN LIM GUAN ENG [BAGAN] minta PERDANA MENTERI 
menyatakan tentang kemajuan ke atas cadangan memisahkan  
kuasa Peguam Negara dalam pendakwaan dan sebagai  
penasihat undang-undang utama negara dan menjadikan  
Suruhanjaya Pencegah Rasuah Malaysia (SPRM) akauntabel kepada 
Parlimen agar mengukuhkan kebebasan dan mengurangkan 
penyalahgunaan kuasa dalam kedua-dua badan institusi penting ini. 

JAWAPAN    
 
YB DATO’ SRI AZALINA BINTI OTHMAN SAID 
MENTERI DI JABATAN PERDANA MENTERI 
(UNDANG-UNDANG DAN REFORMASI INSTITUSI) 
 
Tuan Yang di-Pertua, 
 
a) Pemisahan Kuasa Peguam Negara & Pendakwa Raya 
 
1. Mesyuarat Jemaah Menteri pada 15 Jun 2022 telah bersetuju 

dengan syor Jawatankuasa Khas Kabinet Mengenai Anti-rasuah 

(JKKMAR) supaya Kertas Pertimbangan berkaitan Hasil Kajian 

Pengasingan Kuasa Pendakwa Raya dan Peguam Negara 

ditangguhkan kerana perkara ini melibatkan implikasi kewangan dan 

perundangan yang besar serta kajian yang lebih mendalam perlu 

dijalankan oleh  

Jabatan Peguam Negara. 

 

2. Jabatan Peguam Negara juga telah memberi taklimat berkenaan 

dengan status kajian kepada YB Menteri di Jabatan Perdana Menteri 

(Undang-Undang dan Reformasi Institusi) pada 7 Disember 2022 dan 

beberapa perbincangan dalaman telahpun diadakan.  

 

3. Buat masa ini, Kerajaan sedang membuat beberapa perincian 

terhadap Kertas Jemaah Menteri termasuk kesesuaian perkara ini 

dirujuk ke Jawatankuasa Pilihan Khas supaya perkara ini dapat diteliti 

secara holistik dengan mengambilkira pandangan daripada Ahli-ahli 

Parlimen Blok Kerajaan dan Blok Pembangkang. 

 

b) Akauntabiliti Suruhanjaya Pencegah Rasuah Malaysia (SPRM) 
kepada Parlimen  
 

1. Suruhanjaya Pencegahan Rasuah Malaysia (SPRM) tetap utuh 

kepada dua asas utama iaitu prinsip pengasingan kuasa (separation of 

powers) dan keluhuran undang-undang (rule of law). Selaras dengan 

prinsip di atas, SPRM adalah bebas dalam menjalankan tugas-tugas 

tanpa sebarang campur tangan dari mana-mana pihak. Setiap kes yang 

disiasat tidak perlu dirujuk kepada mana-mana pihak sebelum siasatan 

dijalankan.  

 

2. Sejak penubuhan SPRM pada tahun 2009, lima (5) badan 

pemantau bebas telah diwujudkan sebagai mekanisme semak dan 

imbang terhadap perjalanan SPRM dalam penunaian fungsi dan 

peranannya. Penubuhan Jawatankuasa Khas Mengenai Rasuah 

(JKMR), Lembaga Penasihat Pencegahan Rasuah (LPPR) dan 

Jawatankuasa Aduan (JKA) dibuat selaras dengan seksyen 13, 14 dan 

15 Akta Suruhanjaya Pencegahan Rasuah Malaysia 2009 (Akta 694). 

Manakala, penubuhan Panel Penilaian Operasi (PPO) dan Panel 

Perundingan dan Pencegahan Rasuah (PPPR) dibuat secara 

pentadbiran.  

 

3. Bagi memastikan kebebasan dan ketelusan siasatan, semua kes-

kes yang disiasat (termasuk kes-kes yang tidak didakwa) akan 

dibentangkan kepada Panel Penilaian Operasi (PPO). Sekiranya 

sesuatu kes itu tiada pendakwaan, maka penjelasan mengenai sebab-

sebab tiada pendakwaan akan diberikan kepada panel ini.  

 

4. Peranan PPO adalah: 

i) Memeriksa dan mengkaji Kertas Siasatan serta keputusan 

yang dibuat oleh Timbalan Pendakwa Raya; dan 

ii) Menasihati dan memperakukan langkah-langkah untuk 

mempertingkatkan kualiti siasatan SPRM. 

 

5. Without fear or favour, SPRM akan bertindak ke atas sesiapa 

sahaja yang melakukan rasuah, samada ia membabitkan menteri atau 

mana-mana parti politik. Sekiranya menemui bukti kukuh dalam siasatan 

terhadap mana-mana individu sama ada daripada parti pemerintah atau 

pembangkang, individu tersebut tetap akan di bawa ke muka 

pengadilan. Setakat ini, SPRM telah menyiasat ahli politik daripada 

kedua-dua parti samada parti pemerintah atau parti pembangkang. 

 

6. Kerajaan Madani sentiasa berkomited untuk mencegah 

penyalahgunaan kuasa di mana-mana institusi serta badan 

penguatkuasaan, dan akan terus mengkaji reformasi-reformasi institusi 

dan undang-undang yang memupuk ketelusan dan akauntabiliti.  

 
Sekian, terima kasih. 



SOALAN NO: 109 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS 

 

PERTANYAAN  : LISAN 

 

DARIPADA : TUAN KALAM BIN SALAN  

  [SABAK BERNAM] 

 

TARIKH : 25 MEI 2023 (KHAMIS) 

 

SOALAN  

 

TUAN KALAM BIN SALAN [SABAK BERNAM] minta MENTERI 

KOMUNIKASI DAN DIGITAL menyatakan mengapa rakaman video 

takbir Hari Raya Aidilfitri 2023 Ahli Parlimen Pakatan Nasional tidak 

disiarkan sepertimana sepatutnya. 

 

 

JAWAPAN 

 

Tuan Yang di-Pertua, 

 

Dimaklumkan bahawa TV3 bukan merupakan entiti Kementerian 

sebaliknya merupakan entiti komersial yang dimiliki dan dioperasikan 

oleh Media Prima Berhad. Sehubungan dengan itu, urusan berkenaan 

adalah diluar bidang kuasa Menteri Komunikasi dan Digital. 

 

Sekian, terima kasih. 

PEMBERITAHUAN PERTANYAAN LISAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

      

  

 

PERTANYAAN : LISAN 

 

DARIPADA : TUAN MOHAMAD SHAFIZAN HAJI 

KEPLI 

[BATANG LUPAR] 

 

TARIKH : 25 MEI 2023 (KHAMIS) 

 

SOALAN : 

 

Minta PERDANA MENTERI menyatakan apakah terdapat bantuan dan 

peruntukan disediakan oleh Kerajaan pusat untuk kerja-kerja 

mengukur tanah adat (Native Customary Rights Land) di Sarawak. 

JAWAPAN: 

 

DIJAWAB OLEH YB DATUK ARMIZAN BIN MOHD ALI,  

MENTERI DI JABATAN PERDANA MENTERI,  

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua, 
 

1. Kerajaan Persekutuan memberi perhatian khusus kepada 

masyarakat di Negeri Sarawak dengan menyediakan peruntukan yang 

sewajarnya bagi Program Pengukuran Tanah Hak Adat (Native 

Customary Rights) di Sarawak. 

 

2. Sejak program pengukuran NCR di Sarawak dimulakan pada 

tahun 2010, sebanyak RM219.10 juta telah diperuntukkan di antara 

tahun 2010 hingga 2022. Secara kumulatif, sebanyak 1,073,986 hektar 

pengukuran perimeter dan 80,891 hektar pengukuran lot individu telah 

diukur.  
 

3. Bagi tahun 2023, sebanyak RM8 juta telah diperuntukkan kepada 

Kerajaan Negeri Sarawak untuk pelaksanaan program dengan sasaran 

54,000 hektar pengukuran perimeter dan 20,000 hektar pengukuran lot 

individu. 

 

Sekian, terima kasih. 

 

 

 

 

 

 

 



 

  NO.SOALAN : 111 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

PERTANYAAN : LISAN 

 

DARIPADA :     DATUK IR. SHAHELMEY BIN YAHYA 

[PUTATAN] 

 

TARIKH  : 25 MEI 2023 (KHAMIS) 

 

 

SOALAN 

 

DATUK IR. SHAHELMEY BIN YAHYA [PUTATAN] minta MENTERI 

PEMBANGUNAN USAHAWAN DAN KOPERASI menyatakan dengan 

lebih terperinci berkenaan program-program serta peruntukan kewangan 

yang telah dirancang untuk Kemudahan Penjaja dan Peniaga Kecil di 

Sabah terutamanya kawasan Parlimen Putatan dalam usaha 

Kementerian mempertingkatkan status ekonomi rakyat. 

 

JAWAPAN 

 

Tuan Yang di-Pertua, 

 

1. Untuk makluman Ahli Yang Berhormat, tiada peruntukan khusus 

yang diterima oleh Kementerian Pembangunan Usahawan dan 

Koperasi (KUSKOP) bagi melaksanakan program khas kepada 

penjaja dan peniaga kecil di daerah Putatan. Namun, kementerian 

ini sentiasa merangka program yang bersesuaian agar semua  

penjaja dan peniaga kecil di seluruh negara termasuk di daerah 

Putatan akan dapat menerima manfaat dan seterusnya dapat 

membantu melonjakkan perniagaan. 

 

2. Dalam hubungan ini, kementerian ini juga sentiasa 

menitikberatkan kebajikan dan keperluan golongan penjaja dan 

peniaga kecil melalui pelaksanaan program seperti berikut: 

(i) Karnival Hari Penjaja dan Peniaga Kecil Tahun 2023 

(HPPK2023) Peringkat Kebangsaan buat julung kalinya 

diadakan di Negeri Sabah pada 17 hingga 19 November 

2023. Program tahunan ini adalah bersempena dengan 

sambutan Hari Penjaja dan Peniaga Kecil yang disambut 

pada 18 November setiap tahun. Antara aktiviti yang akan 

diadakan adalah aktiviti jualan dan pameran-pameran 

berkaitan keusahawanan. Peniaga dan penjaja kecil akan 

dijemput untuk menyertai reruai jualan sepanjang karnival ini 

berlangsung. 

 

 

(ii) Pelaksanaan Program Pemantapan Penjaja dan Peniaga 

Kecil  di seluruh negara bermula pada bulan Jun 2023 yang 

bertujuan untuk memperkasakan modal insan melalui latihan 

peningkatan kapasiti dan kemahiran penjaja dan peniaga 

kecil. Pelaksanaan program di peringkat negeri Sabah akan 

diadakan pada bulan Ogos 2023  di Daerah Kota Belud, 

Sabah sempena sambutan HPPK Peringkat Zon Sabah. 

 

(iii) Penubuhan Majlis Pembangunan Usahawan, Koperasi, 

Penjaja dan Peniaga Kecil Peringkat Daerah (MPUKPPD) 

yang akan dilaksanakan secara rintis melibatkan semua 

daerah termasuk daerah kecil di negeri Sabah bagi 

merungkai isu serta permasalahan hal ehwal operasi 

perniagaan komuniti usahawan, koperator termasuk juga 

penjaja dan peniaga kecil di peringkat akar umbi. 

 

Sekian, terima kasih. 



 NO SOALAN : 112 

 
 

PEMBERITAHUAN PERTANYAAN LISAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA : TUAN OSCAR LING CHAI YEW [SIBU] 

 

TARIKH  : 25 MEI 2023 (KHAMIS) 

 

SOALAN 

 

TUAN OSCAR LING CHAI YEW [SIBU]  minta PERDANA 

MENTERI menyatakan isu keselamatan Siber Malaysia seperti 

penipuan Internet, Phishing dan Ransomware. Apakah langkah 

yang boleh diambil untuk menambah bakat dalam National Cyber 

Security Agency Malaysia. 

 

  



 NO SOALAN : 112 

 
 

JAWAPAN 

DIJAWAB OLEH YB DATUK ARMIZAN BIN MOHD ALI 

MENTERI DI JABATAN PERDANA MENTERI (HAL EHWAL 

SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

1. Langkah yang boleh diambil untuk menambah bakat dalam 

Agensi Keselamatan Siber Negara Majlis Keselamatan Negara 

(NACSA, MKN) adalah menambah bilangan perjawatan 

daripada cabang-cabang  kepakaran yang meliputi aspek dasar 

dan strategi, perundangan, teknikal dan diplomasi serta hubungan 

antarabangsa dalam bidang keselamatan siber. Ini juga 

merupakan hasrat utama Kerajaan apabila menubuhkan NACSA, 

MKN yang memberi penekanan kepada penempatan pakar-

pakar dalam bidang keselamatan siber di bawah satu 

bumbung bagi penggunaan sumber yang optimum kepada 

negara. 

 

2. Selain itu, peruntukan khusus dan pembentukan laluan 

kerjaya yang jelas dalam bidang ini akan mencorakkan bekalan 

bakat yang berterusan kepada NACSA, MKN sebagai agensi 

peneraju keselamatan siber negara. 

 

3. Ini merupakan salah satu daripada faktor kejayaan kritikal 

kepada pemantapan pengurusan dan tata kelola keselamatan 

siber negara memandangkan pakar dalam bidang keselamatan 

siber adalah terhad dan pembangunan kepakaran kepada bidang 

ini memerlukan peruntukan khusus yang terancang dan 

bersepadu. 

 

4. Strategi Keselamatan Siber Malaysia (Malaysia Cyber 

Security Strategy (MCSS)) 2020-2024 menggariskan tindakan 

strategik bagi menangani ancaman keselamatan siber melalui 

pendekatan bersepadu dalam memastikan negara mempunyai 

keupayaan untuk meramal, mengesan, menghalang dan bertindak 

balas dengan berkesan. Ini termasuk langkah bagi menambah 

bakat dalam NACSA yang digariskan dalam Tonggak 4, MCSS 

iaitu strategi bagi mempertingkatkan kapasiti dan keupayaan 

keselamatan nasional. 

 

5. Sidang Majlis Keselamatan Negara Bil. 2/2023 (Sidang 

MKN) yang dipengerusikan oleh YAB Perdana Menteri pada 11 

April 2023 telah membincangkan kertas berkenaan tata kelola 

pengurusan keselamatan siber negara yang turut menyentuh 

aspek bakat di NACSA, MKN. Sidang MKN Bil 2/2023 telah 

memutuskan supaya  Pengurusan Keselamatan Siber NACSA, 

MKN diperkukuhkan dengan adanya Rang Undang-Undang 

Keselamatan Siber Negara dan kelonggaran dari segi 

pengambilan tenaga pakar dan penggajian diperhalusi. Selain 

itu, CyberSecurity Malaysia (CSM) diletakkan di bawah NACSA, 

MKN. Secara dasar, NACSA, MKN akan terus kekal sebagai 

agensi di bawah MKN atau dijadikan sebagai sebuah agensi 

baharu di bawah Jabatan Perdana Menteri (JPM). 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA,  

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA : DATUK SERI PANGLIMA DR. JEFFREY  

GAPARI KITINGAN [KENINGAU] 

 

TARIKH  : 25 MEI 2023 (KHAMIS) 

 

 

SOALAN 

 

DATUK SERI PANGLIMA DR. JEFFREY GAPARI KITINGAN [ 

KENINGAU ] minta PERDANA MENTERI menyatakan susulan isu-isu 

yang dibangkitkan semasa Takliamt Tuntutan Sulu di Kota Kinabalu 

pada 5 Mei 2023:- 

 

(a)  mengapa Kerajaan tidak membawa naratif bahawa sejarah 

peristiwa Perjanjian Sulu 1878 di antara Sultan Sulu dan 

Overbeck bermula dengan Perjanjian Brunei 29 Disember 1877 

dan bukan bermula dengan Perjanjian Sulu 1878; dan 

 

(b)  pandangan undang-undang bahawa Perjanjian Brunei 1877 di 

antara Sultan Brunei dan Overbeck telah membuktikan bahawa 

Perjanjian Sulu 1878 tidak sah dari segi undang-undang dan 

Sultan Sulu tidak mempunyai segala hak atau kepentingan ke 

atas Sabah.  

JAWAPAN 

 

YB DATO SRI AZALINA OTHMAN SAID,  

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Seperti Dewan ini sedia maklum, prosiding-prosiding Mahkamah 

berhubung tuntutan oleh warga Filipina yang mendakwa sebagai waris 

Sultan Jamalul Kiram II adalah melibatkan isu-isu kompleks yang 

masih berjalan di beberapa bidang kuasa yang berlainan iaitu di 

Sepanyol, Perancis, Luxembourg dan Belanda. Dalam pada itu, 

prosedur perundangan di negara-negara tersebut adalah sama sekali 

berbeza daripada prosedur perundangan di Malaysia. Perlu 

ditekankan bahawa prosiding-prosiding tersebut adalah di peringkat 

yang berbeza di mana terdapat prosiding yang menunggu keputusan 

Mahkamah manakala ada prosiding yang masih belum ditetapkan 

tarikh pendengaran. 

 

2. Oleh itu, Kerajaan berpandangan bahawa apa-apa perbincangan 

atau rundingan di Dewan yang mulia ini mengenai perkara tersebut 

secara spesifik dikhuatiri boleh mendedahkan maklumat-maklumat 

yang akan memprejudiskan kedudukan serta peluang Malaysia 

dalam mempertahankan hak dan kepentingannya terutamanya dalam 

prosiding Mahkamah. Selain itu, jika maklumat-maklumat didedahkan 

sewenang-wenangnya akan sebaliknya digunakan oleh pihak warga 

Filipina tersebut untuk mencabar tindakan Malaysia dalam prosiding 

tersebut.  

 

 

3. Memandangkan tuntutan ini adalah kompleks dan melibatkan 

kepentingan kedaulatan, keselamatan dan kewangan negara, 

Kerajaan berpandangan bahawa semua aspek haruslah diteliti dan 

diperhalusi untuk memastikan bahawa pendirian Kerajaan dalam kes 

tuntutan ini hendaklah selaras dengan kepentingan dan pendirian 

Kerajaan secara holistik. Dalam hal ini, Kerajaan sentiasa 

mempertimbangkan bukan sahaja dari perspektif tuntutan ini terhadap 

Kerajaan Malaysia malah dari perspektif pertikaian persempadanan di 

masa akan datang dengan Filipina atau mana-mana negara lain. 

Pendirian Kerajaan dalam kesemua isu persempadanan hendaklah 

diselaraskan secara teratur dan berpaksikan kepada pendirian dan 

hujahan Malaysia agar ia tidak boleh dipertikaikan oleh mana-mana 

pihak-pihak yang menentang pada masa hadapan. Oleh itu, semua 

dokumen sama ada dokumen sejarah atau perundangan hendaklah 

diberikan kepentingan dan diteliti secara holistik. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KELIMA, 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA : DATUK SERI PANGLIMA MADIUS TANGAU 

[TUARAN] 

 

TARIKH  : 25 MEI 2023 (KHAMIS) 

 

 

SOALAN : 

 

DATUK SERI PANGLIMA MADIUS TANGAU [TUARAN] minta 

PERDANA MENTERI menyatakan berapa jumlah Suruhanjaya Siasatan 

DiRaja (RCI) yang telah di tubuhkan sejak pembentukan Malaysia pada 

1963 dan adakah RCI-RCI tersebut telah berjaya menyelesaikan 

masalah yang disiasat. 

JAWAPAN  

 

YB DATO’ SRI AZALINA OTHMAN SAID, 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua,  

 

1. Akta Suruhanjaya Siasatan 1950 [Akta 119] adalah merupakan 

suatu Akta yang digubal bagi mengadakan peruntukan berhubung 

suruhanjaya siasatan.  

 

2. Subseksyen 2(1) Akta 119 memperuntukkan kuasa Yang di-

Pertuan Agong untuk mengeluarkan suatu tauliah bagi tujuan melantik 

seorang Pesuruhjaya atau lebih dan memberi kuasa kepada 

Pesuruhjaya itu untuk menyiasat — 

 

(a) kelakuan mana-mana pegawai persekutuan;  

 

(b) penjalanan atau pengurusan mana-mana jabatan 

perkhidmatan awam Malaysia; 

 

(c) penjalanan pengurusan mana-mana institusi awam yang 

tidak semata-mata disenggarakan dengan kumpulan wang 

Negeri; atau  

 

(d) apa-apa perkara lain yang siasatannya, pada pendapat Yang 

di-Pertuan Agong, berfaedah bagi kebajikan awam, iaitu 

bukan— 

 

(i) suatu perkara yang melibatkan apa-apa soal yang 

berhubungan dengan agama Islam atau adat Melayu; 

atau 

 

(ii) berhubung dengan Sabah atau Sarawak, suatu perkara 

yang dinyatakan dalam butiran 10 Senarai Negeri. 

3. Berdasarkan semakan di Perpustakaan Jabatan Peguam Negara 

setakat 15 Mei 2023 (Isnin) jam 5.20 petang, didapati terdapat 16 

warta berhubung penubuhan Suruhanjaya seperti yang berikut: 

 

(i) Suruhanjaya Untuk Menyiasat Kematian Bayi-Bayi di Hospital 

Besar, Melaka [P.U. (B) 143/1976]; 

 

(ii) Suruhanjaya Untuk Menyiasat Kerobohan Sebahagian 

Daripada Platform Tempat Tunggu Penumpang di Pangkalan 

Feri Sultan Abdul Halim di Butterworth [P.U. (B) 379/1988]; 

 

(iii) Suruhanjaya Untuk Menyiasat Tragedi Kebakaran di Sekolah 

Agama Rakyat Taufiqiyah Al-Khairiah Al-Halimiah, Kampong 

Padang Lumat, Yan, Kedah Darul Aman dan Kedudukan 

Sekolah-Sekolah Agama Rakyat Serta Sekolah-Sekolah 

Swasta Yang Lain di Semenanjung Malaysia  

[P.U. (B) 218/1990]; 

 

(iv) Suruhanjaya Untuk Menyiasat Letupan dan Kebakaran di 

Kilang Bright Sparklers Sdn. Bhd. di Kampong Baru, Sungai 

Buloh, Selangor Darul Ehsan [P.U. (B) 275/1991]; 

 

(v) Suruhanjaya Untuk Menyiasat Kecederaan Dato’ Seri Anwar 

Ibrahim Semasa Dalam Tahanan Polis [P.U. (B) 83/1999]; 

 

(vi) Suruhanjaya Untuk Menyiasat Prosedur Tetap Operasi, dsb. 

Berhubung Dengan Pengendalian Pemeriksaan Tubuh 

Berkenaan Dengan Penangkapan dan Penahanan Oleh Polis 

[P.U. (B) 353/2005]; 

 

(vii) Suruhanjaya Siasatan Mengenai Rakaman Klip Video Yang 

Mengandungi Imej Seorang Yang Dikatakan Sebagai Peguam 

Bela Dan Peguam Cara Berbual Melalui Telefon Mengenai 

Urusan Pelantikan Hakim-Hakim [P.U. (B) 5/2008]; 

 

(viii) Suruhanjaya Siasatan Mengenai Rakaman Klip Video Yang 

Mengandungi Imej Seorang Yang Dikatakan Sebagai Peguam 

Bela Dan Peguam Cara Berbual Melalui Telefon Mengenai 

Urusan Pelantikan Hakim-Hakim (Pelanjutan Masa)  

[P.U. (B) 132/2008]; 

 

(ix) Suruhanjaya Untuk Menyiasat Kematian Teoh Beng Hock  

[P.U. (B) 38/2011]; 

 

(x) Suruhanjaya Untuk Menyiasat Kematian Teoh Beng Hock 

(Pelanjutan Masa) [P.U. (B) 210/2011]; 

 

(xi) Suruhanjaya Siasatan Pendatang Asing di Sabah  

[P.U.(B) 300/2012]; 

 

(xii) Suruhanjaya Siasatan Pendatang Asing di Sabah (Pelanjutan 

Masa [P.U. (B) 74/2013]; 

 

(xiii) Suruhanjaya Siasatan Pendatang Asing di Sabah (Pelanjutan 

Masa [P.U. (B) 368/2013]; 

 

(xiv) Suruhanjaya Siasatan Pendatang Asing di Sabah (Pelanjutan 

Masa [P.U. (B) 488/2013]; 

 

(xv) Suruhanjaya Siasatan Pendatang Asing di Sabah (Pelanjutan 

Masa [P.U. (B) 98/2014]; dan 

 

(xvi) Suruhanjaya Siasatan Untuk Menyiasat Kerugian Akibat Urus 

Niaga Mata Wang Asing Oleh Bank Negara Malaysia Sekitar 

Tahun 1990-an [P.U. (B) 387/2017]. 

 

4. Keberkesanan suruhanjaya- suruhanjaya ini adalah subjektif dan 

terpulang kepada syor-syor yang dikemukakan serta pelaksanaan syor-

syor tersebut. 

  

Sekian, terima kasih. 

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN : LISAN 

 

DARIPADA         : DATUK SERI HAJI JALALUDDIN BIN HAJI 

ALIAS [ JELEBU ] 

 

TARIKH  : 25 MEI 2023 (KHAMIS) 

 

 

SOALAN 

 

 

DATUK SERI HAJI JALALUDDIN BIN HAJI ALIAS [ JELEBU ] minta 

MENTERI EKONOMI menyatakan apakah projek-projek berskala besar 

yang bakal dilaksanakan di Negeri Sembilan yang boleh menjadi 

pemangkin ekonomi rakyat Negeri Sembilan. 

JAWAPAN 

 

Tuan Yang di-Pertua, 

 

Untuk makluman Ahli Yang Berhormat, Kerajaan sentiasa memberi 

perhatian dan prihatin kepada keperluan dan kemakmuran rakyat di 

seluruh negara. Kerajaan juga sentiasa berusaha untuk memastikan 

kesejahteraan rakyat terus menjadi keutamaan bagi memelihara dan 

meningkatkan taraf hidup rakyat. 

 

Bagi tahun 2023, sebanyak 281 projek telah diluluskan untuk 

dilaksanakan di Negeri Sembilan dengan kos berjumlah RM8.3 bilion. 

Daripada jumlah tersebut, sebanyak 91 projek merupakan projek baharu dan 

selebihnya, iaitu sebanyak 191 projek merupakan projek sambungan. Antara 

projek baharu berskala tinggi yang diluluskan adalah seperti di bawah: 

 

i. Membina Jalan Susur Dari Tol Baru Seremban ke Jalan 

Lingkaran Tengah Seremban, Jalan Seremban - Labu (FT 362), 

Daerah Seremban; 

 

ii. Membina Jalan Dan Jambatan Sungai Sepang Bagi 

Menghubungkan Bukit Pelandok, Port Dickson, Negeri 

Sembilan Dengan Sungai Pelek, Sepang, Selangor; 

 

iii. Menaik Taraf Bangunan Di Kolej Matrikulasi Negeri Sembilan, 

Kuala Pilah; 

 

iv. Rancangan Tebatan Banjir Sungai Batang Labu, Daerah 

Seremban; dan 

 

v. Pembangunan Sekolah 20 Bilik Darjah Di Sekolah Kebangsaan 

Pendidikan Khas Seremban. 

 

 

Sekian, terima kasih.  

 



      NO SOALAN : 116 

 
 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   PUAN YOUNG SYEFURA BINTI OTHMAN 

                                [BENTONG] 

 

TARIKH :   25 MEI 2023 (KHAMIS) 

 

 

SOALAN  

 

PUAN YOUNG SYEFURA BINTI OTHMAN [BENTONG] minta 

PERDANA MENTERI menyatakan bilakah Seksyen 14 Akta 

Suruhanjaya Pencegahan Rasuah Malaysia 2009 akan dipinda bagi 

memastikan bahawa sebuah Jawatankuasa Tetap Parlimen yang bebas 

daripada pengaruh kuasa eksekutif Perdana Menteri dapat ditubuhkan 

bagi mengawal selia isu-isu berkaitan dengan SPRM dan Anti-Rasuah. 

JAWAPAN  

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 
 
1. Untuk makluman Yang Berhormat, seksyen 14 Akta Suruhanjaya 

Pencegahan Rasuah Malaysia 2009 (Akta 694) memperuntukkan 

pembentukan Jawatankuasa Khas Mengenai Rasuah (JKMR) iaitu terdiri 

daripada Ahli Dewan Negara dan Dewan Rakyat yang mewakili parti 

kerajaan dan pembangkang. Kesemua mereka dilantik oleh Yang di-

Pertuan Agong dan keanggotaannya ahli JKMR adalah seramai tujuh (7) 

orang sahaja. 

 

2. Fungsi-fungsi JKMR yang diperuntukkan melalui Akta 694 ini 

adalah bebas daripada pengaruh kuasa eksekutif, malahan 

Jawatankuasa ini berperanan untuk menasihati Perdana Menteri 

mengenai apa-apa aspek masalah rasuah di Malaysia dan 

mengemukakan laporan kepada Perdana Menteri untuk dibentangkan di 

Majlis Parlimen.   

 
3. Walaubagaimanapun, Kerajaan amat terbuka akan pandangan 

dan saranan yang disuarakan daripada pelbagai pihak termasuk Ahli 

Yang Berhormat bagi meningkatkan keberkesanan Suruhanjaya 

Pencegahan Rasuah Malaysia (SPRM). Perkara ini akan diteliti oleh 

pihak berkaitan bagi tindakan yang sewajarnya. 

 
Sekian, terima kasih. 

PEMBERITAHUAN PERTANYAAN 

DEWAN RAKYAT, MESYUARAT KEDUA, PENGGAL KEDUA,  

PARLIMEN KELIMA BELAS 

 

PERTANYAAN  : LISAN 

 

DARIPADA : DATO' SRI DORIS SOPHIA ANAK BRODI 

[SRI AMAN] 

 

TARIKH : 25 MEI 2023 (KHAMIS) 

 

SOALAN 

 

Dato' Sri Doris Sophia anak Brodi [Sri Aman] minta MENTERI 

KOMUNIKASI DAN DIGITAL menyatakan langkah-langkah segera 

Kementerian bagi menangani masalah jenayah buli siber dan mesej-

mesej penipuan (hoax messages) yang berleluasa akhir-akhir ini. 

 

JAWAPAN 

 

Tuan Yang di-Pertua, 

 

Kementerian dari semasa ke semasa sentiasa melaksanakan 

aktiviti pendidikan dan kesedaran kepada rakyat agar menjadi pengguna 

media sosial yang bertanggung jawab dan berhemah dengan penekanan 

kepada kawalan kendiri bagi menangani masalah jenayah siber 

termasuklah buli siber dan juga penipuan (scam). 

 

Antara program yang dibuat ialah Program CyberSAFE (Cyber 

Security Awareness For Everyone) dan Modul Kesedaran Keselamatan 

Siber Nasional (MKKSN) yang telah dibangunkan dengan sokongan 

Kementerian Pendidikan Malaysia bagi meningkatkan tahap kesedaran 

keselamatan siber di kalangan murid dan guru. 

 

CyberSecurity Malaysia juga telah membangunkan Inisiatif Etika 

Siber Kebangsaan (NCEI) yang memberi keutamaan kepada 

pembentukan sahsiah pengguna Internet, penerapan nilai murni serta 

perilaku yang baik dengan menyatukan etika dan peradaban sikap 

individu semasa melayari Internet dan berkomunikasi di alam siber. 

 

Bagi maksud sekatan kandungan berkaitan buli siber di platform 

media sosial, dari sudut teknikal, sekatan ke atas mana-mana akaun 

media sosial (contohnya Facebook) akan menyebabkan sekatan 

terhadap keseluruhan laman sosial yang berkenaan. Oleh itu, tindakan 

yang dijalankan adalah lebih berupa rundingan melalui saluran Law 

Enforcement Request dengan izin, bagi setiap satu kandungan yang 

dipohon sekatan akses tempatan, atau pemadaman kandungan atau 

akaun secara kekal. Walau bagaimanapun, tindakan dan kerjasama yang 

diberi adalah tertakluk kepada terma dan syarat perkhidmatan serta 

piawaian komuniti penyedia platform.  

 

Pihak penyedia platform media sosial seperti Facebook juga turut 

memantau kandungan serta akaun yang terdapat di platform mereka, dan 

akan mengambil tindakan sewajarnya sekiranya kandungan atau akaun 

yang dimuat naik bertentangan dengan terma dan syarat serta piawaian 

komuniti yang ditetapkan.  

 

Dalam usaha menangani isu jenayah penipuan melalui SMS pula, 

Suruhanjaya Komunikasi dan Multimedia (SKMM) dengan kerjasama 

PDRM, Bank Negara Malaysia dan syarikat telekomunikasi secara 

berterusan memantau dan menambah baik tahap keselamatan 

perkhidmatan telekomunikasi bagi melindungi orang awam daripada 

ancaman scammer melalui inisiatif-inisiatif berikut: 

  

(i) pembentukkan pasukan petugas khas bagi Penipuan 

Telekomunikasi dengan kerjasama daripada syarikat pembekal 

telekomunikasi dan Jabatan Siasatan Jenayah Komersial 

(JSJK), PDRM; 

 

(ii) mewujudkan suatu Garis Panduan Rujukan Industri (Industry 

Reference) baharu bagi mengekang penipuan melalui panggilan 

dan perkhidmatan SMS yang menggariskan prosedur 

pemantauan dan peraturan sekatan ke atas panggilan dan SMS 

yang meragukan. Garis Panduan ini diguna pakai oleh syarikat 

telekomunikasi berdasarkan kewajipan am di bawah seksyen 

263(2) Akta Komunikasi dan Multimedia 1998 [Akta 588] dan 

merangkumi kewajipan untuk memantau, mengesan, menyekat 

SMS yang meragukan dan melaporkan tindakan kepada SKMM; 

 

(iii) menjalankan advokasi kepada pengguna dengan kerjasama 

agensi-agensi terlibat dan syarikat-syarikat telekomunikasi 

secara berterusan melalui pelbagai platform termasuk portal 

Sebenarnya.my, Klik dengan Bijak, hebahan SMS, media sosial, 

siaran TV dan Radio; dan 

 

(iv) pengeluaran arahan sekatan kepada syarikat telekomunikasi 

untuk menapis dan menyekat larangan kandungan SMS seperti 

berikut: 

 

(a) penggunaan pautan yang menjurus pengguna untuk klik 

kepada sesuatu pautan;  

(b) memohon maklumat peribadi pengguna (seperti nama, 

nombor kad pengenalan, nombor akaun perbankan dan 

lain-lain); dan  

 

(c) mengandungi nombor talian mudah alih atau talian tetap 

untuk dihubungi. 

 

Inisiatif-inisiatif ini terbukti berupaya meminimumkan isu jenayah 

penipuan SMS berdasarkan pencapaian-pencapaian utama seperti 

berikut: 

 

(i) 581 juta SMS yang meragukan disekat agar tidak diterima 

pengguna bermula 2021 sehingga April 2023; dan 

 

(ii) 235,999 talian termasuk talian mudah alih dan tetap yang 

menghantar SMS meragukan telah ditamatkan perkhidmatannya 

bermula 2021 sehingga April 2023. 

 

Sekian, terima kasih. 

 



NO SOALAN : 118 

PEMBERITAHUAN PERTANYAAN DEWAN RAKYAT  

MESYUARAT KEDUA, PENGGAL KEDUA,  

PARLIMEN KELIMA BELAS TAHUN 2023 

 

 

PERTANYAAN :  LISAN 

 

DARIPADA  :  DR. MOHAMMED TAUFIQ BIN JOHARI  

[SUNGAI PETANI]  

    

TARIKH   :  25 MEI 2023 (KHAMIS) 

 

  

SOALAN 

 

DR. MOHAMMED TAUFIQ BIN JOHARI [SUNGAI PETANI] minta 

PERDANA MENTERI menyatakan status terkini usaha untuk 

mengasingkan kuasa Pendakwa Raya daripada jawatan Peguam 

Negara bagi memastikan integriti perundangan dan kebebasan institusi, 

sepertimana gesaan oleh Kumpulan Rentas Parti Parlimen Malaysia 

(APPGM) Integriti, Governans dan Anti Rasuah sebelum ini. 

JAWAPAN    

 

YB DATO’ SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Mesyuarat Jemaah Menteri pada 15 Jun 2022 telah bersetuju 

dengan syor Jawatankuasa Khas Kabinet Mengenai Anti-rasuah 

(JKKMAR) supaya Kertas Pertimbangan berkaitan Hasil Kajian 

Pengasingan Kuasa Pendakwa Raya dan Peguam Negara 

ditangguhkan kerana perkara ini melibatkan implikasi kewangan dan 

perundangan yang besar serta kajian yang lebih mendalam perlu 

dijalankan oleh  

Jabatan Peguam Negara. 

 

2. Jabatan Peguam Negara juga telah memberi taklimat berkenaan 

dengan status kajian kepada YB Menteri di Jabatan Perdana Menteri 

(Undang-Undang dan Reformasi Institusi) pada 7 Disember 2022 dan 

beberapa perbincangan dalaman telahpun diadakan.  

 

3. Buat masa ini, Kerajaan sedang membuat beberapa perincian 

terhadap Kertas Jemaah Menteri termasuk kesesuaian untuk merujuk 

perkara ini ke Jawatankuasa Pilihan Khas supaya perkara ini dapat 

diteliti secara holistik dengan mengambilkira pandangan daripada Ahli-

ahli Parlimen Blok Kerajaan dan Blok Pembangkang. 

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA 

PARLIMEN KELIMA BELAS 2023 

 

 

PERTANYAAN :   LISAN  

   

DARIPADA : DATUK SERI PANGLIMA HAJI MOHD 

SHAFIE BIN HAJI APDAL 

[SEMPORNA] 

   

TARIKH : 25 MEI 2023 ( KHAMIS ) 

   

 

SOALAN 

 

DATUK SERI PANGLIMA HAJI MOHD SHAFIE BIN HAJI APDAL 

[SEMPORNA] minta PERDANA MENTERI menyatakan :-  

 

(a)  tempoh masa yang ditetapkan bagi menyelesaikan setiap satu 

daripada baki empat perkara yang masih belum dilaksanakan 

sepertimana yang dikemukakan oleh Kerajaan Sabah dan 

Sarawak dalam Mesyuarat Jawatankuasa Khas Kabinet untuk 

Menyemak Pelaksanaan Perjanjian Malaysia 1963; dan  

 

(b)  status terkini Baki 17 perkara yang telah dipersetujui secara 

bersama di antara Kerajaan Sabah dan Sarawak. 

JAWAPAN  
 

YB DATUK ARMIZAN BIN MOHD ALI  

MENTERI DI JABATAN PERDANA MENTERI  

(HAL EHWAL SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

 

1. Untuk makluman Ahli Yang Berhormat, Kerajaan mengambil 

maklum bahawa terdapat 21 perkara telah dibincangkan di bawah 

Mesyuarat Jawatankuasa Khas Kabinet untuk Menyemak 

Pelaksanaan Perjanjian Malaysia 1963 (JKKKMA63) yang ditubuhkan 

pada tahun 2018 sehingga 2019. Daripada jumlah tersebut, terdapat 4 

perkara yang dilaporkan tidak dapat diselesaikan pada waktu itu iaitu: 

 

a. Royalti Minyak dan Bayaran Tunai Petroleum; 

b. Mineral Minyak dan Medan Minyak; 

c. Akta Laut Wilayah (Akta750); dan 

d. Hak Negeri ke atas Pelantar Benua. 

 

2. Setakat ini, Kerajaan Persekutuan masih belum mencapai 

sebarang persetujuan yang muktamad berhubung kedudukan 

keempat-empat perkara tersebut. Walau bagaimanapun, pada masa 

yang sama terdapat perjanjian penyelesaian secara komersial yang 

telah ditandatangani di antara Petroliam Nasional Berhad 

(PETRONAS) bersama dengan Kerajaan Negeri Sarawak pada 7 

Disember 2020 (Commercial Settlement Agreement – CSA) dan 

perjanjian antara PETRONAS dengan Kerajaan Negeri Sabah 

(Commercial Collaboration Agreement – CCA) pada 7 Disember 2021 

berhubung urusan minyak dan gas di Sabah dan Sarawak. 

 

3. Berhubung dengan status kemajuan 17 perkara lagi, JKKKMA63 

telah memutuskan sebanyak 7 perkara sebagai selesai dan tidak 

memerlukan lagi sebarang tindakan susulan iaitu: 

BIL. PERKARA KEPUTUSAN 

i. Duti eksport balak dan hasil 

hutan 

 

Telah digugurkan 

dalam Mesyuarat 

JKKKMA63 Bil. 1 

pada 5 Mac 2019 

 

ii. Kuasa Negeri mengenai 

pertanian dan perhutanan 

 

Telah digugurkan 

dalam Mesyuarat 

JKKKMA63 Bil. 3 

pada 23 Julai 2019 

 

iii. Kuasa Negeri Sabah ke atas 

Pentadbiran Pulau Sipadan dan 

Pulau Ligitan (MJM dibawa ke 

Jemaah Menteri pada November 

2019) 

 

Telah digugurkan 

dalam mesyuarat JK 

Teknikal (JKKKMA63) 

Bil. 6 yang diadakan 

pada 26 Ogos 2019. 

 

iv. Pertambahan perjawatan di 

bawah perkara 112 PP  

 

 

 

 

 

 

Telah digugurkan 

dalam mesyuarat JK 

Teknikal (JKKKMA63) 

Bil. 6 yang diadakan 

pada 26 Ogos 2019. 

 

v. Badan kehakiman Sabah dan 

Sarawak: Isu pentadbiran dan 

pengurusan mahkamah;  

 

vi. Badan kehakiman Sabah dan 

Sarawak: Pelantikan 

Pesuruhjaya Kehakiman; dan 

 

vii. Badan kehakiman Sabah dan 

Sarawak: 

(a) Bidang kuasa Hakim Besar 

Mahkamah Tinggi; 

(b) Autonomi pentadbiran 

Mahkamah Negeri Sabah 

dan Sarawak; dan 

(c) Pengalaman Kehakiman 

Borneo di Mahkamah 

Rayuan bagi mendengar 

kes yang difailkan di 

Negeri Borneo. 

 

4. Selain daripada tujuh perkara yang telah saya sebutkan 

tersebut, terdapat satu lagi perkara yang dianggap selesai sebahagian 

iaitu berhubung kuasa baki perundangan mengenai pelancongan. 

Hanya isu kuasa baki perundangan mengenai alam sekitar yang 

masih memerlukan tindakan susulan untuk dilaksanakan. 

 

5. Baki perkara-perkara lain telah diangkat dan disusul semula 

dalam Majlis Tindakan Pelaksanaan Perjanjian Malaysia 1963 dan 

sebahagiannya telah diselesaikan. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN  

 

DARIPADA  : TUAN GANABATIRAU A/L VERAMAN  

[ KLANG ] 

 

TARIKH  : 25 MEI 2023 (KHAMIS)  

 

 

SOALAN  

 

Tuan Ganabatirau A/L Veraman [ Klang ] minta MENTERI PENDIDIKAN 

TINGGI menyatakan Klang telah diperkasakan sebagai Bandaraya Warisan 

Diraja dan pelabuhan yang berdaya saing di peringkat global dengan 

menekankan pembangunan mampan secara holistik dan berimejkan Bandar 

Warisan dan Digital menjelang tahun 2035. Namun, Klang masih tidak 

mempunyai satu institusi pengajian tinggi awam bagi menampung kapasiti 

rakyat di Klang. Maka, adakah Kementerian bercadang untuk membina 

sebuah mercu pendidikan iaitu Institusi Pendidikan Tinggi Awam di Klang. 

 

JAWAPAN 

 

Tuan Yang di-Pertua, 

 

1. Sepertimana yang telah ditegaskan pada sidang Parlimen yang lalu, 

Kementerian ini tidak berhasrat untuk menambah bilangan Universiti 

Awam (UA) memandangkan 20 UA sedia ada adalah mencukupi bagi 

menampung keperluan para pelajar.  

 

2. Penubuhan UA baharu bukan merupakan keutamaan Kementerian 

pada masa ini memandangkan kos penubuhan sesebuah UA adalah 

tinggi dan hanya akan dipertimbangkan setelah kedudukan fiskal 

negara pulih dan kembali mengukuh.  

3. Untuk makluman Ahli Yang Berhormat, pada masa ini terdapat empat 

(4) buah UA kampus induk di Selangor iaitu: 

 
i. Universiti Kebangsaan Malaysia (UKM) di Bangi,  

ii. Universiti Putra Malaysia (UPM) di Serdang,  

iii. Universiti Islam Antarabangsa Malaysia (UIAM) di Gombak dan, 

iv. Universiti Teknologi MARA (UiTM) yang kampus induknya di 

Shah Alam, serta  

v. Beberapa kampus cawangan sekitar Selangor yang juga berada 

berhampiran dengan Bandar Diraja Klang.  

 

4. Pada masa yang sama, antara Institusi Pendidikan Tinggi Awam (IPTA) 

yang diselia oleh KPT adalah termasuk politeknik dan kolej komuniti. 

Sehingga kini, terdapat 11 buah kolej komuniti dan tiga (3) buah 

politeknik yang beroperasi di Selangor. 

 

5. Malah, terdapat sebuah (1) politeknik dan tiga (3) buah kolej komuniti 

yang terletak berdekatan dengan Bandar Diraja Klang iaitu: 

 
i. Politeknik Sultan Salahuddin Abdul Aziz Shah, Shah Alam 

(3.7km),  

ii. Kolej Komuniti Klang (3.7km),  

iii. Koleh Komuniti Shah Alam (17km), dan  

iv. Kolej Komuniti Kelana Jaya (23.8km). 

 

6. Manakala bagi Institusi Pendidikan Tinggi Swasta (IPTS) pula, 

sejumlah 117 buah IPTS berdaftar adalah yang berada di negeri 

Selangor, terdapat lima (5) buah Institusi Pendidikan Tinggi Swasta 

(IPTS) berdaftar bertaraf kolej di Klang, Selangor. 

 

7. Oleh yang demikian, dengan adanya seleksi pilihan pendidikan tinggi 

awam dan swasta yang telah dinyatakan, maka KPT berpandangan 

Institusi Pendidikan Tinggi (IPT) sedia ada telah mencukupi untuk 

menampung keperluan pelajar khususnya di daerah Klang.  

 

Sekian, terima kasih.  



NO. SOALAN : 121 
 

 
 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN  

 

DARIPADA  : DATO' MUHAMMAD BAKHTIAR BIN WAN 

CHIK [ BALIK PULAU ] 

 

TARIKH : 25 MEI 2023 (ISNIN)  

 

 

SOALAN  

 

Dato' Muhammad Bakhtiar bin Wan Chik [Balik Pulau] minta 

MENTERI PENDIDIKAN TINGGI menyatakan apakah perancangan 

Kementerian untuk meningkatkan Creativity and Literary Efforts di 

IPTA/IPTS Malaysia.  

JAWAPAN 

 

Tuan Yang di-Pertua, 

 

1. Kementerian memberikan autonomi sepenuhnya kepada Institusi 

Pendidikan Tinggi (IPT) dalam menyediakan platform atau aktiviti 

yang berkaitan untuk meningkatkan creativity and literary efforts 

di institusi masing-masing bagi melahirkan warga IPT yang kreatif 

serta mempunyai higher order thinking skills.  

 

2. Walau bagaimanapun, Kementerian juga telah melaksanakan 

pelbagai inisiatif dalam meningkatkan creativity and literary efforts 

seperti:  

 

i) Memperkenal Kerangka Kurikulum Tersedia Masa 

Hadapan atau Future Ready Curriculum (FRC) dalam 

pembangunan program akademik baharu atau semakan 

semula program akademik sedia ada. 

 

a) Kerangka FRC ini terdiri daripada tiga elemen iaitu 

Struktur Kurikulum Lentur dan Organik; Penyampaian 

Transformatif (Pembelajaran dan Pengajaran); dan 

Pentaksiran Holistik.  

 

b) Aspek program akademik yang merentas disiplin atau 

bidang dirangkumi dibawah Struktur Kurikulum Lentur 

dan Organik di mana ia merujuk kepada struktur 

kurikulum yang boleh dibentukkan mengikut perubahan 

yang berlaku dalam persekitaran pembelajaran selaras 

dengan perkembangan pelbagai industri dan 

menjangkau peringkat global.  

 
c) Struktur kurikulum boleh lentur dan organik melibatkan 

perkara seperti disiplin berbentuk konvergen, multi 

disiplin, inter disiplin dan trans disiplin. 

ii) Memperkenalkan inisiatif Service Learning Malaysia-

University for Society (SULAM) juga menggalakkan 

penerapan pembelajaran pengalaman (experiential learning)  

yang memberikan peluang kepada pelajar untuk 

mengaplikasikan pengetahuan mereka dalam konteks dunia 

nyata. Ia boleh membantu mereka membangunkan kreativiti, 

kemahiran penyelesaian masalah, dan literasi. 

 

iii) Kerangka Kelayakan Malaysia (MQF) 2.0 juga 

menekankan learning outcome yang perlu diterapkan dalam 

program akademik. Panduan ini membantu IPT 

mengembangkan dan memperkuat program akademik, 

kurikulum, dan silibus bagi melahirkan graduan yang 

berkualiti.  

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA,                                 

PARLIMEN KELIMA BELAS TAHUN 2023 

 

PERTANYAAN : LISAN 

 

DARIPADA   : HAJI YUSUF BIN ABD. WAHAB    

    [ TANJONG MANIS ]  

 

TARIKH             : 25 MEI 2023 (KHAMIS) 

 

SOALAN  

 

TUAN HAJI YUSUF BIN ABD. WAHAB [ TANJONG MANIS ] minta 

MENTERI PERDAGANGAN DALAM NEGERI DAN KOS SARA HIDUP 

menyatakan bilakah jualan murah RAHMAH bahan-bahan keperluan 

akan dimulakan di Parlimen Tanjong Manis. Berapa jumlah peruntukan 

dan subsidi disediakan untuk Parlimen Tanjong Manis. 

JAWAPAN 

 

Yang di-Pertua, 

 

Untuk makluman Yang Berhormat, peruntukan yang diterima oleh 

Kementerian Perdagangan Dalam Negeri dan Kos Sara Hidup (KPDN) 

bagi pelaksanaan Jualan Rahmah akan diagihkan ke setiap kawasan 

Parlimen. Kadar agihan peruntukan adalah merujuk kepada bilangan 

DUN di dalam satu-satu kawasan Parlimen tersebut. Justeru, jumlah yang 

akan diterima oleh setiap kawasan Parlimen adalah berbeza bergantung 

kepada jumlah DUN. Penyaluran peruntukan kepada setiap kawasan 

Parlimen akan disalurkan ke pejabat KPDN Negeri dan akan diuruskan 

sepenuhnya oleh pejabat KPDN Negeri. 

 

Bagi kawasan Parlimen Tanjong Manis, dimaklumkan bahawa 

jumlah peruntukan yang telah diperuntukan adalah berjumlah RM250,000 

bagi tempoh pelaksanaan bermula 15 April 2023 sehingga 31 Disember 

2023. Manakala perancangan untuk melaksanakan Jualan Rahmah di 

Parlimen Tanjong Manis telah diatur oleh Pejabat KPDN Negeri Sarawak 

bermula 18 Mei 2023 bertempat di Kedai Runcit Kiong Lee, Kampung 

Semop di dalam kawasan Dewan Undangan Negeri (DUN) Semop dan 

diikuti pelaksanaan di DUN Kuala Rajang iaitu pada 20 hingga 21 Mei 

2023 di Family W Grocer (DUN ) serta pada 27 hingga 28 Mei 2023 di Ta 

Seng Coldstorage. 

 

Pelaksanaan seterusnya akan diselaraskan oleh Pejabat KPDN 

Negeri Sarawak melalui perbincangan yang akan dibuat dengan premis 

peruncitan terpilih untuk dilaksanakan dengan kekerapan dua kali 

sebulan di Parlimen Tanjong Manis. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 
PARLIMEN KELIMA BELAS TAHUN 2023 

 

PERTANYAAN  : LISAN 

 

DARIPADA  : DATUK SERI TAKIYUDDIN BIN HASSAN  
                   [KOTA BHARU]  

 

TARIKH   : 25 MEI 2023 (KHAMIS) 
 

SOALAN 

 

DATUK SERI TAKIYUDDIN BIN HASSAN [KOTA 
BHARU] minta PERDANA MENTERI menyatakan sejauh manakah 
keberkesanan Pusat Respons Scam Kebangsaan (NSRC) sejak ia mula 
ditubuhkan dalam menangani kes jenayah penipuan kewangan dalam 
talian atau scam secara menyeluruh. 

JAWAPAN 

 

YB DATO’ SRI AZALINA BINTI OTHMAN SAID  
MENTERI DI JABATAN PERDANA MENTERI  
(UNDANG-UNDANG DAN REFORMASI INSTITUSI) 
 

Tuan Yang di-Pertua, 
 

1. Keberkesanan Pusat Respons Scam Kebangsaan (NSRC) terletak 

pada ciri-ciri pengoperasiannya, iaitu pertamanya membolehkan 

mangsa-mangsa penipuan membuat aduan dengan mudah dengan 

hanya mendail nombor 997. Sebaik sahaja aduan mangsa diterima, 

pihak NSRC, yang turut dibantu oleh institusi kewangan, mampu untuk 

mengesan jejak kewangan mangsa. Sekiranya wang mangsa dikesan 

masih berada di dalam sistem perbankan, tindakan sekatan boleh 

dilaksanakan. Tindakan sekatan ini dapat menghalang pelupusan wang 

mangsa dan memberi peluang untuk membolehkan wang itu 

dikembalikan semula kepada mangsa kelak.  

 

2. Kesepaduan tindakan pihak agensi penguat kuasa di bawah 

NSRC pula membolehkan modus operandi yang dijalankan oleh sindiket 

penipuan ini dikenal pasti dengan lebih pantas dan penyiasatan lanjut 

dilaksanakan dengan berkesan. 

 

3. Selain itu, pihak NSRC menerusi Suruhanjaya Komunikasi dan 

Multimedia Malaysia (SKMM) dan dibantu oleh industri telekomunikasi 

dapat mengenal pasti ini nombor-nombor telefon yang digunakan dalam 

perlakuan kesalahan penipuan ini. Tindakan sekatan dan penamatan 

perkhidmatan nombor-nombor telefon berkenaan juga boleh diambil. 

Nombor-nombor akaun dan telefon yang terbabit itu juga akan 

direkodkan di dalam sistem Semak Mule pihak Polis Diraja Malaysia 

(PDRM) sebagai rujukan dan panduan termasuk untuk membolehkan 

orang awam membuat semakan sebelum mereka meneruskan transaksi 

kewangan mereka. 

 

4. Berdasarkan statistik, semenjak penubuhan NSRC pada 12 

Oktober 2022 sehingga bulan April 2023, jumlah panggilan yang diterima 

daripada orang ramai adalah sebanyak 30,069. Daripada jumlah 

tersebut, didapati sejumlah 11,858 adalah panggilan mangsa scam 

dengan jumlah kerugian yang dilaporkan adalah sebanyak RM104.8 juta. 

Kertas siasatan yang dibuka oleh PDRM adalah sebanyak 3,595 bagi 

kes kesalahan penipuan di bawah seksyen 420 Kanun Keseksaan dan 

33 kertas siasatan bagi kesalahan pengubahan wang haram. Tiada 

kertas siasatan ditutup. Sebanyak 50,128 tangkapan bagi jenayah 
penipuan dalam talian berjaya dilakukan bagi tahun 2018 sehingga 30 
April 2023. Manakala, sebanyak 33,639 jumlah pertuduhan telah 
dicatatkan bagi penipuan dalam talian bagi tempoh masa yang sama. 

 

5. Statistik yang telah dianalisa untuk jangka masa lima tahun 
kebelakang sehingga April 2023 pula menunjukkan jumlah kerugian 
sebanyak RM2,955,035,941.00 dan terdapat peningkatan kes-kes 
penipuan dalam talian dalam tempoh ini. Berdasarkan data 

perbandingan trend tersebut, terdapat 7 kategori penipuan dalam talian 

(online scam) dicatatkan bagi tahun 2018 sehingga 2023 iaitu belian 

online, pinjaman tidak wujud, pelaburan, love scam, phone scam, 

business e-mail compromise (BEC) dan tipu SMS. Daripada jumlah itu,  

3 kes tertinggi dicatatkan di Wilayah Persekutuan Kuala Lumpur 

melibatkan pembelian online, pelaburan dan BEC. Manakala diikuti 

dengan negeri Selangor dan Johor yang masing-masing mencatatkan 

laporan kes tertinggi penipuan dalam talian ini bagi kategori love scam, 

phone scam, pinjaman tidak wujud dan tipu SMS.  

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT  

MESYUARAT KEDUA, PENGGAL KEDUA 

PARLIMEN KELIMA BELAS TAHUN 2023 

 

 

 

PERTANYAAN : LISAN 

 

DARIPADA : DR. SITI MASTURA BINTI MUHAMMAD 

[KEPALA BATAS] 

 

TARIKH  : 25 MEI 2023 (KHAMIS) 

 

SOALAN  

 

DR. SITI MASTURA BINTI MUHAMMAD [KEPALA BATAS]  

minta PERDANA MENTERI menyatakan: 

(a) dasar Kerajaan terhadap pelarian Rohingya dan bantuan 

kebajikan; dan 

 

(b) tempoh kependudukan pelarian Rohingya yang mempunyai 

kad UNHCR. 

 

JAWAPAN 

DIJAWAB OLEH YB DATUK ARMIZAN BIN MOHD ALI 

MENTERI DI JABATAN PERDANA MENTERI (HAL EHWAL 

SABAH, SARAWAK DAN TUGAS-TUGAS KHAS) 

 

Tuan Yang di-Pertua, 

 

1. Dasar – dasar sedia ada negara ke atas pelarian yang 

memegang kad Pesuruhjaya Tinggi Pertubuhan Bangsa-Bangsa 

Bersatu untuk Pelarian (Kad UNHCR) termasuk etnik Rohingya, 

Myanmar adalah seperti berikut: 

i. Bebas bergerak dan tidak ditahan melainkan terlibat 

dengan aktiviti yang melanggar undang – undang 

negara. Walau bagaimanapun, pelarian ini hanya 

dibenarkan untuk berada di Semenanjung Malaysia 

sahaja. Ini kerana kad UNHCR bukanlah dokumen 

perjalanan yang sah. Kad UNHCR bukan merupakan 

dokumen keluar masuk ke luar negeri;  

 

ii. Akses kepada perkhidmatan kesihatan di 

hospital/klinik Kerajaan dengan ditanggung oleh 

Kerajaan sebanyak 50% daripada kadar yang 

dikenakan ke atas warganegara asing dan juga 

akses kepada klinik-klinik di bawah dana Qatar Fund 

for Development (QFFD);  

 

iii. Akses kepada kemudahan pendidikan di sekolah 

swasta yang dikendalikan oleh pihak NGO, komuniti 

pelarian dan UNHCR; dan  

 

iv. Bekerja dalam sektor tidak formal seperti bekerja 

sendiri bagi tujuan sara hidup. 

 

2. Walau bagaimanapun, dasar Kerajaan terhadap golongan ini 

tersebut bukanlah suatu hak yang mutlak. Kerajaan telah 

menetapkan pendirian untuk tidak menjadi negara ahli kepada 

Konvensyen Mengenai Status Pelarian 1951 dan Protokol 

Mengenai Status Pelarian 1967. Justeru, sebarang bantuan yang 

diberi adalah bersifat kemanusiaan dan berdasarkan ‘case by case 

basis’ selaras dengan perundangan, peraturan dan dasar yang 

berkuat kuasa. 

 

3. Kerajaan secara prinsipnya tidak menghalang mana-mana 

orang perseorangan, NGO, syarikat korporat serta mana – mana 

organisasi tempatan dan antarabangsa untuk melaksanakan 

bantuan kebajikan kepada pelarian dengan dimaklum dan 

diselaraskan oleh agensi kerajaan yang berkaitan. Sebagai 

contoh, melalui Program Bantuan Kemanusiaan kepada Pelarian 

dengan menggunakan peruntukan Qatar Fund for Development 

(QFFD) sumbangan Kerajaan Qatar, golongan ini juga boleh 

mendapatkan rawatan di lima (5) buah klinik-klinik statik yang 

terletak di Sungai Petani, Ampang, Kajang, Selayang dan Kota 

Tinggi dan beberapa unit klinik bergerak yang dilaksanakan secara 

bersama antara Qatar Charity Berhad dan NGO pelaksana iaitu 

MERCY Malaysia, IMARET dan Malaysian Relief Agency. Anak-

anak golongan ini juga dibenarkan untuk mendapatkan pendidikan 

asas di Pusat Bimbingan Alternatif (Alternative Learning Center-

ALC) yang dikendalikan oleh Pertubuhan Bukan Kerajaan, 

komuniti pelarian, Institusi Pendidikan Swasta dan UNHCR. 

 

4. Berkenaan tempoh keberadaan pelarian Rohingya dan 

pelarian lain yang mempunyai kad UNHCR, kerajaan melalui 

platform Joint Task Force Malaysia – UNHCR telah meminta 

UNHCR untuk mempercepatkan proses penempatan pelarian ke 

negara ketiga atau pulang ke negara asal yang membolehkan 

pelarian pulang. Kerajaan juga akan menetapkan suatu had bagi 

tempoh masa keberadaan pelarian dan pemohon suaka di dalam 

negara. Justeru, pihak UNHCR dan IOM adalah digesa untuk 

memberikan lebih kerjasama dan mempertingkatkan komitmen 

serta usaha mereka dalam mempertingkatkan kadar penempatan 

semula golongan ini ke negara ketiga atau pulang ke negara asal. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA         : PUAN RODZIAH BINTI ISMAIL [AMPANG] 

 

TARIKH  : 25 MEI 2021 (KHAMIS) 

 

 

SOALAN 

 

PUAN RODZIAH BINTI ISMAIL [AMPANG] minta PERDANA 

MENTERI menyatakan iltizam Kerajaan Persekutuan menyemak semula 

dan memperbetulkan terma dan syarat berat sebelah dalam perjanjian 

konsesi yang dimeterai sejak 1983, pertama kali Dasar Penswastaan 

Negara diumumkan serta mengheret pesalah laku ke mahkamah 

sementelah Malaysia tersenarai No 3 dalam Crony-Capitalism Index 

2023. 

JAWAPAN 

 

YB DATO' SRI AZALINA BINTI OTHMAN 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Sejak tahun 1983 hingga 12 Mei 2023, 502 projek kerjasama 

awam swasta telah dilaksanakan oleh Kerajaan bagi menyediakan 

fasiliti dan perkhidmatan kepada rakyat. Kesemua projek berkenaan 

melibatkan perjanjian-perjanjian yang ditandatangani antara Kerajaan 

dan syarikat-syarikat konsesi. Dalam hal ini, terma-terma perjanjian 

telah disemak dan disahkan teratur oleh Jabatan Peguam Negara 

sebelum perjanjian ditandatangani bagi memastikan terma-terma 

berkenaan sentiasa menjaga kepentingan kerajaan. 

 

2. Bagi perjanjian-perjanjian yang sedang berkuatkuasa, Kerajaan 

akan memastikan semua pihak yang berkontrak memainkan peranan 

dan tanggungjawab masing-masing. Sekiranya terdapat keperluan untuk 

menyemak semula terma-terma berkenaan, maka proses rundingan 

antara kerajaan dan syarikat konsesi akan diadakan bagi memastikan 

kepentingan kerajaan dipelihara dan projek dilaksanakan dengan efektif 

serta memberikan manfaat kepada rakyat. 

 

3. Bagi mengelakkan persepsi negatif umum kepada tata kelola 

sedia ada, Kerajaan, antara lain, telah memutuskan supaya semua 

projek pembangunan dilaksanakan secara bidaan bersaing sama ada 

secara Tender Terbuka atau Request for Proposal (RFP). Tindakan ini 

akan dapat meletakkan semula Malaysia di kedudukan yang lebih baik 

dalam tinjauan Crony-Capitalism Index pada masa akan datang. 

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN :   LISAN 

 

DARIPADA :   TUAN SANISVARA NETHAJI RAYER A/L  

RAJAJI [JELUTONG] 

 

TARIKH :   25 MEI 2023 (KHAMIS) 

  

SOALAN  

 

TUAN SANISVARA NETHAJI RAYER A/L RAJAJI [JELUTONG] minta 

PERDANA MENTERI menyatakan apakah tindakan yang telah diambil 

oleh pihak Suruhanjaya Pencegahan Rasuah Malaysia mengenai 

laporan wang tunai (sedekah) yang telah dibayar kepada pengundi-

pengundi di Terengganu semasa Pilihan Raya Umum ke-15. Kenapa 

tidak ada mana-mana pihak yang dituduh sehingga sekarang.  

 

JAWAPAN  

 

YB DATO’ SRI AZALINA OTHMAN SAID 

MENTERI DI JABATAN PERDANA MENTERI  

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Untuk makluman Yang Berhormat, siasatan terhadap kes ini masih 

lagi dijalankan oleh Suruhanjaya Pencegahan Rasuah Malaysia 

(SPRM). SPRM menjalankan siasatan berdasarkan penguatkuasaan 

undang-undang dan pembuktian kesalahan. Justeru, semua siasatan 

yang mempunyai bukti yang jelas dan mencukupi akan disyorkan 

kepada Jabatan Peguam Negara untuk tindakan pendakwaan.  

 

Sekian, terima kasih. 

PEMBERITAHUAN PERTANYAAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

 

PERTANYAAN : LISAN 

 

DARIPADA         : DATO' SERI DR. WAN AZIZAH WAN ISMAIL 

[BANDAR TUN RAZAK] 

 

TARIKH  : 25 MEI 2023 (KHAMIS) 

 

SOALAN 

 

DATO' SERI DR. WAN AZIZAH WAN ISMAIL [BANDAR TUN RAZAK] 

minta PERDANA MENTERI menyatakan perkembangan projek Orchre 

Alamanda Business Suites di Putrajaya dan nyatakan status kemajuan 

pembinaan bangunan ke-2, ke-3 dan ke-4, mengambil kira Kerajaan 

mempunyai kepentingan melalui pemaju Putrajaya Holdings. 

 

JAWAPAN 

 

YB DATO' SRI AZALINA BINTI OTHMAN SAID 

MENTERI DI JABATAN PERDANA MENTERI 

(UNDANG-UNDANG DAN REFORMASI INSTITUSI) 

 

Tuan Yang di-Pertua, 

 

1. Ochre@Alamanda Business Suites adalah sebuah pembangunan 

Putrajaya Holdings yang terletak di dalam Alamanda Shopping Centre di 

Putrajaya, yang menawarkan suite pejabat untuk kegunaan perniagaan.  

 

2. Kerja-kerja pembinaan untuk besmen dan bangunan struktur bagi 

bangunan ke-2 dijangka akan disiapkan pada 31 Disember 2023. 

Pembangunan sepenuhnya bagi bangunan ke-3 dan ke-4 yang belum 

ditender akan ditentukan pada masa hadapan mengikut keperluan 

pembangunan. 

 

Sekian, terima kasih.  

PEMBERITAHUAN PERTANYAAN LISAN DEWAN RAKYAT 

MESYUARAT KEDUA, PENGGAL KEDUA, 

PARLIMEN KE-15  

  

  

PERTANYAAN : LISAN 

DARIPADA : YUNESWARAN A/L RAMARAJ   

[SEGAMAT]  

TARIKH : 25 MEI 2023 (KHAMIS) 

 

  

SOALAN  

  

YUNESWARAN A/L RAMARAJ [ SEGAMAT ] minta KEMENTERIAN 

PELABURAN PERDAGANGAN DAN INDUSTRI menyatakan konsep 

pelaksanaan Program Daya Saing Negara dan bagaimana program yang 

diperuntukkan sebanyak RM3 juta ringgit tersebut berupaya mendorong 

perkembangan sektor kerja yang berupaya mewujudkan persekitaran 

pekerjaan yang kompetitif khususnya dalam aspek penggajian pekerja. 

JAWAPAN 

 
Tuan Yang di-Pertua, 

 

Konsep pelaksanaan Program Daya Saing Negara melibatkan 
usaha-usaha secara berintegrasi dalam melonjakkan produktiviti dan 
daya saing negara ke arah menyokong pertumbuhan ekonomi yang 
mampan. Inisiatif utama di bawah program ini merangkumi aktiviti 
peningkatan produktiviti dan daya saing melalui penumpuan kepada 
pengurusan bakat serta penerimagunaan teknologi dan juga applikasi 
pendigitalan di kalangan industri. Ini untuk menawarkan pampasan yang 
lebih baik kepada pekerja yang turut disokong oleh penambahbaikan 
dasar awam dan peraturan sedia ada. 
  

Berdasarkan buku Anggaran Perbelanjaan Persekutuan 2023, 
Program Daya Saing Negara ditetapkan peruntukan sebanyak RM4.5 
juta, dengan pecahan komponen seperti berikut: 

 
a. Program Transformasi Upah Ke Arah Peningkatan 

Produktiviti dan Pampasan Pekerja dengan peruntukan 
sebanyak RM2 juta; dan 

b. Program Penerapan Kaedah Behavioural Insights (BI) Dalam 
Polisi Awam dan Peraturan di Malaysia dengan peruntukan 
sebanyak RM2.5 juta. 

  
Perbadanan Produktiviti Malaysia (MPC) melalui inisiatif 

pengurusan bakat sedang berusaha untuk meningkatkan bilangan tenaga 
kerja berkemahiran tinggi tempatan terutamanya di dalam sektor-sektor 
berproduktiviti tinggi. Ketika ini, Program e-Shared Prosperity 
Organisation (eSPO) yang dilaksanakan MPC bertujuan memastikan 
penetapan gaji yang setimpal dengan peningkatan kemahiran yang 
seiring dengan produktiviti sekaligus membolehkan peningkatan output 
dan keuntungan tinggi kepada syarikat. Keuntungan syarikat akan 
dikongsikan dengan pekerja melalui gaji yang lebih tinggi dan faedah-
faedah lain. Melalui pendekatan ini, diharapkan pekerja akan lebih 
bermotivasi dan berprestasi tinggi dalam terus menyumbang kepada 
kejayaan syarikat pada masa akan datang. 
  

Untuk memastikan keberkesanan inisiatif ini sepanjang Rancangan 
Malaysia Ke-12, syarikat perusahaan mikro, kecil dan sederhana 
daripada pelbagai sektor di seluruh Malaysia akan terus dibimbing 
menerusi amalan pemberian gaji dan pampasan kerja yang lestari yang 

meliputi sistem gaji yang dikaitkan dengan prestasi produktiviti. Menerusi 
eSPO ini, insentif diagihkan mengikut prestasi produktiviti pekerja dan 
juga organisasi masing-masing. 
 

Usaha-usaha ini akan diteruskan secara bersepadu melalui 
kerjasama antara pihak kerajaan dengan sektor swasta ke arah 
menjayakan aspirasi Kerajaan bagi melonjakkan produktiviti negara 
seperti yang digariskan di dalam RMKe-12 iaitu pencapaian 40 peratus 
Pampasan Pekerja kepada Keluaran Dalam Negara Kasar (KDNK) dan 
35 peratus peningkatan tenaga mahir. 
 
Sekian, terima kasih. 

PEMBERITAHUAN PERTANYAAN DEWAN RAKYAT   

MESYUARAT KEDUA, PENGGAL KEDUA, 

PARLIMEN KELIMA BELAS TAHUN 2023 

 

PERTANYAAN :      LISAN 

DARIPADA        :     DATO' SRI TUAN IBRAHIM BIN TUAN MAN 

[KUBANG KERIAN] 

TARIKH             : 25 MEI 2023 (KHAMIS) 

 

 

SOALAN 

 

DATO' SRI TUAN IBRAHIM BIN TUAN MAN [KUBANG KERIAN]  minta 

MENTERI PERTAHANAN menyatakan apakah Kementerian meneruskan 

keputusan Kerajaan Perikatan Nasional yang bersetuju membuat 

perolehan kereta elektrik (EV) untuk program LIMA ‘23 yang sedang 

berlangsung, jika ya, nyatakan jumlah kenderaan itu dan jumlah kos bagi 

setiap kereta EV yang diperoleh.. 

JAWAPAN 

 

YB DATO’ SERI UTAMA MOHAMAD BIN HAJI HASAN 

MENTERI PERTAHANAN 

 

1. Mesyuarat Jemaah Menteri pada 30 September 2022 telah 

bersetuju supaya kenderaan elektrik (EV) diberikan keutamaan untuk 

kegunaan semasa penganjuran Pameran Maritim dan Aeroangkasa 

Antarabangsa Langkawi 2023 (LIMA 2023) 

 

2. Lanjutan daripada itu,  Kementerian Pertahanan telah meneliti 

cadangan penggunaan EV dan perbincangan bersama pihak pemegang 

taruh telah diadakan bagi tujuan tersebut. Setelah penelitian dibuat, 

penggunaan EV semasa LIMA 2023 dilihat memberikan risiko yang tinggi 

kepada penganjuran acara ini kerana terdapat kekangan dari segi sistem 

sokongan dan infrastruktur yang boleh disediakan bagi tujuan 

penggunaan sebanyak 300 unit EV semasa acara LIMA 2023 

berlangsung. Situasi ini boleh menjejaskan kelancaran LIMA 2023 yang 

bakal dihadiri oleh pemimpin dan ketua-ketua negara dan seterusnya 

memberi kesan kepada imej negara serta kredibiliti penjawat awam dalam 

mengurus dan menganjurkan program di peringkat antarabangsa. 

 

3. Sebagai langkah permulaan, Kementerian Pertahanan akan 

menggunakan 10 unit EV dan 220 unit kenderaan jenis hybrid yang akan 

digunakan semasa LIMA 2023. Penggunaan kenderaan-kenderaan ini 

adalah secara tajaan yang tidak melibatkan sebarang perbelanjaan di 

pihak Kerajaan. Penggunaan kenderaan ini juga adalah bagi menyokong 

hasrat Kerajaan untuk meningkatkan momentum penggunaan EV dalam 

acara-acara besar di peringkat nasional seperti LIMA 2023. 

 

Sekian, terima kasih. 

 


